
ᑐᓴᐅᒪᔾᔪᑎᓄᑦ ᖃᐅᔨᒪᔾᔪᑏᑦ

ᑐᑭᖏᑦ 
ᓯᕗᕙᕆᐊᖅᓯᒪᔪᒥᒃ ᐊᑦᑕᕐᓇᖅᙱᑦᑐᒥᒃ ᐃᖅᑲᓇᐃᔭᕐᕕᖃᕐᓂᖅ: ᐃᖅᑲᓇᐃᔭᖅᑏᑦ ᑎᑭᐅᒪᔪᑦ WSCC 
ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ ᒪᓕᒃᑕᐅᔭᕆᐊᓕᖕᓄᑦ ᐊᒻᒪ ᐃᓕᓴᕆᔭᐅᓯᔪᓂᑦ ᓯᓚᑖᒍᑦ ᐃᓚᒋᔭᐅᔪᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᓕᕆᐊᓄᑦ ᓄᓇᑦᓯᐊᒥ 
ᓄᓇᕗᒻᒥᓘᓐᓃᑦ, ᓲᕐᓗ ᓇᓗᓇᐃᒃᑯᑕᖅ ᐃᓕᓴᕆᔭᐅᓯᒪᓂᕐᒧᑦ (COR). 

ᑲᑐᔾᔨᖃᑎᒌᖕᓂᒃᑯᑦ: ᓇᖕᒥᓂᖃᖅᑎᐅᔪᖅ ᐊᒻᒪ ᐊᐅᔾᓚᑎᔨᖏᑦ ᐃᓚᒋᔭᐅᔪᑦ ᐊᑐᐃᓐᓇᐅᑎᑦᑎᓗᑎᒃ ᓂᐅᕕᐊᒃᓴᓂᒃ 
ᐅᕝᕙᓘᓐᓃᑦ ᐱᔨᑦᑎᕋᕐᓂᕐᒥᒃ ᑖᒃᑯᓄᖓ ᐃᓚᒋᔭᐅᔪᓄᑦ.

ᐱᖅᑯᓯᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᓂᖅ: ᐱᓕᒻᒪᒃᓴᓂᖅ ᑐᕌᒐᖃᕐᓗᓂ ᑐᑭᓯᐊᓂᕐᒥᒃ ᐊᒻᒪ 
ᑲᒪᒋᔭᐅᓪᓗᑎᒃ ᐱᔪᓐᓇᕐᓂᕐᒧᑦ ᓇᓕᒧᒌᓐᓂᓐᓃᑦ, ᐱᔪᒥᓴᐃᓗᑎᒃ ᐃᒃᐱᒍᓱᑦᑎᐊᕐᓂᒃᑯᒃ ᑐᓴᐅᒪᖃᑎᒌᖕᓂᕐᓂᒃ, ᐊᒻᒪ 
ᑲᒪᒋᔭᖃᕐᓗᑎᒃ ᐃᓚᐅᑎᑦᑎᓂᕐᒧᑦ ᐱᐅᓯᐅᕙᒃᑐᓂᒃ ᓇᓕᒧᒌᓂᒃ ᐊᒻᒪ ᐱᖅᑯᓯᒃᑯᑦ ᓈᒻᒪᒡᓗᑎᒃ ᐱᔨᑦᑎᕋᐅᑏᑦ 
ᐱᓕᕆᐊᒃᓴᓪᓗ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ. 

ᐃᓕᓐᓂᐊᕐᓂᖅ: ᑐᕌᖓᓂᖃᖅᑐᖅ ᑐᑭᓯᒋᐊᕈᑎᒃᓴᓂᑦ ᑐᑭᓯᐊᒪᑎᑦᑎᓂᖅᓴᐅᓂᕐᒥᑦ. ᐃᓕᓐᓂᐊᕐᓂᖅ ᐅᔾᔨᕈᓱᓕᖅᑎᑦᑎᓲᖅ 
ᐱᔾᔪᑎᐅᔪᒥᑦ ᐊᒻᒪᓗ ᐃᓗᓕᖏᓐᓂᒃ ᖃᓄᐃᒻᒪᑦ ᑭᓱᑐᐃᓐᓇᖅ ᑕᐃᒫᒃ ᑲᒪᒋᔭᐅᓲᖑᒻᒪᖔᖅ – ᐅᕝᕙᓘᓐᓃᑦ 
ᑲᒪᒋᔭᐅᔪᓐᓇᙱᒻᒪᖔᖅ.

ᓯᓚᑖᒍᑦ ᑮᓇᐅᔭᖃᖅᑎᑦᑎᔩᑦ: ᐊᑎᒥᐅᔪᖅ ᐊᑐᐃᓐᓇᐅᑎᑦᑎᔪᑦ ᑮᓇᐅᔭᖃᖅᑎᑦᑎᓂᑯᑐᐊᒃᑯᑦ ᐅᕝᕙᓘᓐᓃᑦ 
ᐱᑦᑎᐊᕋᓱᐊᕐᓂᒃᑯᑦ ᐃᑲᔪᕐᓃᑦ ᐱᓇᔪᒃᑐᒧᑦ ᑎᒥᐅᔪᒧᑦ (ᐊᐅᓚᓂᕐᒥᒃ ᐃᑲᔪᙱᓪᓗᑎᒃ ᐱᒋᐊᖅᑕᐅᔪᒪᔪᒧᑦ).

ᓄᓇᓂ ᐊᕕᒃᑐᖅᓯᒪᔪᓂ-ᐱᔪᓐᓇᕐᓂᖃᕐᕕᓖᑦ ᑯᐊᐳᕇᓴᓐ: ᐊᑐᖅᖢᒋᑦ ᓇᖕᒥᓂᖃᖅᑏᑦ ᑯᐊᐳᕇᓴᓐᑯᑦ ᐱᖁᔭᖅ(ᑦ) 
ᓄᓇᑦᓯᐊᒥ ᐊᒻᒪ ᓄᓇᕗᒻᒥ, ᑖᒃᑯᐊ ᑎᒥᐅᔪᑦ ᑐᑦᑕᕝᕕᓖᑦ ᓯᓚᑖᓂ ᓄᓇᑦᓯᐊᒥ ᓄᓇᕗᒻᒥᓘᓐᓃᑦ ᐊᐅᓚᓂᖃᕈᒪᔪᑦ 
ᒫᓐᓇᓚᐅᑲᑦ ᐅᕝᕙᓘᓐᓃᑦ ᐊᑯᓂᐅᓂᖃᖅᑐᒃᑯᑦ ᓇᓕᐊᖕᓂᑐᐃᓐᓇᖅ ᑖᒃᑯᓇᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. 
ᐃᓚᓕᐅᔾᔭᐅᓯᒪᔭᕆᐊᖃᙱᑦᑐᑦ ᑕᐃᔭᐅᖁᓪᓗᒋᑦ ᓄᓇᓂ ᐊᕕᒃᑐᖅᓯᒪᔪᓂ-ᐱᔪᓐᓇᕐᓂᖃᕐᕕᓕᖕᒥᒃ ᑯᐊᐳᕇᓴᐅᔭᓂᕐᒥᒃ 
ᐊᒻᒪ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓐᓇᖅᑐᑦ, ᓇᖕᒥᓂᖃᖅᑐᑑᓗᑎᒃ, ᐱᓕᕆᖃᑎᖃᕐᓗᑎᒃ, ᓴᓴᐃᑎᐅᓗᑎᒃ, ᐅᕝᕙᓘᓐᓃᑦ 
ᑭᒡᓕᓕᖕᒥᒃ ᓵᑕᐅᔪᓐᓇᕐᓂᕐᒧᑦ ᑲᒻᐸᓂᐅᓗᑎᒃ.

ᐊᐅᓚᑦᑎᔪᓄᑦ ᑲᑎᒪᔩᑦ: ᑲᑎᒪᔩᑦ WSCC ᐃᓚᒋᔭᐅᔪᑦ ᐊᕕᒃᑐᖅᓯᒪᔪᖅ 84 ᑕᐃᑲᓂ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ 
ᐱᖁᔭᓂᑦ.

ᕼᐋᒪᓚᒃᑯᑦ: ᕼᐋᒪᓚᒃᑯᑦ ᑯᐊᐳᕇᓴᐅᔪᑦ ᖃᓄᐃᓕᖓᓂᖏᓐᓄᑦ ᕼᐋᒪᓚᐃᑦ ᓴᖅᑭᑕᐅᓂᖏᓐᓄᑦ ᐅᕝᕙᓘᓐᓃᑦ ᑲᔪᓯᓯᒪᔪᑦ 
ᐊᑐᖅᖢᒋᑦ ᕼᐋᒪᓚᒃᑯᑦ ᐱᖁᔭᖓᓂᒃ(ᖏᓐᓂᒃ).

ᐱᑦᑎᐊᕋᓱᐊᕐᓂᒃᑯᑦ ᐃᑲᔪᕐᓃᑦ: ᑮᓇᐅᔭᒃᑰᙱᑦᑐᖅ ᐃᑲᔪᕐᓃᑦ ᓂᐅᕕᒃᓴᒃᓴᓂᒃ ᐱᔨᑦᑎᕋᐅᑎᓂᓪᓘᓐᓃᑦ. ᐆᒃᑑᑏᑦ: 
ᑐᓐᓂᖅᑯᓯᐊᑦ ᓱᓇᒃᑯᑖᑦ, ᓴᓇᔨᒃᓴᓂᒃ, ᐃᓘᕐᔪᐊᓂᓪᓘᓐᓃᑦ. 

ᓄᓇᖃᖅᑳᖅᑐᑦ ᒐᕙᒪᒃᑯᖏᓐᓂᒃ: 

	 •�ᓄᓇᑦᓯᐊᕐᒥᑦ: ᑎᒥᐅᔪᑦ ᐃᒪᐃᑦᑐᖃᖅᑐᑦ, ᐅᕝᕙᓘᓐᓃᑦ ᐱᕙᓪᓕᐊᔪᑦ ᐃᒪᐃᑦᑐᓂᒃ, ᐋᔩᖃᑎᖃᕐᓗᑎᒃ ᓇᖕᒥᓂᖅ-
ᒐᕙᒪᑖᕋᓱᐊᕐᓂᕐᒧᑦ ᐊᖏᕈᑎᓂᒃ ᑕᒪᐃᓐᓂᒃ ᐅᑭᐅᖅᑕᖅᑐᒥ ᓄᓇᓂ ᐊᕕᒃᑐᖅᓯᒪᔪᓂ ᐊᒻᒪ ᒐᕙᒪᑐᖃᒃᑲᓐᓂ.  

	 • �ᓄᓇᕗᒻᒥ: ᐋᖅᑭᓪᓚᒃᑖᖅᓯᒪᔪᖅ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᐅᓚᑦᑎᕝᕕᖃᖅᖢᑎᒃ ᐊᐅᓚᑕᐅᓂᖏᓐᓂᒃ 
ᐃᓄᐃᖏᑦ, ᓄᓇᖓᓂᒃ, ᐃᑲᔫᑎᒃᓴᓂᒃ, ᐊᒻᒪ ᐊᒃᑐᐊᓂᓖᑦ ᐱᓕᕆᐊᒧᑦ ᐊᑐᐊᒐᓂᓪᓗ ᐊᑐᖅᑕᐅᓪᓗᑎᒃ 
ᐊᖏᕈᑏᑦ ᒐᕙᒪᑐᖃᒃᑯᓐᓂ ᓄᓇᓂᓗ ᐊᑯᒃᑐᖅᓯᒪᔪᓂ ᒐᕙᒪᐅᔪᓂ.

ᓄᓇᑦᓯᐊᒥ/ᓄᓇᕗᒻᒥ ᑯᐊᐳᕇᓴᑦ: ᒪᓕᒐᖅᑎᒍᑦ ᑎᒥᐅᔪᑦ ᓇᖕᒥᓂᕆᔭᐅᔪᑦ ᐱᖃᖅᑎᐅᔪᓂ, ᓵᓴᑕᐅᔪᓐᓇᖅᑐᑦ 
ᑭᒡᓕᖃᖅᑐᒥᒃ ᖃᓄᑎᒋ ᑮᓇᐅᔭᖃᖅᑎᑦᑎᓯᒪᓂᖏᓐᓄᑦ ᑯᐊᐳᕇᓴᒥᒃ. ᑯᐊᐳᕇᓴᑦ ᐋᖅᑭᒃᓯᒪᓂᖃᖃᑎᖃᖅᖢᓂ ᐊᒻᒪ 
ᐱᕈᖅᓴᐃᔪᓐᓇᖅᖢᑎᒃ ᐊᑭᑐᔫᑎᓂᒃ ᓂᐅᕐᕈᑎᖃᕐᓂᒃᑯᑦ ᐱᖁᑎᖏᓐᓂᒃ.

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᓴᓴᐃᑏᑦ: ᑯᐊᐳᕇᓴᓐ ᓴᓴᐃᑎᐅᔪᖅ ᐱᓕᕆᓲᖅ ᐱᔾᔪᑎᖃᖅᖢᑎᒃ ᐊᓯᖏᓐᓂᒃ 
ᑮᓇᐅᔭᖅᑖᕋᓱᐊᕐᓂᐅᑉ ᐃᓚᒋᔭᐅᔪᖁᑎᖏᓐᓄᑦ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᑦ: 
ᐱᓇᔪᒃᑑᑦ ᑐᒃᓯᕋᖅᑕᖏᑦ ᐱᓕᕆᐊᒃᓴᑦ ᐅᕝᕙᓘᓐᓃᑦ ᐃᓕᓐᓂᐊᒐᒃᓴᐃᑦ ᐊᑐᐃᓐᓇᐅᖁᓪᓗᒋᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑏᑦ. ᐱᒋᐊᖅᑎᑕᐅᓯᒪᔪᖅ ᑭᒡᓕᖃᖅᖢᓂ 
ᖃᓄᐃᓕᐅᕐᓂᐅᕗᖅ ᐅᕝᕙᓘᓐᓃᑦ ᐱᓕᕆᐊᒃᓴᐅᕗᖅ.

ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ ᐱᔨᑦᑎᕋᖅᑎᐅᔪᖅ: ᑎᒥᐅᔪᖅ 
ᐊᑐᐃᓐᓇᐅᑎᑦᑎᔪᓐᓇᖅᑐᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᔨᑦᑎᕋᐅᑏᑦ ᓄᓇᓕᖕᓄᑦ ᓄᓇᖅᓯᐊᒥ ᓄᓇᕗᒻᒥᓗ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑏᑦ:  
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔨᑦᑎᕋᐅᑏᑦ ᐱᖃᓯᐅᔾᔨᔪᑦ (ᑭᐊᓯᓂᓕ 
ᑭᒡᓕᖃᙱᑦᑐᑦ) ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᓂᕐᒧᑦ ᐊᐅᓚᑦᑎᔾᔪᑏᓪᓗ ᐃᑲᔪᖅᑐᐃᔪᑦ ᐃᖅᑲᓇᐃᔭᕐᕕᐅᔪᓂᒃ 
ᓴᖅᑮᓯᒪᖁᓪᓗᒋᑦ ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖕᒥ. ᐆᒃᑑᑏᑦ: ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᕐᓂᕐᒧᑦ ᐱᓕᒻᒪᒃᓴᓂᖅ, 
ᐱᖅᑯᓯᒃᑯᑦ ᐊᑦᑕᕐᓇᙱᑦᑐᒥᒃ ᐱᓕᒻᒪᒃᓴᓂᖅ/ᐊᒻᒪ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᓕᕆᐊᒃᓴᑦ.

ᐱᓕᕆᖃᑎᒋᔭᐅᔪᖅ ᑲᑐᔾᔨᖃᑎᒌᖑᔪᑦ: ᑲᑐᔾᔨᖃᑎᒌᖑᔪᑦ ᐊᑐᐃᓐᓇᐅᑎᑦᑎᔪᑦ ᐃᑲᔪᖅᑐᐃᓂᕐᒥᒃ ᐱᕙᒌᔭᕐᓂᕐᒧᑦ, 
ᐱᔪᒥᓴᐃᓂᕐᒧᑦ, ᓴᖅᑮᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐆᒃᑐᕋᐃᓗᑎᒃ ᑲᔪᓯᓂᖃᑦᑎᐊᕐᓂᖏᓐᓄᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᑦ. ᑮᓇᐅᔭᖃᖅᑎᑦᑎᓂᐊᕐᒥᔪᑦ 
ᐅᕝᕙᓘᓐᓃᑦ ᐱᑦᑎᐊᕋᓱᐊᕐᓂᒃᑯᑦ ᐃᑲᔪᕐᓃᑦ ᐱᓇᔪᒃᑐᓄᑦ ᑎᒥᐅᔪᓄᑦ.

ᐱᓕᕆᖃᑎᒌᖕᓃᑦ: ᓇᖕᒥᓂᕆᔭᐅᔪᑦ ᐊᑕᐅᓯᐅᑉ ᐅᖓᑖᓂ ᓇᖕᒥᓂᖃᕐᕕᐅᔪᑦ, ᐊᑕᖏᖅᖢᑎᒃ ᓇᖕᒥᓂᖃᖅᑏᑦ ᓵᑕᒃᓴᐅᔪᑦ 
ᐊᒻᒪ ᑲᑐᔾᔨᓪᓗᑎᒃ ᐊᐅᓚᑦᑎᓪᓗᑎᒃ ᓇᖕᒥᓂᕆᔭᐅᔪᒥᒃ.

ᐱᓕᕆᐊᒃᓴᐅᑉ ᐃᖏᕐᕋᓂᖓ: ᐱᒋᐊᕐᓗᒍ ᔫᓂᒥᑦ ᑖᒃᑯᐊ WSCC ᐱᔪᒪᓕᓲᑦ ᑮᓇᐅᔭᖃᖅᑎᑕᐅᔪᒪᓂᕐᒧᑦ ᐱᓇᔫᑎᓂᒃ. 
ᐃᓱᓕᑉᐸᒃᖢᑎᒃ ᑎᓯᐱᕆ 31-ᒥ ᐅᓪᓗᖅᓯᐅᑏᑦ ᐊᕐᕌᒍᐊᓂ ᐱᔪᒪᔪᖃᓚᐅᖅᑎᓪᓗᒍ ᐱᓇᔫᑎᓂᒃ. 

ᐱᓕᕆᐊᑉ ᐃᖏᕐᕋᓂᖓ ᐅᓪᓗᖅᓯᐅᑎᐅᑉ ᐊᕐᕌᒍᖓ ᒪᓕᒃᖢᒍ: ᑕᖅᑭᓄᑦ 12-ᓄᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᕈᑕᐅᔪᖅ ᑲᔪᓯᑎᑕᐅᑎᓪᓗᒍ, ᐊᒻᒪᓗ ᑮᓇᐅᔭᑦ 
ᑐᓂᐅᖅᑲᖅᑕᐅᓲᑦ, ᐱᒋᐊᕐᓗᑎᒃ ᔮᓐᓄᐊᕆᒥᑦ ᐊᒻᒪᓗ ᐃᓱᓕᓚᐅᖅᑐᒥ ᑎᓯᐱᕆᒥ.

ᓇᖕᒥᓂᖃᖅᑏᑦ: ᓇᖕᒥᓂᕆᔭᐅᔪᖅ ᓇᖕᒥᓂᕆᔭᐅᓗᓂ ᐊᑕᐅᓯᑐᐊᒧᑦ ᐃᓄᖕᒧᑦ.

Safe Workplace ᐱᓕᕆᐊᒃᓴᐅᔪᒥᒃ: WSCC-ᑯᑦ ᐱᓕᕆᐊᖓ ᐃᓕᓴᖅᓯᔪᖅ ᐃᖅᑲᓇᐃᔭᕐᕕᐅᔪᑦ ᓴᖅᑭᔮᖅᑎᑦᑎᔪᑦ 
ᐱᓕᕆᔪᒪᓂᕐᒥᒃ ᐃᖅᑲᓇᐃᔭᕐᕕᒃ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒥᒃ ᑐᑦᑕᕐᕕᖃᓕᕐᓗᑎᒃ ᑲᒻᐸᓂᐅᔫᑉ 
ᐱᒻᒪᕆᐅᒋᓕᕐᓗᓂᒋᑦ.

ᐱᒋᐊᖅᐸᓪᓕᐊᔪᖅ: ᑎᒥᐅᔪᖅ, ᑮᓇᐅᔾᔭᒃᓴᓇᓱᐊᖅᑎᐅᒍᓂᓘᓐᓃᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑑᒍᓂᓘᓐᓃᑦ 
ᐃᖏᕐᕋᓂᑰᓕᖅᑐᖅ 24-ᓂᒃ ᑕᖅᑭᓂᒃ ᑐᖔᓂᓘᓐᓃᑦ.

ᐃᓕᓐᓂᐊᕐᓂᖅ: ᐊᒡᒐᖕᒥᓂ ᐊᑐᕐᓗᑎ ᐃᓕᓐᓂᐊᖅᑎᑦᑎᓂᕐᒥᑦ ᖃᓄᖅ ᑭᓱᓕᕆᒋᐊᖃᕐᒪᖔᑦ. ᐱᓕᒻᒪᒃᓴᐃᓂᖅ 
ᐃᓚᖃᖅᐳᖅ ᐊᑐᕈᓐᓇᕐᓂᕐᒥᑦ ᖃᐅᔨᒪᔭᒥᓂᒃ ᐱᓪᓚᑦᑖᖅᑐᓂᑦ. ᐱᓕᒻᒪᒃᓴᐃᓂᖅ ᖃᐅᔨᒪᑦᑎᐊᕈᑕᐅᕗᖅ ᐃᖅᑲᓇᐃᔭᖅᑏᑦ 
ᐊᔪᕈᓐᓃᕐᓗᑎ ᐊᒻᒪᓗ ᐱᓕᕆᔪᓐᓇᖅᓯᓗᑎᒃ ᐱᔭᒃᓴᒥᓂ.

ᓄᓇᓕᒃ:

	 • �ᓄᓇᑦᓯᐊᒥ: ᐃᓄᒋᐊᒡᕕᐅᔪᖅ ᐃᓄᒋᐊᖕᓂᖅᓴᐅᓗᓂ ᓄᓇᓕᕋᓛᓂᒃ ᑭᓯᐊᓂᓕ ᐃᓄᑭᓐᓂᖅᓴᐅᓗᓂ 
ᓄᓇᓕᐸᐅᔭᓂᑦ, ᓄᓇᓕᖕᓂ ᒐᕙᒪᖃᕐᓗᑎᒃ ᐊᒻᒪ ᓇᓗᓇᐃᖅᑕᐅᓯᒪᓗᑎᒃ ᑭᒡᓕᐅᔪᑦ.  

	 • �ᓄᓇᕗᒻᒥ: ᕼᐋᒪᓚᒃᑯᑦ ᑯᐊᐳᕇᓴᐅᓗᑎᒃ ᖃᓄᐃᓕᖓᓂᖏᑦ ᐊᔾᔨᐅᙱᓪᓗᑎᒃ ᓄᓇᓕᐸᐅᔭᒥᒃ, 
ᓄᓇᓕᕋᓛᒥᓪᓘᓐᓃᑦ, ᓇᓗᓇᐃᔭᖅᑕᐅᓯᒪᓗᑎᒃ ᑕᒃᑯᓇᙵᑦ ᓄᓇᓕᐸᐅᔭᐃᑦ, ᓄᓇᓖᑦ ᓄᓇᓕᕋᓛᓪᓗ 
ᐱᖁᔭᖏᓐᓂᑦ.

ᓄᓇᓕᕋᓛᑦ: ᐃᓄᒋᐊᙱᑦᑐᑦ, ᓄᓇᓕᕋᓛᑦ ᐃᓄᒋᐊᖕᓂᖅᓴᐅᕌᕐᔪᒡᓗᑎᒃ ᕼᐋᒪᓚᐅᔪᓂᑦ ᑭᓯᐊᓂᓕ ᐃᓄᑭᓐᓂᖅᓴᐅᓗᑎᒃ 
ᓄᓇᓕᐅᔪᓂᑦ, ᓇᓗᓇᐃᔭᖅᑕᐅᓯᒪᓗᑎᒃ ᑕᒃᑯᓇᙵᑦ ᓄᓇᓕᐸᐅᔭᐃᑦ, ᓄᓇᓖᑦ, ᓄᓇᓕᕋᓛᓪᓗ ᐱᖁᔭᖏᓐᓂᑦ.

ᓇᐃᓈᕈᑎᖓ: WSCC-ᑯᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᑦ
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
(OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖅ ᐊᑐᐃᓐᓇᐅᑎᑦᑎᔪᖅ 
ᑮᓇᐅᔭᖅᑲᖅᑕᐅᔾᔪᑎᒃᓴᓄᑦ ᐱᕕᒃᓴᓂᒃ ᑮᓇᐅᔭᖅᑎᑦᑎᔨᐅᕙᒃᑐᓄᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑏᑦ 
ᐋᖅᑭᒃᑕᐅᓯᒪᔪᑦ ᐱᐅᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᒐᒃᓴᓕᕆᓂᕐᒧᑦ ᐊᒻᒪ ᐃᑲᔪᖅᑑᑕᐅᓪᓗᑎᒃ ᐃᖅᑲᓇᐃᔭᕐᕕᐅᔪᓂ ᒪᓕᒃᑐᓂᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᒪᓕᒐᖅ ᓄᓇᑦᓯᐊᒥ ᐊᒻᒪ ᓄᓇᕗᒻᒥ.

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊ 
ᐃᑲᔪᕐᓂᐊᖅᑐᖅ ᓯᕗᕙᕆᐊᖅᑕᐅᖁᓪᓗᒋᑦ WSCC-ᑯᑦ ᑕᐅᑐᙳᐊᖅᑕᖏᑦ ᐱᓗᐊᖁᓇᒋᑦ ᐃᖅᑲᓇᕐᔭᕐᓂᕐᒧᑦ-ᐊᒃᑐᐊᔪᑦ 
ᐱᕐᕈᓗᐊᕿᓂᕐᓄᑦ, ᐋᓐᓂᕐᓂᕐᓄᑦ, ᐊᒻᒪ ᐋᓐᓂᐊᕐᓂᕐᓄᑦ. ᑐᕌᒐᐅᔪᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᐃᒪᐃᑦᑑᔪᑦ:

•	ᐱᕙᓪᓕᐊᓂᖏᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
(OHS) ᐱᒋᐊᖅᑕᐅᔪᒪᔪᑦ ᓄᓇᓕᖕᓂ ᓯᓚᑖᒍᑦ ᐊᑭᑐᔫᑏᑦ, ᐊᒻᒪᓗ

•	ᐱᕙᓪᓕᐊᑎᓪᓗᒋᑦ ᐊᑐᖅᑕᐅᔪᓐᓇᕐᓂᖏᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᑦ ᐊᒥᓲᓂᖅᓴᓂ ᓄᓇᓕᐅᔪᓂ ᓄᓇᑦᓯᐊᒥ (NWT) ᐊᒻᒪ ᓄᓇᕗᒻᒥ 
(NU).

ᐱᓇᔪᒃᑐᑦ ᖃᐃᖁᔭᐅᓯᒪᔪᑦ ᐆᒃᑐᖁᔭᐅᓪᓗᑎᒃ ᑮᓇᐅᔭᖃᖅᑎᑕᐅᔾᔪᑎᓄᑦ ᑕᒪᒃᑯᓄᖓ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᓄᑦ ᓂᕆᐅᒃᖢᑎᒃ ᐱᔭᕇᖅᑕᐅᖁᓪᓗᒋᑦ 
ᑭᖑᓂᐊᒍᑦ ᐅᓪᓗᖅᓯᐅᑏᑦ ᐊᕐᕌᒍᐊᓂ.

ᑭᒃᑯᑦ ᐆᒃᑐᕈᓐᓇᖅᐸᑦ 
ᑮᓇᐅᔭᖃᖅᑎᑕᐅᔾᔪᑎᓂᒃ?
ᑖᒃᑯᐊ WSCC ᑐᙵᓴᐃᔪᑦ ᐱᓇᔫᑎᓂᒃ ᑕᒪᐃᓐᓂᒃ ᑮᓇᐅᔾᔭᒃᓴᓇᓱᐊᖅᑎᓂᑦ ᐊᒻᒪ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂ ᑎᒥᐅᔪᓂ 
ᐊᑐᐃᓐᓇᐅᑎᑦᑎᔪᓂᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ 
ᐅᕝᕙᓘᓐᓃᑦ ᐱᓕᒻᒪᒃᓴᐅᑎᓂᒃ ᓄᓇᓕᖕᓂ ᓄᓇᑦᓯᐊᒥ ᓄᓇᕗᒻᒥᓗ. ᐱᔪᒥᒍᓱᒃᑐᑦ ᑲᑎᙵᐅᖅᑐᑦ ᕿᒥᕐᕈᓪᓗᐊᖅᑐᑦ 
ᐊᔪᙱᑎᑕᐅᓂᕐᒧᑦ ᒪᓕᒃᑕᐅᔪᒃᓴᓂ ᑖᒃᑯᓇᓂ ᐊᕕᒃᑐᖅᓯᒪᔪᓂ ᒪᓕᒃᑐᑦ ᐃᒪᐃᑦᑐᒪᓪᓗᑎᒃ:

•	ᓇᓗᓇᐃᔭᕐᓗᒋᑦ ᐊᔪᙱᒻᒪᖔᑕ ᑮᓇᐅᔭᖃᖅᑎᑕᐅᓂᕐᒧᑦ ᐆᒃᑐᖅᑳᖅᑎᓐᓇᒋᑦ. 

•	ᑐᑭᓯᐊᓗᑎᒃ ᖃᓄᖅ ᑐᓂᓯᔪᓐᓇᕐᒪᖔᑦ ᓇᓗᓇᐃᔭᐅᑎᓂᒃ ᐱᔪᓐᓇᖅᑎᑕᐅᓂᕐᒧᑦ.

ᐱᔪᓐᓇᕋᔭᕐᓂᖓᓂ: ᓯᕗᒃᑲᖅᑕᖅᑐᖅ ᑎᒥᐅᔪᖅ
ᐊᔪᙱᑎᑕᐅᓂᐊᕐᓗᓂ ᑕᒪᑐᒧᖓ ᑮᓇᐅᔭᖃᖅᑎᑕᐅᓂᕐᒧᑦ, ᑎᒥᐅᔪᖅ ᐃᒪᐃᑦᑕᕆᐊᓕᒃ:

1.	 ᓴᖅᑭᔮᖅᑎᑦᑎᓗᑎᒃ ᐱᒋᐊᕈᒪᔭᖏᓐᓂᒃ ᓱᖅᑯᐃᓇᑦᑎᐊᖅᑐᓂᒃ ᑐᕌᒐᖃᕐᓗᑎᒃ ᑐᓴᖅᑕᐅᑎᓪᓗᒋᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑎᖃᖁᓪᓗᒋᑦ 
ᓄᓇᑦᓯᐊᒥ ᐊᒻᒪᓗ/ᐅᕝᕙᓘᓐᓃᑦ ᓄᓇᕗᒻᒥ.

2.	 ᐊᑐᐃᓐᓇᐅᑎᑦᑎᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᔨᑦᑎᕋᐅᑎᓂᒃ ᑎᑭᐅᒪᓗᑎᒃ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᐅᑯᓂᖓ ᒪᓕᒃᑕᐅᔭᕆᐊᓕᖕᓄᑦ:

•	ᐃᑲᔪᖅᑐᕐᓗᒋᑦ WSCC-ᑯᑦ ᑕᐅᑐᙳᐊᖅᑕᖏᓐᓄᑦ ᐱᓕᕆᐊᒃᓴᕆᑎᑕᐅᔪᓄᑦ, ᐊᒻᒪ ᐱᒻᒪᕆᐅᒋᔭᐅᔪᓄᑦ. 

•	ᐊᑐᐃᓐᓇᐅᑎᑦᑎᓲᑦ ᐃᖅᑲᓇᐃᔮᒧᑦ ᑐᕌᖓᔪᓂᑦ ᐱᓕᒻᒪᒃᓴᐃᓂᕐᒥᑦ ᑐᕌᖓᔪᓂᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᑕᖃᕆᐊᓖᑦ ᐱᑕᖃᕆᐊᖃᖅᑎᑕᐅᓪᓗᑎᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖏᓐᓂ.

	–ᖃᐅᔨᒪᒋᑦ: ᐱᓕᒻᒪᒃᓴᐃᓂᖅ ᑎᑭᐅᒪᔭᕆᐊᓕᒃ ᓴᓇᔨᕐᔪᐊᓄᑦ ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᖅᓯᒪᑦᑎᐊᕆᐊᓖᑦ.

•	ᐊᑐᐃᓐᓇᐅᑎᑦᑎᓲᖅ ᐊᖓᔪᖅᑳᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᓱᖏᐅᓴᐅᑎᖏᓐᓂᒃ, ᐅᕝᕙᓘᓐᓃᑦ ᐋᓐᓂᖅᑐᓕᕆᓂᕐᒧᑦ ᐱᓕᒻᒪᒃᓴᐅᑏᑦ. 

	–ᖃᐅᔨᒪᒋᑦ: ᐱᔨᑦᑎᕋᖅᑎᐅᒍᕕᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
(OHS) ᐆᒃᑐᕈᓐᓇᖅᑐᓂᒃ ᐱᑕᖃᖅᑎᑦᑎᔪᓐᓇᖁᓪᓗᑎᑦ ᐋᓐᓂᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᖓᔪᖅᑳᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓱᖏᐅᓴᐅᑎᖏᓐᓂᒃ, 
ᐊᖏᖅᑕᐅᓯᒪᔭᕆᐊᖃᖅᑐᑎᑦ ᐱᑕᖃᖅᑎᑦᑎᔨᒧᑦ WSCC-ᑯᑦ ᐊᑦᑕᕐᓇᖅᑕᐃᓕᒪᔪᓕᕆᔨᒻᒪᕆᖕᒥᑦ 
(CSO). ᒫᓐᓇᐅᔪᖅ ᐊᖏᖅᑕᐅᓯᒪᙱᒃᑯᕕᑦ ᐱᑕᖃᖅᑎᑦᑎᔨᐅᓂᕐᒥᑦ, ᑐᒃᓯᕋᐅᑏᑦ ᑐᓂᔭᐅᒐᔭᖅᑐᖅ 
ᐊᑦᑕᕐᓇᖅᑕᐃᓕᒪᔪᓕᕆᔨᒻᒪᕆᖕᒧᑦ ᕿᒥᕐᕈᔭᐅᓂᕐᒧᑦ ᐊᒻᒪᓗ ᐊᐱᕆᔭᐅᒐᔭᖅᑐᑎᑦ ᑐᓂᓯᒃᑲᓐᓂᖁᔭᐅᓗᑎ 
ᑐᑭᓯᒋᐊᕈᑎᒃᓴᓂᑦ, ᓲᕐᓗ ᐊᑎᖃᖃᑕᐅᓃᑦ ᑐᑦᑕᕐᕕᖕᒥᑦ (ᓲᕐᓗ ᐊᐅᐸᖅᑐᖅ ᓴᓐᓂᖓᔪᓖᑦ ᐅᕝᕙᓘᓐᓃᑦ ᓴᐃᓐ ᔮᓐ 
ᐋᒻᐳᓛᓐ), ᐃᓕᓴᐃᔨᐅᓂᕐᒧᑦ ᐊᔪᙱᓐᓂᑎᑦ ᐊᒻᒪᓗ ᐱᓕᕆᑦᑎᐊᓂᕐᒧᑦ ᐱᓕᕆᓂᐅᔪᓂᑦ. ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ 
ᑕᑯᓗᒍ: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᖅ | 
WSCC | ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ.

https://wscc.nt.ca/iu/ohs-education-iu
https://wscc.nt.ca/iu/ohs-education-iu

3.	 ᑎᑭᐅᒪᓂᖅ ᐅᑯᓄᖓ ᒪᓕᒃᑕᐅᔭᕆᐊᓕᖕᓄᑦ:

•	ᑎᒥᐅᔪᖅ, ᐅᖃᐅᓯᖃᖃᑦᑕᕈᓂ ᐊᑭᓖᖃᑦᑕᕐᓂᕐᒥᑦ ᑖᒃᑯᓄᖓ WSCC-ᓄᑦ, ᑕᐃᒪᐃᑦᑑᓪᓗᓂ Safe Workplace 
ᐅᕝᕙᓘᓐᓃᑦ Advanced Safe Workplace, ᒪᓕᒡᓗᒍ WSCC Safe Workplace ᐱᓕᕆᐊᖓ; ᐅᕝᕙᓘᓐᓃᑦ, 
ᐅᖃᐅᓯᖃᖃᑦᑕᖏᒃᑯᓂ ᐊᑭᓖᖃᑦᑕᕐᓂᕐᒥᑦ ᑖᒃᑯᓄᖓ WSCC-ᓄᑦ, ᑎᒥᐅᔪᖅ ᐅᖃᖃᑎᖃᖅᓯᒪᔪᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᐊᐅᓚᑦᑎᔨᖓᓄᑦ 
ᖃᓄᖅ ᐊᑐᐃᓐᓇᐅᑎᑦᑎᓂᕐᒥᑦ ᓈᒻᒪᒃᑐᒥᑦ ᖃᐅᔨᔭᐅᓂᑰᔪᓂᑦ ᑎᒥᐅᔫᑉ ᐱᓕᕆᑦᑎᐊᕈᒪᓂᖓᓂ ᐊᑦᑕᕐᓇᙱᑦᑐᒥᑦ 
ᐃᖅᑲᓇᐃᔭᕐᕕᖕᒥᑦ. 

•	ᑎᒥᐅᔪᑦ ᐊᖓᔪᖅᑳᖃᕐᕕᓄᑦ ᐊᒡᓚᒡᕕᖃᖅᑐᑦ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ ᑐᓂᓯᔭᕆᐊᓖᑦ 
ᑎᑎᖅᑲᖁᑎᓂᑦ ᑕᑯᒃᓴᐅᑎᑦᑎᔪᓂᑦ ᐃᒫ: 

	–ᑎᒥᐅᔪᖅ ᒪᓕᑦᑎᐊᖅᑐᖅ ᑐᕌᖓᑲᓯᐅᔪᓂᑦ ᓄᓇᑦᓯᐊᒥ ᐅᕝᕙᓘᓐᓃᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖏᓐᓂᒃ, 
ᓇᖕᒥᓂᖃᖅᑏᑦ ᑯᐊᐳᕇᓴᓐ ᐱᖁᔭᖏᓐᓂᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᖁᔭᖏᓐᓂᒃ.

•	ᑎᒥᐅᔪᑦ ᐊᖓᔪᖅᑳᖃᕐᕕᓄᑦ ᐊᒡᓚᒡᕕᖃᖅᑐᑦ ᓯᓚᑖᓂ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ ᑐᓂᓯᔭᕆᐊᓖᑦ 
ᑎᑎᖅᑲᖁᑎᓂᑦ ᑕᑯᒃᓴᐅᑎᑦᑎᔪᓂᑦ ᐃᒫ: 

	–ᑎᒥᐅᔪᑦ ᒪᓕᒡᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᓇᓕᒧᓪᓗᑎᒃ 
ᓄᓇᑦᓯᐊᒥ ᐅᕝᕙᓘᓐᓃᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖏᓐᓄᑦ, ᓇᖕᒥᓂᖃᖅᑏᑦ ᑯᐊᐳᕇᓴᓐ ᐱᖁᔭᖏᓐᓄᑦ, 
ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᖁᔭᖏᓐᓄᑦ. 

	–ᑎᒥᐅᔪᖅ ᑮᓇᐅᔭᑎᒍᑦ ᐊᑭᓕᖅᓴᖃᙱᓪᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓄᑦ ᑲᑎᒪᔩᑦ ᑲᓇᑕᒥ ᐊᕕᒃᑐᖅᓯᒪᔪᓂ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ.

ᑎᒥᐅᔪᑦ ᐱᔪᓐᓇᖅᑎᑕᐅᙱᑦᑐᑦ 
ᐱᔪᓐᓇᖅᑎᑕᐅᙱᒃᑯᕕᑦ ᑖᒃᑯᓄᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ ᐃᒪᐃᒃᑯᓂ: 

•	ᐃᒡᕕᑦ ᐅᕝᕙᓘᓐᓃᑦ ᑲᑐᔾᔨᖃᑎᒋᔭᐃᑦ ᐆᒃᑐᖅᓯᒪᓗᑎᒃ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᐃᓐᓇᕈᐃᖁᓪᓗᑎᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᒋᐊᖅᑕᐅᔪᒪᔪᓂᒃ 
ᐊᑐᐃᓐᓇᐅᑐᐃᓐᓇᕐᓂᐊᖅᑐᓂᑦ ᐃᒡᕕᑦ ᐅᕝᕙᓘᓐᓃᑦ ᑲᑐᔾᔨᖃᑎᒋᔭᐃᑦ ᓇᖕᒥᓂᖅ ᐃᖅᑲᓇᐃᔭᖅᑎᖏᓐᓄᑦ;

•	ᐃᒡᕕᑦ ᐅᕝᕙᓘᓐᓃᑦ ᑲᑐᔾᔨᖃᑎᒋᔭᐃᑦ ᐊᐅᓚᓂᓪᓗᐊᑕᖏᑦ ᐱᖃᓯᐅᔾᔭᐅᓯᒪᙱᒃᑯᑎᒃ ᓴᓇᓯᒪᓂᖓᓄᑦ ᐅᕝᕙᓘᓐᓃᑦ 
ᓴᖅᑭᑕᐅᓂᖏᓐᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᒋᐊᖅᑕᐅᔪᒪᔪᓂᑦ;

•	ᑎᒥᖁᑏᑦ ᒐᕙᒪᑐᖃᒃᑯᓐᓂ ᓄᓇᕘᒻᒥᓘᓐᓃᑦ ᒐᕙᒪᒃᑯᓐᓂ ᓴᓇᕝᕕᐅᒍᑎᒃ ᑐᑦᑕᕐᕕᐅᓗᑎᒡᓘᓐᓃᑦ;

•	ᐱᓇᔪᒃᑎᓪᓗᑎᑦ ᐱᓕᕆᔾᔪᔾᔨᓗᑎᒃ ᓄᓇᓕᐸᐅᔭᒥ ᓇᓗᓇᐃᔭᖅᑕᐅᓯᒪᔪᓂ ᓇᓕᐊᖕᓂᑐᐃᓐᓇᖅ ᓄᓇᑦᓯᐊᒥ 
ᐅᕝᕙᓘᓐᓃᑦ ᓄᓇᕗᒻᒥ ᓄᓇᓕᐸᐅᔭᐃᑦ, ᓄᓇᓖᑦ, ᓄᓇᓕᕋᓛᓪᓗ ᐱᖁᔭᖅ(ᑦ) ᐊᒻᒪᓗ ᐊᒃᑐᐊᔪᑦ ᒪᓕᒐᐃᑦ; 
ᐅᕝᕙᓘᓐᓃᑦ

•	ᑎᒥᖁᑏᑦ ᐱᓕᕆᖃᑎᖃᕈᓂ ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᒃᑲᓐᓂᐅᔭᕈᓂ ᑎᒥᐅᔪᒥᑦ ᑐᓂᔭᐅᖃᑦᑖᓂᒃᑐᓂᒃ 
ᑮᓇᐅᔭᖃᖅᑎᑕᐅᔾᔪᑎᓂᒃ ᑖᒃᑯᓄᖓᔅᓴᐃᓐᓇᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᓄᑦ. 

https://wscc.nt.ca/iu/SafeWorkplace

ᓇᓗᓇᐃᕈᑏᑦ ᐱᔪᓐᓇᖅᑎᑕᐅᓂᕐᒧᑦ

ᓇᓗᓇᐃᖅᓯᒪᓕᕈᕕᑦ ᑎᒥᖁᑏᑦ ᐊᔪᙱᑎᑕᐅᓂᖓᓂᒃ ᐆᒃᑐᕐᓂᕐᒧᑦ ᑖᒃᑯᓄᖓ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᓕᕆᐊᓄᑦ, ᐱᓯᒪᔭᕆᐊᖃᕐᓂᐊᖅᑐᓂᑦ ᑐᓂᓗᒋᑦ 
ᐅᑯᓂᖓ ᐃᑲᔪᖅᑑᑕᐅᔪᓂᒃ ᑎᑎᖅᑲᖁᑎᓂᒃ ᐃᓚᐅᓗᑎᒃ ᐱᔭᕇᖅᓯᒪᔪᓄᑦ ᑕᑕᑎᖅᑕᐅᓯᒪᔪᓄᑦ ᑕᑕᑎᕆᐊᓕᖕᓄᑦ 
ᓴᖅᑭᔮᖅᑎᑕᐅᖁᓪᓗᒋᑦ ᑎᒥᐅᔫᑉ ᐱᔪᓐᓇᖅᑎᑕᐅᓂᖓᓄᑦ:

ᑎᒥᐅᔪᓄᑦ ᐊᖓᔪᖅᑳᖃᕐᕕᓄᑦ ᐊᒡᓚᒡᕕᖃᖅᑐᓄᑦ ᓄᓇᑦᓯᐊᕐᒥᑦ ᐅᕝᕙᓘᓐᓃᑦ ᓄᓇᕗᒻᒥ: 

1.	 ᓇᓗᓇᐃᒃᑯᑎ ᒪᓕᒃᓯᒪᓂᕐᒥ ᐅᑯᓂᖓ ᓄᓇᑦᓯᐊᒥ ᐅᕝᕙᓘᓐᓃᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖏᓐᓂᒃ, 
ᓇᖕᒥᓂᖃᖅᑏᑦ ᑯᐊᐳᕇᓴᓐ ᐱᖁᔭᖏᓐᓂᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᖁᔭᖏᓐᓂᒃ. (ᐊᑏᑐᖅ ᖃᐅᔨᒋᐊᕆᑦ 
ᑎᒥᐅᔪᓕᕆᕐᓂᒧᑦ ᐊᑎᓕᐅᕐᕕᖕᒧᑦ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ ᓇᓗᒍᕕᑦ ᓇᓕᐊᒃ ᑎᑎᖅᑲᖅ 
ᑐᓂᒋᐊᖃᕐᒪᖔᖅ ᑐᙵᕕᒋᓗᒍ ᐱᓕᕆᕝᕕᑉᐱᑦ ᒪᓕᒐᖅᑎᒍᑦ ᖃᓄᐃᓕᖓᓂᖓᓂ.)

2.	 A) ᑎᒥᐅᔪᖁᑏᑦ ᑐᓴᐅᒪᔭᐅᑎᑦᑎᖃᑦᑕᕈᓂ ᑮᓇᐅᔾᔭᒃᓵᓂᒃ ᑕᒃᑯᓄᖓ WSCC, ᐊᑏ ᑐᓴᖅᑕᐅᑎᒃᑭᑦ ᐅᑯᐊ:

i.	 ᒫᓐᓇᐅᔪᖅ Safe Workplace ᐅᕝᕙᓘᓐᓃᑦ Advanced Safe Workplace ᓇᓗᓇᐃᒃᑯᑕᖅ (ᖃᐅᔨᒪᒋᑦ: 
ᒪᓕᒃᑕᐅᔪᒃᓴᑦ ᑐᓂᔭᐅᓂᕐᒧᑦ ᐃᓕᓴᕆᔭᐅᔾᔪᑎ ᐃᓱᐊᓃᑦᑐᖅ ᑕᕝᕙᓂ ᖃᐅᔨᒪᔾᔪᑕᐅᔪᒥ), ᐅᕝᕙᓘᓐᓃᑦ

ii.	 ᓇᓗᓇᐃᔭᐅᑏᑦ/ᑐᓴᐅᒪᔾᔪᑏᑦ ᐱᓕᕆᐊᖑᓂᐊᖅᑐᓄᑦ ᑭᖑᓂᐊᒍᑦ ᑎᒥᖁᑎᖕᓂ ᑎᑭᐅᑎᓇᓱᐊᖅᑎᓪᓗᒋᑦ Safe 
Workplace ᐅᕝᕙᓘᓐᓃᑦ Advanced Safe Workplace ᓇᓗᓇᐃᒃᑯᑕᕐᒥᒃ. 

	 B) �ᑎᒥᐅᔪᖁᑏᑦ ᑐᓴᐅᒪᑎᑦᑎᕙᙱᒃᑯᓂ ᑮᓇᐅᔾᔭᒃᓵᖑᔪᓂᒃ ᑖᒃᑯᓄᖓ WSCC (ᓲᕐᓗ, ᐃᓄᑐᐊᖑᓗᑎᑦ 
ᓇᖕᒥᓂᖃᖅᑐᑐᐊᖑᒍᕕᑦ):

i.	 ᑐᓂᓯᓗᑎᑦ ᓈᒻᒪᒃᑐᓂᒃ ᓇᓗᓇᐃᕈᑎᓂᒃ ᑎᒥᖁᑎᕕᑦ ᐊᖏᖅᓯᒪᓪᓚᑦᑖᖅᑕᖏᓐᓄᑦ ᑖᒃᑯᓄᖓ ᐊᑦᑕᕐᓇᙱᑦᑐᒥᒃ 
ᐃᖅᑲᓇᐃᔭᕐᕕᖃᕐᓂᖅ (ᓲᕐᓗ: ᓇᓕᐊᑐᐃᓐᓇᖅ ᑎᑎᖅᑲᖁᑏᑦ ᐱᓯᒪᔭᑎᑦ ᓇᓗᓇᐃᔭᐃᔪᑦ ᐃᓕᒃᓯ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᓕᕆᐊᒃᓴᖏᓐᓂᒃ 
ᐅᕝᕙᓘᓐᓃᑦ ᐱᐅᓯᕐᓄᑦ) ᐅᕝᕙᓘᓐᓃᑦ 

ii.	 ᑐᓴᕋᓱᐊᕐᕕᒋᓗᒋᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑦᑕᐅᓂᕐᒧᑦ ᐱᓕᕆᐊᓄᑦ ᑲᒪᔨ ᖃᕆᓴᐅᔭᒃᑯᑦ ᐅᕗᖓ funding@wscc.nt.ca ᐅᕝᕙᓘᓐᓃᑦ 
funding@wscc.nu.ca ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ (867) 920-3843. ᐅᖃᖃᑎᒋᔭᐅᔪᓐᓇᕐᓂᐊᖅᑐᑎᑦ 
ᓇᓗᓇᐃᖅᑕᐅᖁᓪᓗᖏᑦ ᑎᒥᖁᑎᕕᑦ ᐱᓂᐊᕐᓂᕋᕈᑎᖏᑦ ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ. 

ᑎᒥᐅᔪᓄᑦ ᐊᖓᔪᖅᑳᖃᕐᕕᓄᑦ ᐊᒡᓚᒡᕕᖃᖅᑐᓄᑦ ᓯᓚᑖᓂ ᓄᓇᑦᓯᐊᕐᒥᑦ ᐅᕝᕙᓘᓐᓃᑦ ᓄᓇᕗᒻᒥ: 

1.	 ᓇᓗᓇᐃᕈᑕᐅᔪᑦ ᒪᓕᑦᑎᐊᕐᓂᕐᒥᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ 
ᓇᓕᒧᓪᓗᑎᒃ ᓄᓇᑦᓯᐊᒥ ᐅᕝᕙᓘᓐᓃᑦ ᓄᓇᕗᒻᒥ ᑲᑐᔾᔨᖃᑎᒌᑦ ᐱᖁᔭᖏᓐᓄᑦ, ᓇᖕᒥᓂᖃᖅᑏᑦ ᑯᐊᐳᕇᓴᓐ 
ᐱᖁᔭᖏᓐᓄᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᖁᔭᖏᓐᓄᑦ.

2.	 A) ᑎᒥᐅᔪᖁᑏᑦ ᑐᓴᐅᒪᔭᐅᑎᑦᑎᖃᑦᑕᕈᓂ ᑮᓇᐅᔾᔭᒃᓵᓂᒃ ᑕᒃᑯᓄᖓ WSCC, ᐊᑏ ᑐᓴᖅᑕᐅᑎᒃᑭᑦ ᐅᑯᐊ:

i.	 ᒫᓐᓇᐅᔪᖅ Safe Workplace ᐅᕝᕙᓘᓐᓃᑦ Advanced Safe Workplace ᓇᓗᓇᐃᒃᑯᑕᖅ (ᖃᐅᔨᒪᒋᑦ: 
ᒪᓕᒃᑕᐅᔪᒃᓴᑦ ᑐᓂᔭᐅᓂᕐᒧᑦ ᐃᓕᓴᕆᔭᐅᔾᔪᑎ ᐃᓱᐊᓃᑦᑐᖅ ᑕᕝᕙᓂ ᖃᐅᔨᒪᔾᔪᑕᐅᔪᒥ), ᐅᕝᕙᓘᓐᓃᑦ

ii.	 ᓇᓗᓇᐃᔭᐅᑏᑦ/ᑐᓴᐅᒪᔾᔪᑏᑦ ᐱᓕᕆᐊᖑᓂᐊᖅᑐᓄᑦ ᑭᖑᓂᐊᒍᑦ ᑎᒥᖁᑎᖕᓂ ᑎᑭᐅᑎᓇᓱᐊᖅᑎᓪᓗᒋᑦ Safe 
Workplace ᐅᕝᕙᓘᓐᓃᑦ Advanced Safe Workplace ᓇᓗᓇᐃᒃᑯᑕᕐᒥᒃ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᔾᔪᑏᑦ ᐱᓕᕆᐊᓄᑦ 5

	 B) �ᑎᒥᐅᔪᖁᑏᑦ ᑐᓴᐅᒪᑎᑦᑎᕙᙱᒃᑯᓂ ᑮᓇᐅᔾᔭᒃᓵᖑᔪᓂᒃ ᑖᒃᑯᓄᖓ WSCC (ᓲᕐᓗ, ᐃᓄᑐᐊᖑᓗᑎᑦ 
ᓇᖕᒥᓂᖃᖅᑐᑐᐊᖑᒍᕕᑦ):

i.	 ᑐᓂᓯᓗᑎᑦ ᓈᒻᒪᒃᑐᓂᒃ ᓇᓗᓇᐃᕈᑎᓂᒃ ᑎᒥᖁᑎᕕᑦ ᐊᖏᖅᓯᒪᓪᓚᑦᑖᖅᑕᖏᓐᓄᑦ ᑖᒃᑯᓄᖓ ᐊᑦᑕᕐᓇᙱᑦᑐᒥᒃ 
ᐃᖅᑲᓇᐃᔭᕐᕕᖃᕐᓂᖅ (ᓲᕐᓗ: ᓇᓕᐊᑐᐃᓐᓇᖅ ᑎᑎᖅᑲᖁᑏᑦ ᐱᓯᒪᔭᑎᑦ ᓇᓗᓇᐃᔭᐃᔪᑦ ᐃᓕᒃᓯ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᓕᕆᐊᒃᓴᖏᓐᓂᒃ 
ᐅᕝᕙᓘᓐᓃᑦ ᐱᐅᓯᕐᓄᑦ) ᐅᕝᕙᓘᓐᓃᑦ 

ii.	 ᑐᓴᕋᓱᐊᕐᕕᒋᓗᒋᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨᒧᑦ ᖃᕆᓴᐅᔭᒃᑯᑦ ᐅᕗᖓ funding@wscc.nt.ca ᐅᕝᕙᓘᓐᓃᑦ 
funding@wscc.nu.ca ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ (867) 920-3843. ᐅᖃᖃᑎᒋᔭᐅᔪᓐᓇᕐᓂᐊᖅᑐᑎᑦ 
ᓇᓗᓇᐃᖅᑕᐅᖁᓪᓗᖏᑦ ᑎᒥᖁᑎᕕᑦ ᐱᓂᐊᕐᓂᕋᕈᑎᖏᑦ ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ. 

3.	 ᓇᓗᓇᒃᑯᑕᖅ “ᐊᑲᐅᔪᒦᓐᓂᕐᒧᑦ” ᑲᓇᑕᒥ ᐊᕕᒃᑐᖅᓯᒪᕝᕕᒋᔭᕐᓂ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 
ᑲᑎᒪᔨᓂᑦ.  

ᖃᐅᔨᒪᒋᑦ: ᑐᒃᓯᕋᐅᑎᒧᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ ᐱᑕᖃᖅᑐᖅ ᐃᒡᕕᑦ ᐊᑐᕈᓐᓇᖅᑕᖓᓂ 
ᖃᐅᔨᒪᑦᑎᐊᕆᐊᕐᓂᕐᒥᑦ ᑐᓂᓯᒐᓗᐊᕐᒪᖔᖅᐱᑦ ᐊᑕᖏᖅᑐᓂᑦ ᐱᔭᐅᔭᕆᐊᓕᖕᓂᑦ ᑎᑎᖅᑲᓂᑦ ᐃᒡᕕᑦ ᑐᒃᓯᕋᐅᑎᖓᓄᑦ.

ᑲᑐᔾᔨᖃᑎᒋᔭᐅᔪᑦ
ᑎᒥᐅᔪᑦ ᐱᓕᕆᖃᑎᖃᑐᐃᓐᓇᕆᐊᓖᑦ ᐊᓯᖏᓐᓂᒃ ᑎᒥᐅᔪᒥᒃ ᐱᕙᒌᔭᐃᑎᓪᓗᒋᑦ, ᐱᔪᒥᓴᐃᑎᓪᓗᒋᑦ, ᓴᖅᑮᑎᓪᓗᒋᑦ 
ᐊᒻᒪᓗ/ᐅᕝᕙᓘᓐᓃᑦ ᐆᒃᑐᕋᐃᑎᓪᓗᒋᑦ ᑲᔪᓯᓂᖃᑦᑎᐊᕐᒪᖔᑕ ᑐᒃᓯᕋᖅᑕᐅᔪᑦ ᐱᒋᐊᖅᑕᐅᔪᒪᔪᑦ. ᑲᑐᔾᔨᖃᑎᒋᔭᐅᔪᖅ 
ᑮᓇᐅᔭᖃᖅᑎᑦᑎᔪᓐᓇᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᑦᑎᐊᕋᓱᐊᕐᓂᒃᑯᑦ ᐃᑲᔪᕐᓗᑎᒃ. 

ᑲᑐᔾᔨᖃᑎᒋᔭᐃᑦ ᑲᔪᓯᑎᑦᑎᑉᐸᑦ ᐃᖅᑲᓇᐃᔮᒧᑦ ᑐᕌᖓᔪᒥᑦ ᐱᓕᒻᒪᒃᓴᐃᓂᕐᒥᑦ ᐊᑐᕆᐊᓕᖕᓂᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᒪᓕᒐᕐᓄᑦ, ᐃᓕᓐᓂᐊᕈᑏᑦ ᐊᑐᐃᓐᓇᐅᔪᑦ ᑎᑭᐅᒪᑦᑎᐊᕆᐊᓖᑦ ᓴᓇᔨᕐᔪᐊᓄᑦ ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᖅᓯᒪᑦᑎᐊᕆᐊᓖᑦ, ᑕᐃᒪᐃᖁᔨᓂᖏᑦ WSCC ᐊᑦᑕᕐᓇᖅᑕᐃᓕᒪᔪᓕᕆᔨᒻᒪᕆᖓᓄᑦ (CSO).

ᐱᓕᕆᑎᑦᑎᓂᐊᖅᐸᑕ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐅᕝᕙᓘᓐᓃᑦ ᐊᖓᔪᖅᑳᖅ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᔭᐅᔾᔪᑎᓂᑦ ᐱᓕᒻᒪᒃᓴᐃᓂᕐᒥᑦ, ᐊᖏᖅᑕᐅᓯᒪᔭᕆᐊᓕᒃ 
ᐆᒪᖓ WSCC ᐊᑦᑕᕐᓇᖅᑕᐃᓕᒪᔪᓕᕆᔨᒻᒪᕆᖓᓄᑦ. ᒫᓐᓇᐅᔪᖅ ᐊᖏᖅᑕᐅᓯᒪᙱᑉᑕ ᐱᑕᖃᖅᑎᑦᑎᔨᐅᓂᕐᒥᑦ, ᑐᒃᓯᕋᐅᑏᑦ 
ᑐᓂᔭᐅᒐᔭᖅᑐᖅ ᐊᑦᑕᕐᓇᖅᑕᐃᓕᒪᔪᓕᕆᔨᒻᒪᕆᖕᒧᑦ ᕿᒥᕐᕈᔭᐅᓂᕐᒧᑦ ᐊᒻᒪᓗ ᐊᐱᕆᔭᐅᒐᔭᖅᑐᑎᑦ ᑐᓂᓯᒃᑲᓐᓂᖁᔭᐅᓗᑎ 
ᑐᑭᓯᒋᐊᕈᑎᒃᓴᓂᑦ, ᓲᕐᓗ ᐊᑎᖃᖃᑕᐅᓃᑦ ᑐᑦᑕᕐᕕᖕᒥᑦ (ᓲᕐᓗ ᐊᐅᐸᖅᑐᖅ ᓴᓐᓂᖓᔪᓖᑦ ᐅᕝᕙᓘᓐᓃᑦ ᓴᐃᓐ ᔮᓐ 
ᐋᒻᐳᓛᓐ), ᐃᓕᓴᐃᔨᐅᓂᕐᒧᑦ ᐊᔪᙱᓐᓂᑎᑦ ᐊᒻᒪᓗ ᐱᓕᕆᑦᑎᐊᓂᕐᒧᑦ ᐱᓕᕆᓂᐅᔪᓂᑦ. 

ᐱᔪᓐᓇᖅᑎᑕᐅᔪᓐᓇᙱᑐᐃᓐᓇᕆᐊᖃᖅᑐᑎᑦ ᑲᑐᔾᔨᖃᑎᖃᕈᕕᑦ ᑐᓂᔭᐅᖃᑦᑕᕇᕈᓂ ᑮᓇᐅᔭᖃᖅᑎᑕᐅᔾᔪᑎᓂᒃ 
ᑖᒃᑯᓇᙵᑦ WSCC ᐊᔾᔨᐸᓗᖏᓐᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᒋᐊᖅᑕᐅᔪᒪᔪᓄᑦ.

mailto:funding%40wscc.nt.ca?subject=
mailto:funding%40wscc.nu.ca?subject=

ᑲᑐᔾᔨᖃᑎᒋᔭᐅᔪᑦ ᑕᑯᖔᕐᓗᒋᓪᓗ ᓯᓚᑖᒍᑦ ᑮᓇᐅᔭᖃᖅᑎᑦᑎᔩᑦ
ᑎᒥᐅᔪᖅ ᐊᑐᐃᓐᓇᐅᑎᑦᑎᔪᑦ ᑭᓯᐊᓂ ᑮᓇᐅᔭᑎᒍᑐᐊᖅ ᐅᕝᕙᓘᓐᓃᑦ ᐱᑦᑎᐊᕋᓱᐊᕐᓂᒃᑯᑦ ᐃᑲᔪᕐᓗᑎᒃ ᓯᕗᓕᖅᑎᐅᔪᒧᑦ 
ᑎᒥᐅᔪᒧᑦ, ᐃᓱᒪᒋᔭᐅᔪᑦ ᓯᓚᑖᒍᑦ ᑮᓇᐅᔭᖃᖅᑎᑦᑎᔨᐅᓂᖏᓐᓂᒃ. 

ᐱᓇᔪᒃᑐᑦ ᓴᖅᑮᔭᕆᐊᓖᑦ ᑐᓂᔭᐅᖃᑦᑕᕈᑎᒃ, ᑐᓯᔭᐅᕌᓂᒃᓯᒪᒍᑎᒃ, ᐅᕝᕙᓘᓐᓃᑦ ᑐᓂᔭᐅᓛᕈᑎᒃ ᑮᓇᐅᔭᖃᖅᑎᑕᐅᔾᔪᑎᒥᒃ 
ᓯᓚᑖᒍᑦ ᑮᓇᐅᔭᖃᖅᑎᑦᑎᔨᓂᑦ ᐅᕝᕙᓘᓐᓃᑦ ᐊᐅᓚᓂᕐᒥ ᐱᓕᕆᖃᑎᒋᔭᐅᔪᓂᒃ ᐃᑲᔪᖅᑕᐅᖁᓪᓗᒋᑦ ᑐᒃᓯᕋᖅᑕᐅᔪᑦ 
ᐱᒋᐊᖅᑕᐅᔪᒪᔪᖅ(ᑦ). ᑕᐃᓯᓂᖅ ᖃᔅᓯᐅᓂᖓᓂᒃ ᑮᓇᐅᔭᖃᖅᑎᑕᐅᔾᔪᑏᑦ ᑐᓂᔭᐅᓲᑦ, ᐊᒻᒪ ᓇᓗᓇᐃᔭᕐᓗᒋᑦ ᐱᓕᕆᓃᑦ 
ᐱᓕᕆᐊᖑᕙᓪᓕᐊᔪᑦ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᔪᑦ ᑕᕝᕙᙵᑦ ᑮᓇᐅᔭᖃᖅᑎᑦᑎᔾᔪᑎᒥᑦ ᐱᑕᖃᕆᐊᓖᑦ.

ᓇᓗᓇᐃᕐᓗᒍ ᑖᒃᑯᐊ ᑮᓇᐅᔭᖃᖅᑎᑕᐅᔪᑦ ᐊᓯᖏᓐᓂ ᑮᓇᐅᔭᖅᑖᕐᕕᖕᓂ ᐊᔪᖅᑎᑦᑎᓯᑲᐅᑎᒋᙱᑦᑐᑦ 
ᐱᓇᔫᑎᒥᒃ ᐃᓱᒪᒋᔭᐅᓂᐊᖅᑐᓂᑦ. ᑭᓯᐊᓂᓕ, ᐅᖃᙱᓐᓂᖅ ᐊᓯᖏᓐᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᑐᓂᔭᐅᓲᓂᒃ 
ᐊᒃᑐᐊᓂᖃᖅᑐᓂᒃ ᑐᒃᓯᕋᖅᑕᐅᔪᓄᑦ ᐱᓕᕆᐊᒧᑦ(ᓄᑦ) ᐊᔪᖅᑎᑦᑎᑐᐃᓐᓇᕆᐊᓖᑦ ᐱᓇᔫᑎᒥᒃ ᐊᒻᒪ ᓇᓗᓇᖅᓯᑎᑦᑎᓗᑎᒃ 
ᐃᓱᒪᒋᖃᓯᐅᔾᔭᐅᔭᕆᐊᓖᑦ ᖃᖓᑐᐃᓐᓇᖅ ᓯᕗᓂᒃᓴᒥ WSCC-ᑯᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓇᔫᑎᓂᒃ ᐅᕝᕙᓘᓐᓃᑦ ᐱᓇᔪᒃᑑᑦ ᑎᒥᖁᑖᓂᒃ.

ᐱᔪᓐᓇᖅᑎᑕᐅᔪᓐᓇᙱᑐᐃᓐᓇᕆᐊᖃᖅᑐᑎᑦ ᐊᐅᓚᕐᓂᕐᒥ ᐱᓕᕆᖃᑏᑦ ᑐᓂᔭᐅᖃᑦᑕᕇᕈᓂ ᑮᓇᐅᔭᖃᖅᑎᑕᐅᔾᔪᑎᓂᒃ 
ᑖᒃᑯᓇᙵᑦ WSCC ᐊᔾᔨᐸᓗᖏᓐᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᒋᐊᖅᑕᐅᔪᒪᔪᓄᑦ. 

ᐃᒻᒥᒃᑯᑦ ᐊᒡᕕᐊᕈᑎᖃᕐᓂᖅ
ᐱᓇᔪᒃᑐᑦ ᓇᓗᓇᐃᖅᓯᔭᕆᐊᓖᑦ ᖃᓄᑐᐃᓐᓇᖅ ᐱᑕᖃᓪᓚᑦᑖᕈᓂ ᐅᕝᕙᓘᓐᓃᑦ ᐃᓱᒪᒋᔭᐅᔪᑦ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᕐᓂᒃ. 

ᐱᑕᖃᓪᓚᑦᑖᕈᓂ ᐅᕝᕙᓘᓐᓃᑦ ᐃᓱᒪᒋᔭᐅᔪᑦ ᐃᒻᒥᒃᑯᑦ ᐊᒡᕕᐊᕈᑎᖃᕐᓃᑦ ᐊᑐᑐᐃᓐᓇᕆᐊᓖᑦ, ᑭᓯᐊᓂᓕ ᑭᒡᓕᐅᙱᑦᑐᑦ 
ᐅᑯᓄᖓ, ᐃᒪᐃᑦᑐᖃᖅᑎᓪᓗᒍ WSCC-ᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᔨᖓᓪᓘᓐᓃᑦ ᐃᒪᐃᒃᑯᓂ: 

•	ᓇᖕᒥᓂᕆᔭᐅᔪᒥ ᐱᔪᒥᒍᓱᒃᑯᓂ ᐃᒡᕕᑦ ᐅᕝᕙᓘᓐᓃᑦ ᑲᑐᔾᔨᖃᑎᒋᔭᕐᓂᒃ.

•	ᐃᖅᑲᓇᐃᔭᕈᓂ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒥᒃ ᐱᔪᒥᒍᓱᒃᑯᓂ ᐊᒃᑐᐊᓂᖃᖅᑐᓂᒃ ᐃᓕᓐᓂ ᐅᕝᕙᓘᓐᓃᑦ 
ᑲᑐᔾᔨᖃᑎᒋᔭᕐᓂᑦ.

•	ᐊᐃᑉᐸᕆᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᔪᖅ ᓇᖕᒥᓂᖅ ᐱᓕᕆᔨᐅᓂᓪᓚᑦᑖᖓᓄᑦ ᐱᔪᒥᒍᓱᒃᑯᓂ ᖃᓄᓪᓚᑦᑖᖅ 
ᐃᓱᓕᔾᔪᑎᖃᕐᓗᓂ.

•	ᖃᓄᑐᐃᓐᓇᖅ ᐊᓯᖏᑦ ᐱᔪᒥᒋᔭᐅᔪᑦ ᐃᓱᒪᒋᔭᐅᓇᔭᖅᑐᑦ ᐅᓗᕆᐊᓇᕐᓗᑎᒃ ᐃᓛᒃᑰᖅᑐᓄᑦ ᐅᕝᕙᓘᓐᓃᑦ 
ᑐᕌᒐᕆᔭᐅᔪᓄᑦ ᕿᒥᕐᕈᔭᐅᓂᖓᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓇᔫᑎᒧᑦ ᐅᕝᕙᓘᓐᓃᑦ, ᐱᑕᖃᖅᑎᓪᓗᒍ 
ᑲᔪᓯᓂᖃᑦᑎᐊᖅᑐᒥᒃ ᐱᓇᔫᑎᒥᒃ, ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᖃᑎᖏᓐᓂ ᑖᒃᑯᐊ WSCC-ᑯᑦ. 

ᐅᔾᔨᕈᓱᒃᑯᕕᑦ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᕐᒥᒃ ᐊᒃᑐᐊᓂᓕᖕᓄᑦ ᑐᒃᓯᕋᐅᑎᒋᔭᕐᓄᑦ ᐱᒋᐊᖅᑕᐅᔪᒪᔪᓄᑦ, 
ᓇᓗᓇᐃᖅᓯᔭᕆᐊᖃᖅᐳᑎᑦ ᑕᒪᑐᒥᖓ ᓈᒻᒪᓈᖅᓯᒪᔪᒃᑯᑦ ᑕᑕᑎᕆᔾᔪᑎᒥ, ᐅᓂᒃᑳᕌᕐᔪᒡᓗᑎᓪᓗ ᖃᓄᐃᓂᖓᓂᐅᔪᑦ 
ᐊᒡᕕᐊᕈᑏᑦ. 

ᐅᖃᕐᓂᖅ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᕐᒥᒃ ᐱᔪᓐᓇᐃᓪᓕᑎᑕᐅᑲᐅᑎᒋᔾᔮᙱᑦᑐᖅ ᐱᓇᔫᑏᑦ ᐃᓱᒪᒋᐅᓂᒃᓴᖓᓄᑦ. ᑭᓯᐊᓂᓕ, 
ᐅᖃᙱᓐᓂᖅ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᕐᒥᒃ ᐲᖅᑕᐅᑎᑦᑎᑐᐃᓐᓇᕆᐊᓕᒃ ᐱᓇᔫᑎᖕᓂᒃ ᐊᒻᒪ ᐊᒃᑐᐃᑐᐃᓐᓇᕆᐊᓕᒃ 
ᐃᓱᒪᒋᖃᓯᐅᔾᔭᐅᑎᓪᓗᖏᑦ ᖃᓄᑐᐃᓐᓇᖅ ᓯᕗᓂᒃᓴᒥ ᑮᓇᐅᔭᖅᑎᑕᐅᔾᔪᑏᑦ ᐃᓕᖕᓄᑦ ᑎᒥᐅᔪᖁᑎᖕᓄᓪᓘᓐᓃᑦ. ᓇᓗᒍᕕᑦ 
ᐊᒡᕕᐊᕈᑎᖃᕐᒪᖔᑦ, ᐊᑏ ᐅᖃᖃᑎᒋᒍᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨᐅᕙᒃᑐᖅ. 

ᐱᔪᓐᓇᕋᔭᕐᓂᖓᓂ: ᐊᕕᒃᑐᖅᓯᒪᓂᖏᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᒋᐊᖅᑕᐅᔪᒪᔪᑦ
ᐊᑏ ᕿᒥᕐᕈᐊᒃᑭᑦ ᐅᑯᐊ ᑎᑎᕋᖅᑕᐅᓯᒪᔪᑦ ᐊᕕᒃᑐᖅᓯᒪᔪᑦ ᐊᒻᒪ ᐃᔾᔪᐊᖅᑕᐅᔪᓐᓇᖅᑐᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᓄᑦ ᓈᒻᒪᒋᔭᐅᑐᐃᓐᓇᕆᐊᓖᑦ 
ᑮᓇᐅᔭᖃᖅᑎᑕᐅᓂᕐᒧᑦ.

1.	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐃᓕᓐᓂᐊᕐᓃᑦ 
ᐱᓇᓱᐊᒐᒃᓴᕆᑎᑕᐅᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᒃᑯᑦ ᓄᓇᑦᓯᐊᕐᒥ ᓄᓇᕗᒻᒥᓗ.  
ᓲᕐᓗ:

•	ᐊᖓᔪᖅᑳᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᔭᐅᔾᔪᑎᑦ

•	ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ

ᖃᐅᔨᒪᒋᑦ: ᐱᓕᕆᑎᑦᑎᓂᐊᕈᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐅᕝᕙᓘᓐᓃᑦ ᐊᖓᔪᖅᑳᖅ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᔭᐅᔾᔪᑎᓂᑦ ᐱᓕᒻᒪᒃᓴᐃᓂᕐᒥᑦ, ᐃᓕᓐᓂᐊᖅᑎᑦᑎᔨ 
ᐊᖏᖅᑕᐅᓯᒪᔭᕆᐊᓕᒃ ᐆᒪᖓ WSCC ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨᒧᑦ. ᐱᓕᕆᓂᐊᕈᕕᑦ ᖃᓄᐃᑦᑐᑐᐃᓐᓇᕐᒥᑦ 
ᐊᓯᖓᓂ ᐃᖅᑲᓇᐃᔮᒧᑦ ᑐᕌᖓᔪᒥᑦ ᐱᓕᒻᒪᒃᓴᐃᓂᕐᒥᑦ ᐱᔭᐅᔭᕆᐊᓕᖕᓂᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᕐᒧᑦ, 
ᐃᓕᓐᓂᐊᕈᑎᒃᓴᖅ ᐊᑐᐃᓐᓇᐅᑎᑕᐅᔪᖅ ᑎᑭᐅᒪᔭᕆᐊᓕᒃ ᓴᓇᔨᕐᔪᐊᓄᑦ ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᖅᓯᒪᑦᑎᐊᕆᐊᓖᑦ.

2.	 ᐃᖅᑲᓇᐃᔮᒧᓪᓚᑦᑖᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᐱᑕᖃᕆᐊᓖᑦ, ᐱᑕᖃᕆᐊᖃᖅᑎᑕᐅᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖅᑎᒍᑦ.  
ᓲᕐᓗ:

•	ᐃᑭᐊᖅᖠᒥᐅᑕᕐᓂᒃ ᐲᔭᐃᓂᕐᒥᑦ ᐊᒻᒪᓗ ᐱᑕᖃᙱᓐᓂᖅᓴᐅᓕᖁᒡᓗᒍ ᐱᓕᒻᒪᒃᓴᐃᓂᖅ

•	ᐃᓂᖃᑦᑎᐊᙱᑦᑐᒥ ᐃᓂᒥ ᐃᓯᕐᓂᕐᒧᑦ ᐱᓕᒻᒪᒃᓴᐃᓂᖅ

•	ᑲᑕᔾᔭᐃᕐᓂᕐᒧᑦ ᓴᐳᔾᔨᓯᒪᓂᕐᒧᑦ ᐱᓕᒻᒪᒃᓴᐃᓂᖅ

3.	 ᐊᓯᖏᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕈᑏᑦ 
ᐅᕝᕙᓘᓐᓃᑦ ᐱᔨᑦᑎᕋᐅᑏᑦ ᒪᓕᒃᑐᑦ WSCC ᐱᓂᐊᒐᒃᓴᖏᓐᓂ ᐱᔪᒥᓴᐃᓂᕐᒧᑦ ᐃᖅᑲᓇᐃᔭᕐᕕᖕᒥ 
ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒥᒃ.  
ᓲᕐᓗ:

•	ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᖅᓯᒪᓂᕐᒧᑦ ᐃᓕᓐᓂᐊᕐᓂᖅ

•	ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐃᓕᓴᕆᔭᐅᓂᕐᒧᑦ 
ᐱᔨᑦᑎᕋᐅᑏᑦ 

•	ᐋᓐᓂᐊᖃᖅᑕᐃᓕᒪᓂᑐᐃᓐᓇᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᑐᐃᓐᓇᕐᒧᑦ ᐃᓕᓐᓂᐊᕐᓃᑦ/ᑲᑎᓐᓃᑦ/ᑲᑎᒪᕐᔪᐊᕐᓃᑦ

•	ᐃᓕᖅᑯᓯᕆᔭᐅᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓃᑦ/ᐱᓕᕆᐊᑦ

•	ᐱᔪᒥᓴᐃᓂᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᒃᑯᒃᑐᓄᑦ 

•	ᐱᑕᖃᖅᑎᑦᑎᓂᖅ ᐱᑕᖃᖅᐸᒌᖅᑐᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
(OHS) ᐱᔨᑦᑎᕋᐅᑎᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦᑎᒍᑦ 

•	ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐱᓕᕆᐊᒃᓴᑦ

•	ᐋᓐᓂᖅᑕᐃᓕᒪᓂᕐᒧᑦ ᐱᓕᕆᐊᒃᓴᑦ

•	ᑐᓵᓂᕐᒧᑦ ᐊᑦᑕᕐᓇᖅᑕᐃᓕᒪᓃᑦ/ᑐᓵᑦᑎᐊᕈᓐᓃᖅᑕᐅᓕᒪᓂᕐᒧᑦ ᐱᓕᕆᐊᑦ

ᖃᓄᑎᒋᑦ ᑮᓇᐅᔭᖃᖅᑎᑕᐅᓂᖅ 
ᐊᑐᐃᓐᓇᐅᕙ?
ᐅᑯᐊ WSCC ᐱᓇᓱᐊᒐᖃᕐᒪᑕ ᓴᓂᕐᕙᐃᓂᕐᒥᑦ 1% ᐊᕐᕌᒍᑕᒫᑦ ᐃᖅᑲᓇᐃᔭᖅᑎᑦᑎᔨᒧᑦ ᖃᐅᔨᓴᕈᑎᓄᑦ 
ᑮᓇᐅᔭᓕᐅᕈᑎᒃᓴᓂ ᐅᑯᓄᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᓄᑦ. ᐅᓇ ᑲᑎᖢᓂ ᒫᓃᐸᓗᒃᑐᖅ $1,000,000 ᐊᕐᕌᒍᑕᒫᓐ, ᐃᓚᖓ 
ᐋᖅᑭᒃᑕᐅᓯᒪᑐᐃᓐᓇᕆᐊᖃᖅᖢᓂ ᐊᕐᕌᒍᒐᓴᖕᓅᖓᔪᑎᒍᑦ.

ᖃᐅᔨᒪᒋᑦ: 10% ᑲᑎᖢᒋᑦ ᐊᑐᐃᓐᓇᐅᔪᑦ ᑮᓇᐅᔭᖃᖅᑎᑕᐅᔾᔪᑏᑦ ᑕᒪᑐᒧᖓ ᐱᓕᕆᐊᒧᑦ ᓄᖅᑲᖓᑎᑕᐅᓂᐊᖅᑐᑦ 
ᐊᑲᕐᕉᑕᐅᖁᓪᓗᒋᑦ ᑕᐃᒪᐃᒐᔪᙱᑦᑐᓄᑦ ᑭᓯᐊᓂᓕ ᓴᖅᑭᑉᐸᓪᓕᐊᔪᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑎᓄᑦ ᑭᙴᒪᒋᔭᐅᔪᑦ ᓯᓚᑖᒍᑦ ᐱᓇᔫᑎᓄᑦ ᑕᑕᑎᕆᓐᓇᓪᓚᑦᑖᖅᑎᓪᓗᒍ. 
ᓲᕐᓗ, ᐃᑭᔾᔭᐃᖅᑎᑦᑎᓯᒪᓂᖅ ᐅᕝᕙᓘᓐᓃᑦ ᐃᒻᒥᖅᑕᐅᔾᔭᐃᖅᑎᑦᑎᓯᒪᓂᕐᒧᑦ ᐊᒃᑐᐊᔪᑦ ᓇᓕᐊᖕᓂᓪᓚᑦᑖᖅ ᐱᓕᕆᓂᕐᓂ.

ᑕᒪᒃᑯᓇᓂ, ᑎᒥᐅᔪᑦ ᐊᔭᐅᖅᑐᖅᑕᐅᔪᑦ ᑐᓴᕋᓱᐊᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨᒧᑦ ᐊᐱᖅᓱᖁᔭᐅᓪᓗᑎᒃ ᑐᐊᕕᕐᓇᖅᑐᓕᕆᔾᔪᑎᓄᑦ 
ᑮᓇᐅᔭᖃᖅᑎᑕᐅᔾᔪᑎᓂᒃ ᐱᓇᔪᓯᒋᐊᖅᑳᖅᑎᓐᓇᒋᑦ.

ᑮᓇᐅᔭᖃᖅᑎᑕᐅᔪᒪᓂᕐᒧᑦ ᑐᒃᓯᕋᐅᑏᑦ
ᐱᓇᔪᒃᑐᑦ ᑐᓯᕋᕈᓐᓇᖅᑐᑦ ᐊᑯᓐᓂᖏᓐᓂ $5,000 – $250,000 ᐊᑐᓂ ᐊᕐᕌᒍᒥ ᐊᑐᓂ ᐱᒋᐊᖅᑕᐅᔪᒪᔪᓄᑦ. 
ᑖᓐᓇ ᐊᑐᐅᓯᑐᐊᒧᑦ-ᐊᕐᕌᒍᒧᑦ ᐱᒋᐸᖅᑕᐅᔪᒪᔫᔪᓐᓇᖅᑐᖅ, ᐅᕝᕙᓘᓐᓃᑦ ᐊᒥᓱᒐᓚᖕᓄᑦ ᐊᕐᕌᒍᓄᑦ ᐱᒋᐊᖅᑕᐅᔪᒪᔫᓗᑎᒃ. 
ᐊᒥᓱᒐᓚᖕᓄᑦ-ᐊᕐᕌᒍᓄᑦ ᐱᒋᐊᖅᑕᐅᔪᒪᔪᑦ ᐊᔾᔨᒌᙱᓐᓂᖃᕈᓐᓇᖅᑐᑦ 2-ᒥᑦ 5-ᒧᑦ ᐊᕐᕌᒍᓄᑦ. 

ᒫᓐᓇ ᑭᒡᓕᖃᙱᑦᑐᑦ ᖃᔅᓯᐅᔪᓐᓇᕐᓂᖏᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓇᔫᑏᑦ ᑎᒥᐅᔫᑉ ᑐᓂᔪᓐᓇᖅᑕᖏᑦ ᐊᑕᐅᓯᕐᒧᑦ 
ᐅᓪᓗᖅᓯᐅᑏᑦ ᐊᕐᕌᒍᖓᓄᑦ. ᑭᓯᐊᓂ, ᖃᓄᐃᓕᐅᕈᑎᒃᓴᑦ ᑕᑯᔭᐅᒃᐸᑕ ᐅᓄᖅᑐᓂᑦ ᑐᓂᔭᐅᔪᓂᑦ ᐊᔾᔨᒌᖅᑰᔨᒃᐸᑕ, 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᓕᕆᔨ 
ᑐᒃᓯᕋᑐᐃᓐᓇᕆᐊᓕᒃ ᑐᓂᓯᒃᑲᓐᓂᕐᓗᑎ ᐊᑕᐅᓯᐅᓗᓂ ᑐᒃᓯᕋᐅᑎ.

ᐱᔪᓐᓇᖅᑎᑕᐅᓃᑦ ᐊᒥᓱᒐᓚᖕᓄᑦ ᐊᕐᕌᒍᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᑐᒃᓯᕋᐅᑎᓄᑦ
ᐅᔾᔨᕆᔭᐅᔭᕆᐊᓕᒃ ᓯᕗᓪᓕᖅᐹᒥᒃ ᐆᒃᑐᖅᑐᑦ, ᐅᕝᕙᓘᓐᓃᑦ ᑕᐃᒃᑯᐊ ᐱᓕᕆᖃᑎᖃᓚᐅᖅᓯᒪᙱᑦᑐᑦ ᑖᒃᑯᓂᖓ WSCC, 
ᐱᔪᓐᓇᖅᑎᑕᐅᙱᑦᑐᑦ ᐊᒥᓱᒐᓚᖕᓄᑦ-ᐊᕐᕌᒍᓄᑦ ᑮᓇᐅᔭᖃᖅᑎᑕᐅᔾᔪᑎᒥᒃ. ᐊᒥᓱᒐᓚᖕᓄᑦ-ᐊᕐᕌᒍᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ 
ᑐᒃᓯᕋᐅᑏᑦ ᐊᑐᐃᓐᓇᐅᓂᐊᖅᑐᑦ ᐱᓇᔪᒃᑐᓄᑦ ᑎᑎᕋᖅᓯᒪᔪᖁᑎᖃᕈᑎᒃ ᐱᓕᕆᖃᑎᖃᓚᐅᖅᓯᒪᓂᖏᓐᓂᒃ ᑖᒃᑯᓂᖓ 
ᐊᒥᓱᒐᓚᖕᓄᑦ-ᐊᕐᕌᒍᓄᑦ WSCC ᐅᕝᕙᓘᓐᓃᑦ ᑐᓂᔭᐅᓯᒪᓂᑰᒍᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᑭᖑᓂᖔᑦᑎᓐᓂ. 

ᐊᒥᓱᒐᓚᖕᓄᑦ ᐊᕐᕌᒍᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓇᔫᑏᑦ ᓴᖅᑭᔮᖅᑎᑦᑎᓪᓗᐊᖅᑐᑦ ᐱᑕᖃᕐᓂᖓᓂᒃ ᑭᙴᒪᒋᔭᐅᔪᓂᒃ 
ᐊᒥᓱᒐᓚᖕᓄᑦ-ᐊᕐᕌᒍᓄᑦ ᐊᖏᖅᓯᒪᓪᓚᑦᑖᕐᓂᕐᒥᒃ, ᐊᒻᒪ ᑎᒥᐅᔪᖁᑏᑦ ᐱᓕᕆᔪᓐᓇᕐᓗᓂ ᐱᔭᕇᖅᑕᐅᓗᑎᒃ ᑕᒪᒃᑯᐊ 
ᐱᒋᐊᖅᑕᐅᔪᒪᔪᖅ(ᑦ). ᐱᓇᔫᑎ ᑕᑕᑎᕆᐊᓕᒃ ᐱᔪᓐᓇᖅᑎᑦᑎᔪᖅ ᐱᓇᔪᒃᑐᓂ ᓴᖅᑭᔮᖅᑎᑦᑎᓗᑎᒃ ᐱᓕᕆᔪᓐᓇᕐᓂᖏᓐᓂᒃ 
ᐊᑐᐃᓐᓇᕈᐃᓂᒃᑯᑦ ᓱᓕᔫᔪᓂᒃ ᐸᕐᓇᐅᑎᓂᒃ, ᖃᖓᒃᑰᔭᕆᐊᖃᕐᓂᖏᓐᓂᒃ, ᐊᒻᒪ ᑮᓇᐅᔭᖅᑑᑎᒃᓴᖏᓐᓂᒃ. ᐊᒥᓱᒐᓚᖕᓄᑦ-ᐊᕐᕌᒍᓄᑦ 
ᑮᓇᐅᔭᖃᖅᑎᑕᐅᔾᔪᑏᑦ ᐱᑕᖃᕆᐊᖃᖅᑎᑦᑎᔪᑦ ᑎᒥᖁᑏᑦ ᑎᑭᐅᒪᐃᓐᓇᕐᓗᓂ ᐊᑕᖏᕐᓗᒋᑦ ᐱᔪᓐᓇᖅᑎᑕᐅᔾᔪᑎᓗᒃᑖᓄᑦ 
ᒪᓕᒃᑕᐅᔭᕆᐊᓕᖕᓄᑦ ᐊᕐᕌᒍᑕᒫᑎᑦ ᑐᓂᔭᐅᖅᑳᖅᑎᓐᓇᒋᑦ WSCC ᓄᑖᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ.

ᑎᒥᐅᔪᖅ ᐆᒃᑐᒃᑲᓐᓂᕈᓐᓇᖅᑐᑦ ᑭᖑᓂᖓᒍᑦ ᑮᓇᐅᔭᖃᖅᑎᑕᐅᔾᔪᑎᓂᒃ (ᐊᑕᐅᓯᕐᒧᑦ- ᐅᕝᕙᓘᓐᓃᑦ ᐊᒥᓱᒐᓚᖕᓄᑦ ᐊᕐᕌᒍᓄᑦ) 
ᑎᑭᓪᓗᒍ ᐃᓱᓕᓐᓂᖓᓄᑦ ᑮᓇᐅᔭᖃᖅᑎᑕᐅᔾᔪᑏᑦ ᒪᓕᒃᑕᐅᔭᕆᐊᓖᑦ.

ᐱᔪᓐᓇᖅᑎᑕᐅᓂᕐᒧᑦ ᓯᕗᕙᕆᐊᖅᓯᒪᔪᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ 
ᑎᒥᐅᔪᖁᑏᑦ ᐱᓕᕆᐊᖃᕈᓐᓇᙱᒃᑯᓂ ᑐᕌᒐᐅᔪᓂᒃ ᑐᒃᓯᕋᖅᓯᒪᔭᕕᑦ ᐱᒋᐊᖅᑕᐅᔪᒪᔪᒧᑦ(ᓄᑦ) ᑐᓂᔭᐅᓯᒪᙱᑎᓪᓗᒍ 
ᑮᓇᐅᔭᖃᖅᑎᑕᐅᔾᔪᑎᓂᒃ ᓯᕗᓂᐊᒍᑦ ᐅᖃᖅᑕᐅᓯᒪᔪᑦ ᐊᑭᓖᓂᕐᒧᑦ ᐅᓪᓗᒃᓴᖏᓐᓂ, ᐱᔪᓐᓇᖅᑎᑕᐅᑐᐃᓐᓇᕆᐊᖃᖅᑐᑎᑦ 
ᓯᕗᕙᕆᐊᖅᓯᒪᔪᒥᒃ ᑮᓇᐅᔭᖃᖅᑎᑕᐅᔾᔪᑎᓂᒃ. 

ᑐᒃᓯᕋᕈᒪᒍᕕᑦ ᓯᕗᕙᕆᐊᖅᓯᒪᔪᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ, ᓂᕈᐊᕐᓗᒍ ᑖᓐᓇ ᐊᑐᖅᑕᐅᖔᕈᓐᓇᖅᑐᑦ ᐱᓇᔫᑎᓂ 
ᑕᑕᑎᕆᐊᓕᖕᓂ. ᑐᒃᓯᕋᑦᑕᐃᑦ ᐃᓚᐅᑎᑦᑎᔭᕆᐊᓕᒃ ᐅᓂᒃᑳᖅᓯᒪᔪᓂᒃ ᖃᓄᐃᒻᒪᑦ ᑐᒃᓯᕋᖅᑕᑎᑦ ᐱᒋᐊᖅᑕᐅᔪᒪᔪᖅ(ᑦ) 
ᐱᑕᖃᕆᐊᖃᖅᑎᑦᑎᖕᒪᖔᑕ ᑮᓇᐅᔭᖃᖅᑎᑕᐅᔾᔪᑎᒥᒃ ᐱᒋᐊᓯᒋᐊᙳᐊ. ᑐᓂᓯᔭᕆᐊᖃᕐᒥᔪᑎᑦ ᐊᔾᔨᖏᓐᓂᒃ ᑭᖑᓂᖔᑦᑎᓐᓂ 
ᐊᕐᕌᒎᓯᒪᔪᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᐱᔪᓐᓇᖅᑎᑕᐅᖁᓪᓗᑎᑦ ᓯᕗᕙᕆᐊᖅᓯᒪᔪᓂᒃ 
ᑮᓇᐅᔭᖃᖅᑎᑕᐅᔾᔪᑎᓂᒃ. ᑎᒥᖁᑏᑦ ᐱᒋᐊᓕᓵᕈᓂ ᓯᕗᓪᓕᖅᐹᒥᒃ ᐊᕐᕌᒍᒥ ᐊᐅᓚᓂᖃᓕᕐᓗᓂ ᐊᒻᒪ/ᐅᕝᕙᓘᓐᓃᑦ 
ᐱᓯᒪᙱᒃᑯᕕᑦ ᖃᖓᓂᓴᑐᐃᓐᓇᕐᓂᒃ ᑕᒻᒪᖅᓯᒪᔪᖅᓯᐅᖅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᑐᓂᖃᓯᐅᑎᓗᒋᑦ ᐱᓇᔫᑎᖕᓄᑦ, 
ᑖᒃᑯᐊ WSCC ᐱᓕᕆᐊᖃᑐᐃᓐᓇᕆᐊᓖᑦ ᐊᑭᓕᒃᓴᖃᐅᑎᖕᓂᒃ ᖃᐅᔨᓴᕐᓗᑎᒃ, ᐊᖏᖅᓯᒪᓗᑎᑦ.

ᐊᑭᓕᒃᓴᖃᐅᑎᖕᓂᒃ ᖃᐅᔨᓴᕐᓃᒥᑦ ᐱᓕᕆᐊᖑᔾᔮᙱᑦᑐᑦ ᐊᖏᓯᒪᙱᑎᓪᓗᒋᑦ ᐱᓇᔪᒃᑐᑦ, ᑭᓯᐊᓂᓕ, ᐊᖏᙱᓐᓂᖅ 
ᐊᑭᓕᒃᓴᖃᐅᑎᒧᑦ ᖃᐅᔨᓴᖅᑕᐅᓂᕐᒧᑦ ᑐᒃᓯᕋᐅᑎᓂᒃ ᑲᒪᒋᔭᐅᙱᑎᑦᑎᑐᐃᓐᓇᕆᐊᓖᑦ ᐱᓇᔫᑎᓂᒃ.

ᓯᕗᕙᕆᐊᖅᓯᒪᔪᒥᒃ ᑮᓇᐅᔭᖃᖅᑎᑕᐅᔾᔪᑎᓄᑦ ᑐᒃᓯᕋᐅᑏᑦ ᐅᖓᑕᐅᔾᔨᓯᒪᔭᕆᐊᖃᙱᑦᑐᑦ 50% ᑲᑎᖢᒋᑦ ᐊᑭᖓᓂ ᑐᓂᔭᐅᔪᑦ 
ᐊᒻᒪᓗ, ᐅᓄᖅᑐᓄᑦ ᐊᕐᕌᒍᓄᑦ, ᑐᓂᔭᐅᒐᔭᖅᑐᖅ ᑮᓇᐅᔭᖃᖅᑎᑕᐅᓂᖓᓂ. 

ᓲᕐᓗ:

ᑲᑎᓪᓗᒋᑦ ᖃᑦᑎᐅᓂᖓ ᑐᓂᔭᐅᔪᖅ = $80,000 ᐊᕐᕌᒍᓄᑦ ᑎᓴᒪᓄᑦ ($20,000 ᐊᕐᕌᒍᑕᒫᑦ)

ᖁᑦᑎᖕᓂᖅᐹᖅ ᑲᑎᓪᓗᒋᑦ ᐱᔭᐅᔪᓐᓇᖅᑐᖅ ᑐᓂᔭᐅᕙᒌᕐᓗᓂ ᑮᓇᐅᔭᑦ = $40,000 ($10,000 ᖁᑦᑎᖕᓂᖅᐹᖅ 
ᐱᒋᐊᙵᕐᓂᖓᓂ ᐊᕐᕌᒍᑕᒫᑦ ᐅᓂᒃᑳᓕᐅᖅᓯᒪᑉᐸᑕ ᑐᓂᔭᐅᓗᓂ ᐊᒻᒪᓗ ᐊᖏᖅᑕᐅᓗᓂ)

ᐊᑐᐃᓐᓇᐅᑎᑦᑎᒋᐊᖃᖅᐳᖔ ᑮᓇᐅᔭᐃᑦ 
ᒥᒃᓵᓅᖓᔪᓂᑦ? 
ᐊᕐᕌᒍᓄᑦ ᐊᒥᓱᓄᑦ ᑮᓇᐅᔭᕐᓂᒃ ᑐᒃᓯᕋᐅᑎᓄᑦ, ᑮᓇᐅᔭᕐᓄᑦ ᑐᒃᓯᕋᐅᑏᑦ $50,001 ᐅᖓᑖᓄᓘᓐᓃᑦ, ᐅᕝᕙᓘᓐᓃᑦ 
ᓯᕗᓂᐊᒍᑦ ᑮᓇᐅᔭᕐᓄᑦ ᑐᒃᓯᕋᐅᑏᑦ, ᐱᓇᔪᒃᑐᑦ ᑐᓂᓯᒋᐊᖃᕋᔭᖅᑐᑦ ᐊᕐᕌᓂᓕᓴᕐᓂᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᑦ 
ᑮᓇᐅᔭᐃᑦ ᒥᒃᓵᓅᖓᔪᓂᑦ ᑐᒃᓯᕋᐅᑎᖏᓐᓄᑦ. ᑎᒥᖁᑏᑦ ᐱᒋᐊᓕᓵᕈᓂ ᓯᕗᓪᓕᖅᐹᒥᒃ ᐊᕐᕌᒍᒥ ᐊᐅᓚᓂᖃᓕᕐᓗᓂ ᐊᒻᒪ/
ᐅᕝᕙᓘᓐᓃᑦ ᐱᓯᒪᙱᒃᑯᕕᑦ ᖃᖓᓂᓴᑐᐃᓐᓇᕐᓂᒃ ᑕᒻᒪᖅᓯᒪᔪᖅᓯᐅᖅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᑐᓂᖃᓯᐅᑎᓗᒋᑦ 
ᐱᓇᔫᑎᖕᓄᑦ, ᑖᒃᑯᐊ WSCC ᐱᓕᕆᐊᖃᑐᐃᓐᓇᕆᐊᓖᑦ ᐊᑭᓕᒃᓴᖃᐅᑎᖕᓂᒃ ᖃᐅᔨᓴᕐᓗᑎᒃ, ᐊᖏᖅᓯᒪᓗᑎᑦ.

ᑭᓱ ᐊᑭᓕᒐᒃᓴᐃᑦ ᐊᑭᓕᖅᑕᐅᓂᐊᖅᐸᑦ 
ᑖᔅᓱᒧᖓ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᒧᑦ? 
ᐊᔪᙱᑎᑕᐅᔪᑦ ᐊᑭᓕᕆᐊᓖᑦ: ᐊᑕᖏᖅᖢᑎᒃ ᐱᓇᔫᑏᑦ

•	ᐱᒋᐸᖅᑕᐅᔪᒪᔪᓄᑦ ᐊᑭᓕᒐᒃᓴᑦ, ᓲᕐᓗ ᐃᒪᐃᑦᑐᑦ: 

	–ᑮᓇᐅᔭᓕᐊᑦ ᐊᒻᒪᓗ ᐱᕚᓪᓕᕈᑏᑦ/ᑮᓇᐅᔭᓕᐅᕈᑏᑦ ᐱᓕᕆᐊᖑᕙᓪᓕᐊᔪᓄᑦ ᐱᓕᕆᕝᕕᖕᒥᑦ. ᖃᐅᔨᒪᒋᑦ: 
ᐅᑎᖅᑎᕕᐅᓂᖅ ᑐᙵᕕᐅᒐᔭᖅᑐᖅ ᐊᑯᓂᐅᑎᒋᓪᓚᕆᑦᑐᒥᑦ ᐱᓕᕆᐊᖑᔪᒥᑦ, ᑲᑎᖅᓱᖅᑕᐅᓗᓂ ᐊᑐᕐᓗᑎ ᐊᑐᓂ 
ᐃᓅᑉ ᒫᓐᓇᐅᔪᖅ ᑮᓇᐅᔾᔭᒃᓵᖏᑕ ᐊᑭᖓᓂ.

	–ᐱᓕᕆᔨᓪᓚᑦᑖᓄᑦ ᐊᑭᓕᒐᒃᓴᐃᑦ ᐅᕝᕙᓘᓐᓃᑦ ᑳᓐᑐᓛᒃᓯᓂᕐᒧᑦ ᐱᔨᑦᑎᕋᐅᑏᑦ (ᐊᑭᓕᐅᑏᑦ ᐊᑭᓕᖅᑕᐅᔪᑦ 
ᓯᓚᑖᒍᑦ ᑐᓴᕋᓱᐊᖅᑎᓄᑦ, ᑳᓐᑐᓛᒃᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᖅᑎᓄᑦ ᐊᔾᔨᐅᙱᑦᑐᒥᒃ ᖃᐅᔨᒪᓂᖃᖅᑐᓄᑦ, 
ᐋᖅᑭᑦᑎᐊᖅᓯᒪᖁᔨᓂᕐᒧᑦ ᐃᑲᔪᕐᓃᑦ, ᐅᕝᕙᓘᓐᓃᑦ ᑕᒻᒪᖅᓯᒪᔪᖅᓯᐅᖅᑎᓄᑦ*.)  

*ᖃᐅᔨᒪᒋᑦ: ᐊᖏᖅᑕᐅᒍᕕᑦ ᐊᒥᓱᓄᑦ ᖃᓄᐃᓕᐅᕈᑎᒃᓴᓄᑦ ᑲᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᑲᔫᓯᐊᖅ 
$250,001-ᖑᔪᖅ ᐅᕝᕙᓘᓐᓃᑦ ᐅᖓᑖᓄᑦ, ᑕᒻᒪᖅᓯᒪᔪᖅᓯᐅᕆᐊᖃᕋᔭᖅᑐᑎᑦ ᐱᓕᕆᐊᒃᓴᕆᔭᑉᐱᑦ ᑮᓇᐅᔭᐃᑦ 
ᒥᒃᓵᓅᖓᔪᓂᑦ, ᐊᒻᒪᓗ ᐃᓚᓯᔪᓐᓇᖅᑐᑎᑦ ᓈᒻᒪᑦᑐᓂᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐊᑭᓕᐅᑎᓂᑦ ᐃᒡᕕᑦ ᑮᓇᐅᔭᕐᓄᑦ 
ᐊᑐᖅᑐᑦᓴᓕᐊᖏᓐᓄᑦ.

	–ᑲᑎᒪᔾᔪᓯᐊᑦ (ᐊᑭᓕᐅᑏᑦ ᐃᑲᓱᖅᑐᐃᔪᑦ ᐱᓕᕆᐊᖅ ᓴᖅᑭᑕᐅᖁᓪᓗᒍ ᐅᖃᓪᓚᒃᑎᓄᑦ ᐅᕝᕙᓘᓐᓃᑦ ᐱᓕᕆᔨᓄᑦ)

	–ᐊᑐᖅᑐᐊᕐᓂᖅ (ᐃᒡᓗᕐᔪᐊᒥ, ᐃᓂᒥᒃ, ᐱᖁᑎᓂᒃ, ᓄᓇᓯᐅᑎᒥᒃ) 

	–ᐱᖁᑏᑦ ᓱᓇᒃᑯᑖᓪᓗ

	–ᒪᓂᓴᐃᓃᑦ ᐊᒻᒪ ᐱᔪᒥᓴᐅᑏᑦ 

	–ᐊᐅᓪᓚᕐᓂᖅ (ᖃᖓᑦᑕᐅᑎ, ᑐᔪᕐᒥᔾᔪᑎ, ᓄᓇᒃᑯᑦ ᐃᖏᕐᕋᓂᕐᒧᑦ, ᓂᕆᔾᔪᑏᑦ)

	–ᐊᓯᖏᑦ ᑮᓇᐅᔭᖅᑐᕈᑏᑦ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ ᐊᑐᓃᖅᑕᕐᓗᒋᑦ

ᐊᔪᙱᑎᑕᐅᔪᑦ ᐊᑭᓕᕆᐊᓖᑦ: ᐱᒋᐊᖅᐸᓪᓕᐊᔾᔪᑏᑦ ᐊᒻᒪ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ

•	ᑎᑎᕋᕐᕕᖕᒥ ᐊᑭᓕᖅᓱᕆᐊᓖᑦ ᐊᒃᑐᐊᓂᓖᑦ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᑎᑎᕋᕐᕕᓕᕆᓂᕐᒧᑦ ᑎᒥᐅᔫᑉ 
ᖃᐅᑕᒫᖅᓯᐅᑎᖏᓐᓄᑦ. ᖃᐅᔨᒪᒋᑦ: ᑖᒃᑯᐊ ᐊᑭᓕᖅᓱᕆᐊᓖᑦ ᐅᖓᑕᐅᔾᔨᔭᕆᐊᖃᙱᑦᑐᑦ 15%-ᖓᓂᒃ ᑲᑎᖢᒋᑦ 
ᑮᓇᐅᔭᖃᖅᑎᑕᐅᔪᒪᓂᕐᒧᑦ ᑐᒃᓯᕋᐅᑎᓂᑦ. 

ᐊᐅᓚᑦᑎᓂᕐᒧᑦ ᑮᓇᐅᔭᖅᑐᕈᑏ ᐃᓚᖃᕐᓗᓂ:

	–ᐊᑐᖅᑐᐊᕈᑎ

	–ᐆᒻᒪᖅᑯᑏᑦ

	–ᑐᓴᐅᒪᖃᑦᑕᐅᑎᔾᔪᑏᑦ

	–ᓄᓇᓯᐅᑎᓄᑦ ᐊᑭᓕᐅᑏᑦ (ᐋᖅᑭᐅᒪᑎᑦᑎᔾᔪᑏᑦ, ᑎᑎᕋᖅᑕᐅᓯᒪᔾᔪᑏᑦ, ᓇᓪᓕᐅᒃᑯᒫᑦ)

	–ᑎᑎᕋᕐᕕᖕᒥ ᓱᓇᒃᑯᑖᑦ

	–ᑮᓇᐅᔭᓕᐊᑦ ᐊᒻᒪᓗ ᐱᕚᓪᓕᕈᑏᑦ/ᑮᓇᐅᔭᓕᐅᕈᑏᑦ (ᖃᐅᔨᒪᒋᑦ: ᑮᓇᐅᔭᓕᐊᑦ ᐊᒻᒪᓗ ᐱᕚᓪᓕᕈᑏᑦ/
ᑮᓇᐅᔭᓕᐅᕈᑏᑦ ᐱᔭᐅᓇᓱᐊᕈᓐᓇᖅᑐᑦ ᑭᓯᐊᓂ ᖃᓄᑎᒋ ᐱᓕᕆᓪᓚᕆᓚᐅᕐᒪᖔᖅᐱᑦ ᖃᓄᐃᓕᐅᕈᑎᒃᓴᒧᑦ. 
ᐅᑎᖅᑎᕕᐅᓂᖅ ᑐᙵᕕᐅᒐᔭᖅᑐᖅ ᐊᑯᓂᐅᑎᒋᓪᓚᕆᑦᑐᒥᑦ ᐱᓕᕆᐊᖑᔪᒥᑦ, ᑲᑎᖅᓱᖅᑕᐅᓗᓂ ᐊᑐᕐᓗᑎ ᐊᑐᓂ 
ᐃᓅᑉ ᒫᓐᓇᐅᔪᖅ ᑮᓇᐅᔾᔭᒃᓵᖏᑕ ᐊᑭᖓᓂ.)

ᐊᔪᖅᑎᑕᐅᔪᑦ ᐊᑭᓕᖅᓱᕆᐊᓖᑦ
•	ᐊᑭᓕᖅᓱᕆᐊᓖᑦ ᐃᓱᒪᒋᖃᓯᐅᔾᔭᐅᔾᔮᙱᑦᑐᑦ ᐱᖃᓯᐅᑎᓪᓗᒋᑦ ᐅᑯᐊ (ᑭᓯᐊᓂᓕ ᑭᒡᓕᐅᙱᑦᑐᑦ):

	–ᓄᓇᓯᐅᑎᒥᒃ ᓂᐅᕕᕐᓂᖅ 

	–ᓄᑖᒥᒃ ᓴᓇᓂᖅ, ᓄᑖᖑᕆᐊᕆᓂᕐᔪᐊᑦ, ᐊᕝᕙᓘᓐᓃᑦ ᐊᓯᔾᔨᖅᑎᕆᓃᑦ ᐃᒡᓗᕐᔪᐊᒥᒃ

	–ᐊᑭᓕᖅᑕᐅᔪᖅ ᑕᐅᑐᕋᓐᓈᕐᓂᕐᒧᑦ, ᖁᕕᐊᓲᑎᒃᓴᓄᑦ, ᐅᕝᕙᓘᓐᓃᑦ ᐃᒥᐊᓗᖕᒧᑦ

	–ᐊᑭᑭᒡᓕᕙᓪᓕᐊᔪᒥ ᐅᕝᕙᓘᓐᓃᑦ ᐊᑭᖃᕈᓐᓃᖅᐸᓪᓕᐊᓂᖓ ᐊᑭᑐᔫᑏᑦ ᑮᓇᐅᔭᖅᑐᕈᑎᓄᑦ

ᖃᖓ ᐊᒻᒪ ᖃᓄᖅ ᐱᓇᔪᒍᓐᓇᖅᐳᖓ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑕᐅᔾᔪᑎᒥᒃ?
ᖃᖓ 
ᐱᓇᔪᒡᕕᐅᔪᓐᓇᖅᑐᖅ ᑕᒪᒃᑯᓄᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᐅᒃᑐᐃᓲᖅ ᐊᕐᕌᒍᑕᒫᑦ, ᕿᑎᐊᓂᑦ ᔫᓂ ᕿᑎᐊᓄᑦ ᐋᒡᒌᓯ. ᑕᐃᔭᐅᓯᒪᓪᓚᑦᑖᖅᑐᖅ 
ᐅᓪᓗᖅ ᖃᖓᐅᓂᖓᓗ ᐱᓇᔫᑎᓄᑦ ᒪᑐᕝᕕᒃᓴᖅ ᑕᓴᐅᒪᔭᐅᑎᑕᐅᓇᔭᖅᑐᑦ ᓯᕗᓂᐊᓂ ᐱᒋᐊᕐᓂᖓᓂᒃ ᐊᑐᓂ 
ᐱᓇᔫᓯᐅᕐᓇᒥ. 

ᖃᓄᖅ

ᐱᓇᔫᑎᓄᑦ ᐱᕙᓪᓕᐊᓂᐅᔪᖅ

ᐱᓕᕆᐊᖅ 1: ᓇᓗᓇᕐᓗᒍ ᑎᒥᖁᑎᕕᑦ ᐱᔪᓐᓇᖅᑎᑕᐅᓂᕐᒧᑦ ᐱᓇᔫᑎᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ.

ᑕᑯᓗᒍ ᐊᕕᒃᑐᖅᓯᒪᔪᖅ ᐱᔪᓐᓇᖅᑎᑕᐅᓂᕐᒧᑦ: ᓯᕗᓕᖅᑎᐅᔪᖅ ᑎᒥᐅᔪᖅ ᑕᕝᕙᓂ ᑎᑎᖅᑲᒥ ᐱᔪᓐᓇᖅᑎᑕᐅᓂᕐᒧᑦ 
ᒪᓕᒃᑕᐅᔭᕆᐊᓕᖕᓄᑦ.

ᐱᓕᕆᐊᖅ 2: ᐱᔭᕇᕐᓗᒍ ᐱᓇᔫᑎᓄᑦ ᑕᑕᑎᕆᐊᓕᒃ

ᐱᓇᔫᑎᓄᑦ ᑕᑕᑎᕆᔾᔪᑏᑦ ᐊᑐᐃᓐᓇᐅᔪᑦ ᑕᐃᑲᓂ WSCC ᐃᑭᐊᖅᑭᕕᖓᓂ ᑕᑕᑎᕈᓐᓇᕐᓗᓂ PDF. ᒥᓇᕐᓗᒍ 
ᑕᑕᑎᕆᐊᓕᒃ ᐱᔭᕇᕐᓗᒋᑦ. ᐱᓇᔫᑎᓄᑦ ᑕᑕᑎᕆᔾᔪᑏᑦ ᐱᖃᓯᐅᔾᔨᓯᒪᔪᑦ ᐅᑯᓂᖓ ᐊᕕᒃᑐᖅᓯᒪᔪᓂᒃ:

	 A – ᑳᓐᑐᓛᖕᓄᑦ ᑐᓴᐅᒪᔾᔪᑏᑦ

	 B – ᑎᒥᐅᔫᑦ ᑐᓴᐅᒪᔾᔪᑎᖏᑦ

		  B – ᐃᓚᖓ 1: ᓯᕗᓕᖅᑎᐅᔫᑦ ᑎᒥᐅᔫᑉ ᑐᓴᐅᒪᔾᔪᑎᖏᑦ 

		  B – ᐃᓚᖓ 2: ᐱᓕᕆᖃᑎᒋᔭᐅᔪᓅᖓᔪᓂᒃ ᑐᓴᒐᒃᓴᓂ (ᐊᑑᑎᖃᕈᓂ)

		  B – ᐃᓚᖓ 3: ᓯᓚᑖᒍᑦ ᑮᓇᐅᔭᖃᖅᑎᑦᑎᔩᑦ ᑐᓴᐅᒪᔾᔪᑎᖏᑦ (ᐊᑑᑎᖃᕈᓂ)

	 C – �ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᒋᐊᖅᑕᐅᔪᒪᔪᓄᑦ 
ᑐᓴᐅᒪᔾᔪᑏᑦ

		  C – ᐃᓚᖓ 1: ᓇᓗᓇᐃᔭᐅᑏᑦ ᐱᔾᔪᑖᓗ  

		  C – ᐃᓚᖓ 2: �ᐱᒋᐊᖅᑕᐅᔪᒪᔪᓄᑦ ᐸᕐᓇᐅᑏᑦ *

•	ᐸᕐᓇᒃᐸᓪᓕᐊᓂᖅ
•	ᐱᔪᒥᓴᐃᓂᖅ
•	ᓴᖅᑭᑎᑦᑎᔾᔪᑎ
•	ᐆᒃᑐᕋᐅᑎ ᑲᔪᓯᓂᖃᑦᑎᐊᕐᓂᕐᒧᑦ

https://wscc.nt.ca/iu/OHSFP

		  C – ᐃᓚᖓ 3: ᖃᖓᒃᑰᓂᖓ 

		  C – ᐃᓚᖓ 4: ᓴᖅᑭᑦᑎᓂᕐᒧᑦ ᐱᓕᕆᖃᒌᑦ

		  C – ᐃᓚᖓ 5: �ᑮᓇᐅᔭᖅᑑᑎᒃᓴᓄᑦ ᑐᒃᓯᕋᖅᑕᐅᔪᒧᑦ ᑕᑕᑎᖅᑕᐅᓯᒪᔪᑦ (ᐃᓚᖃᖅᖢᓂ ᑮᓇᐅᔭᐃᑦ 
ᐱᔭᐅᕙᓪᓕᐊᔪᑦ ᐊᓯᖏᓐᓂ) **

	 D – ᓇᓗᓇᐃᖅᓯᔾᔪᑎ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᕐᒥᒃ (ᐊᑑᑎᖃᕈᓂ)

	 E – ᐊᑐᕆᐊᓖᑦ ᒪᓕᒋᐊᓕᓪᓗ ᐱᓇᔫᑎᒥ

	 F – ᓱᓕᕆᕋᐃᔾᔪᑏᑦ  

	 G – ᐊᑎᓕᐅᕈᓰᑦ

ᐃᓂᖃᒃᑲᓐᓂᕈᒪᒍᕕᑦ ᐱᔭᕇᕋᓱᒡᓗᒋᑦ ᓇᓕᐊᑐᐃᓐᓇᖅ ᐊᕕᒃᑐᖅᓯᒪᔪᑦ ᐱᓇᔫᑎᒥ ᑕᑕᑎᕆᐊᓕᖕᒥ, ᐊᑏ ᓇᓗᓇᐃᕐᓗᒍ 
ᐱᓇᔫᑎᓄᑦ ᑕᑕᑎᕆᐊᓕᖕᒥ ᐊᑦᑕᑕᖅᑎᑦᑎᓯᒪᒃᑲᓐᓂᕋᕕᑦ ᒪᒃᐱᒐᒃᑲᓐᓂᕐᓂᒃ ᑐᓂᔭᕐᓄᑦ. ᐊᑏᑐᖅ ᐊᔾᔨᖓᓂ ᐋᖅᑭᒃᓱᖅᓯᒪᓂᖓᓂ 
ᐊᑐᕐᓗᑎᑦ ᑐᒃᓯᕋᐅᑎᐅᑉ ᑕᑕᑎᕆᐊᓕᖓᓂ.

* ᖃᐅᔨᒪᒋᑦ: ᖃᓄᐃᓕᐅᕈᑎᒃᓴᐃᑦ ᑐᑭᒧᐊᖃᑎᖃᙱᑉᐸᑦ ᐋᖅᑭᒃᓱᖅᓯᒪᔪᒥᑦ C-ᐃᓚᖓ 2: ᖃᓄᐃᓕᐅᕈᑎᒃᓴᖅ, ᐊᑏᖓᐃ 
ᖃᐅᔨᒋᐊᕐᕕᒋᒍᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᐊᒃᓴᓕᕆᔨᒥᑦ ᐃᓱᓕᒡᕕᒃᓴᐅᑖ ᓯᕗᓂᐊᒍᑦ ᐅᖃᐅᓯᖃᕐᓗᑎᑦ ᖃᓄᖅ ᑐᓂᓯᒋᐊᖃᕐᒪᖔᖅᐱᑦ ᖃᓄᐃᓕᐅᕈᑎᒃᓴᒧᑦ 
ᐸᕐᓇᐅᑎᒥ 

** ᖃᐅᔨᒪᒋᑦ: ᓴᙱᓂᖅᓴᐅᓕᖅᑎᒍᓐᓇᖅᑕᐃᑦ ᑐᒃᓯᕋᐅᑏᑦ ᐊᑐᐃᓐᓇᐅᑎᑦᑎᓗᑎᑦ ᓇᓗᓇᐃᒃᑯᑕᕐᓂᑦ ᐊᔾᔨᐅᙱᑦᑐᓄᑦ 
ᐊᑭᓕᐅᑎᓄᑦ ᐊᑐᓂ ᑮᓇᐅᔭᓂ ᐊᑐᖅᑐᒃᓴᓂᑦ ᐊᕕᒃᑐᖅᓯᒪᔪᓂᑦ ᖃᓄᐃᓕᐅᕈᑎᒃᓴᒧᑦ ᐅᕝᕙᓘᓐᓃᑦ ᓄᓇᓕᖕᒧᑦ. 
ᖃᐅᔨᒋᐊᕐᕕᒋᒍᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᓕᕆᔨᒥᑦ 
ᓯᕗᓂᐊᒍᑦ ᐃᓱᓕᕝᕕᖓᓂ ᐊᐱᖅᑯᑎᒃᓴᖃᕈᕕᑦ.

ᑕᑕᑎᕆᐊᓂᒃᑯᕕᒃ ᐊᑐᖅᑐᓗᒃᑖᓂ ᐊᕕᒃᑐᖅᓯᒪᔪᓂ ᐱᓇᔫᑎᒥ ᑕᑕᑎᕆᐊᓕᖕᒥ, ᐱᓇᔫᑎ ᐊᑎᓕᐅᖅᑕᐅᓯᒪᓪᓚᑦᑖᕆᐊᓕᒃ ᐃᕝᕕᒃ 
ᐊᒻᒪ ᑖᔅᓱᒪᙵᑦ ᑲᑐᔾᔨᖃᑎᒌᒃᐱᑦ ᐊᐅᓚᑦᑎᔨᓯᒪᕆᖓᓄᑦ ᐅᕝᕙᓘᓐᓃᑦ ᓇᓕᒧᐊᓂᒃ ᑎᒥᖁᑎᖏᓐ ᑮᓇᐅᔭᖃᖅᑎᑕᐅᔾᔪᑎᒧᑦ 
ᑐᒃᓯᕋᐅᑦ ᐅᖓᑖᓃᒃᑯᓂ $50,001 ᐅᖓᑖᓄᓘᓐᓃᑦ. ᖃᕆᓴᐅᔭᒃᑯᑦ ᐊᑎᓕᐅᕈᓰᑦ ᓈᒻᒪᒋᔭᐅᔪᑦ. 

ᐱᓇᓲᑎᒧᑦ ᖃᐅᔨᒋᐊᕐᕕᒃᓴᖅ ᐊᑐᐃᓐᓇᐅᔪᖅ ᐱᓚᒋᔭᐅᓪᓗᓂ ᐱᓇᔫᑎᓄᑦ ᐋᖅᑭᒃᓱᖅᑕᐅᓯᒪᔪᒥ ᐊᑐᖅᑕᐅᖔᕈᓐᓇᖅᑐᓄᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᖁᓪᓗᒍ ᐃᓕᖕᓂᒃ ᐱᔭᕇᖅᑕᐃᓐᓇᕆᖁᓪᓗᒋᑦ ᐱᑕᖃᕆᐊᓖᑦ ᐱᓕᕆᐊᖑᕙᓪᓕᐊᔪᑦ ᐱᓇᔫᑎᓂ 
ᑲᔪᓯᕙᓪᓕᐊᓂᐅᔪᒥ ᐊᒻᒪ ᐃᓚᓕᐅᑎᓯᒪᓗᒋᑦ ᐱᑕᖃᕆᐊᖃᖅᑐᑦ ᐃᑲᔪᖅᑑᑕᐅᔪᑦ ᑎᑎᖅᑲᖁᑏᑦ. 

ᖃᐅᔨᒪᒋᑦ: ᐱᔭᕇᖅᓯᒪᙱᑦᑐᑦ ᑮᓇᐅᔭᖅᑖᕐᓂᕐᒧᑦ ᑐᒃᓯᕋᐅᑏᑦ ᐃᓱᒪᒋᔭᐅᔾᔮᙱᑦᑐᑦ ᑖᒃᑯᓄᖓ WSCC-ᓄᑦ. ᑐᒃᓯᕋᐅᑎᓕᐅᖅᑑᑉ 
ᐱᔭᒃᓴᕆᔭᖓ ᖃᐅᔨᒪᑦᑎᐊᕆᐊᕐᓂᕐᒥᑦ ᑐᒃᓯᕋᐅᑎᖓ ᐱᔭᕇᖅᓯᒪᓗᓂ ᐊᒻᒪᓗ ᑕᒻᒪᖅᓯᒪᖏᓪᓗᓂ.

ᐃᓚᖏᐊᖅᓯᒃᑲᓐᓂᕈᓐᓇᕐᒥᔪᑦ ᐃᑲᔪᖅᑑᑎᓄᑦ ᑎᑎᖅᑲᖁᑎᓂᒃ ᐃᑲᔪᕐᓂᐊᕋᓱᒋᒍᕕᒋᑦ ᓴᙱᓂᖅᓴᐅᓕᖅᑎᑦᑎᓗᓂ ᐃᒡᕕᑦ 
ᑐᒃᓯᕋᐅᑎᖓᓂ(ᖏᓐᓂ). ᓲᕐᓗ, ᑎᑎᖅᑲᒃᑲᓐᓃᑦ ᐃᑲᔪᖅᑐᖅᑕᐅᓂᕐᒧᑦ; ᕿᒥᕐᕈᓃᑦ ᑭᖑᓂᖔᑦᑎᓐᓂ ᐃᓚᐅᓯᒪᔪᓂ; ᐊᐱᖅᓲᑏᑦ 
ᐅᕝᕙᓘᓐᓃᑦ ᐅᐱᖅᓱᕐᓃᑦ ᐊᑐᕐᓂᐊᖅᑕᑎᑦ ᕿᒥᕐᕈᑎᓪᓗᑎᑦ ᐱᒋᐊᕈᒪᔭᕐᓄᑦ. 

ᐆᒃᑐᕈᕕᑦ ᐊᒥᓱᒐᓚᖕᓂᒃ ᐱᒋᐊᖅᑕᐅᔪᒪᔪᓂᒃ, ᐊᑏ ᐱᔭᕇᖅᓯᒋᑦ ᐃᓛᒃᑰᖅᑐᒥᒃ ᐱᓇᔫᑎᓄᑦ ᑕᑕᑎᕆᐊᓕᖕᓄᒃ ᐊᑐᓂ 
ᐱᒋᐊᖅᑕᐅᔪᒪᔪᓄᑦ. ᖃᓄᐃᓕᐅᕈᑎᒃᓴᑎᑦ ᐊᔾᔨᒌᖅᑰᔨᒃᐸᑕ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᓕᕆᔨ ᑐᒃᓯᕋᑐᐃᓐᓇᕆᐊᓕᒃ ᑐᓂᓯᒃᑲᓐᓂᕐᓗᑎ ᐊᑕᐅᓯᐅᓗᓂ 
ᑐᒃᓯᕋᐅᑎ. ᐊᑏᑐᖅ ᖃᐅᔨᒋᐊᕐᓗᑎᑦ ᓯᕗᓂᐊᒍᑦ ᐃᓱᓕᒡᕕᒃᓴᐅᑖ ᐃᑲᔪᖅᑕᐅᒍᒪᒍᕕᑦ ᓇᓗᓇᐃᖅᓯᓂᕐᒥᑦ ᐱᐅᓛᒥᑦ ᐱᓕᕆᓂᕐᒥᑦ 
ᖃᓄᐃᓕᐅᕈᑎᒃᓴᕆᔭᕐᓂᒃ(ᕐᓄᑦ).

ᐱᓕᕆᐊᖅ 3: ᑐᓂᓯᓂᖅ

ᐱᑐᐃᓐᓇᕆᐊᖃᓕᕈᕕᑦ ᐆᒃᑐᕐᓂᕐᒧᑦ, ᑐᓂᓗᒋᑦ ᐱᔭᕇᖅᓯᒪᔭᑎᑦ ᐱᓇᔫᑎᑎᑦ (ᐊᑎᓕᐅᖅᓯᒪᔪᖅ ᑕᑕᑎᕆᐊᓕᒃ, ᖃᓄᑐᐃᓐᓇᖅ 
ᒪᒃᐱᒐᒃᑲᓐᓃᑦ ᐊᒻᒪ ᐊᑕᖏᕐᓗᒋᑦ ᐃᑲᔪᖅᑑᑏᑦ ᑎᑎᖅᑲᐃᑦ) ᐅᑯᒎᓇᖅ:

•	ᐃᕐᖐᓐᓈᖅᑕᐅᑖ: ᐊᑦᑕᑕᖅᑎᓪᓗᒍ ᐱᔭᕇᖅᓯᒪᔭᑦ ᐱᓇᔫᑏᑦ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒧᑦ. ᓇᒃᓯᐅᑎᓗᒍ 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᐅᕗᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
(OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨᒧᑦ ᐅᕗᖓ funding@wscc.nt.ca (ᓄᓇᑦᓯᐊᖅ) ᐅᕝᕙᓘᓐᓃᑦ 
funding@wscc.nu.ca (ᓄᓇᕗᑦ).

•	ᑎᑎᖃᑎᒍᑦ: ᓇᒃᓯᐅᑎᓗᒍ ᑐᕌᕈᑎᒧᑦ ᐊᑖᓂ. ᑎᑎᖅᑲᒃᑯᕕᒃᑯᑦ ᓇᒃᓯᐅᑎᒍᖕᓂ ᐱᓇᔫᑏᑦ, ᓇᒃᓯᐅᑎᓂᐊᖅᐸᑦ 
ᑎᑭᓚᐅᙱᑎᓪᓗᒍ ᐃᓱᓕᕝᕕᒃᓴᖅ ᑎᑭᖁᓪᓗᒍ ᑭᖑᕙᙱᓪᓗᓂ ᐃᓱᒪᒋᖃᓯᐅᔾᔭᐅᖁᓪᓗᒍ.

•	ᑐᕋᕈᑎᖓ:  
Attention: OHS Funding Program Administrator 
Workers’ Safety and Compensation Commission 
PO Box 8888, 5022 49th Street 
5th Floor Centre Square Tower 
Yellowknife NT, X1A 2R3

•	ᐅᕗᖓ: �ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓕᕆᐊᓄᑦ ᑲᒪᔨ   
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  
ᑎᑎᖅᑲᒃᑯᕕᒃ 8888, 5022 49-ᖓ ᐊᖅᑯᑦ 
ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ 
ᔭᓗᓇᐃᕝ, ᓄᓇᑦᓯᐊᖅ X1A 2R3

•	ᓱᒃᑲᔪᒃᑯᑦ: ᓱᒃᑲᔪᒃᑰᖔᖁᒍᖕᓂ ᐱᓇᔫᑏᑦ WSCC-ᑯᑦ ᓱᒃᑲᔪᒃᑯᑦ ᓈᓴᐅᑖ ᐃᒪᐃᑦᑑᔪᖅ 1-867-873-4596. ᐱᓇᔫᑎᒥᒃ 
ᑐᓂᓯᓂᖅ ᓱᒃᑲᔪᒃᑯᑦ ᐊᔭᐅᖅᑐᖅᑕᐅᔪᑦ ᓇᓗᓇᐃᖅᑕᐅᖁᓪᓗᒋᑦ ᐱᓇᔫᑎᖏᑦ ᐱᔭᐅᓯᒪᓕᕐᓂᖏᓐᓄᑦ ᐅᖃᖃᑎᖃᕐᓗᑎᒃ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ 
ᑲᒪᔨᒧᑦ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᓄᑦ ᐅᕗᖓ funding@wscc.nt.ca ᐅᕝᕙᓘᓐᓃᑦ funding@wscc.nu.ca 
ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ (867) 920-3843. 

•	ᐃᓄᒃ-ᑕᕝᕙᓃᖃᑕᐅᓗᓂ: ᐊᑐᐃᓐᓇᐅᔪᖅ ᑐᒃᓯᕋᖅᑕᐅᒍᓂ. ᑕᒪᓐᓇ ᐊᖅᑭᒃᓱᕈᒃ ᐱᓕᕆᖃᑎᒋᓗᒍ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓂᒃ ᑲᒪᔨᒧᑦ ᖃᕆᓴᐅᔭᒃᑯᑦ 
ᐃᕐᖐᓐᓈᖅᑕᐅᑎᒃᑯᑦ ᐅᕗᖓ funding@wscc.nt.ca ᐅᕝᕙᓘᓐᓃᑦ funding@wscc.nu.ca ᐅᕝᕙᓘᓐᓃᑦ 
ᐅᖄᓚᓗᑎᑦ ᐅᕗᖓ (867) 920-3843.

ᖃᐅᔨᒪᒋᑦ: ᑭᖑᕙᖓᔪᑦ ᑮᓇᐅᔭᖅᑖᕐᓂᕐᒧᑦ ᑐᒃᓯᕋᐅᑏᑦ ᐃᓱᒪᒋᔭᐅᔾᔮᙱᑦᑐᑦ ᑖᒃᑯᓄᖓ WSCC-ᓄᑦ. 

ᐱᓇᔪᒃᑐᑦ ᖃᐅᔨᒃᑲᖅᑕᐅᓂᐊᖅᑐᑦ ᐱᓇᔫᑎᖏᑦ ᐱᔭᐅᒍᑎᒃ ᐃᓗᐊᓂ 5 ᐃᖅᑲᓇᐃᔭᕐᓇᐃᑦ ᐅᓪᓗᐃᑦ 	ᑐᓂᔭᐅᓚᐅᖅᑎᓪᓗᒍ.

ᐱᓇᔫᑎᓄᑦ ᐃᑲᔪᖅᑕᐅᔾᔪᑏᑦ
ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕆᐊᖃᕈᕕᑦ ᐱᔭᕇᖅᓯᓇᓱᖕᓂᕐᒧᑦ ᐱᓇᔫᑎᒧᑦ 
ᑕᑕᑎᕆᐊᓕᖕᒧᑦ(ᓄᑦ), ᐊᑏ ᐅᖃᖃᑎᒋᒍᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨ ᓯᕗᓂᐊᒍᑦ ᒪᑐᓚᐅᖅᑳᖅᑎᓐᓇᒍ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᐅᕗᖓ 
funding@wscc.nt.ca ᐅᕝᕙᓘᓐᓃᑦ funding@wscc.nu.ca ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ (867) 920-3843.

ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᕿᒥᕐᕈᓂᐊᖅᐸᑦ ᐊᒻᒪ ᐊᖏᖅᓯᓗᑎᒃ 
ᑮᓇᐅᔭᖃᖅᑎᑕᐅᔾᔪᑎᓄᑦ ᑐᒃᓯᕋᐅᑎᓂᒃ?
ᑐᒃᓯᕋᐅᑏᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᐊᒃᓴᒧᑦ ᐅᓄᖅᑐᓄᑦ ᕿᒥᕐᕈᔭᐅᒐᔭᖅᑐᖅ ᓯᕗᓂᐊᒍᑦ WSCC ᐊᐅᓚᑦᑎᓂᕐᒧᑦ ᑲᑎᒪᔩᑦ ᑭᖑᓪᓕᖅᐹᒥᑦ 
ᐃᓱᒪᓕᐅᕆᓚᐅᙱᑎᓪᓗᒍᑦ ᓇᓕᐊᓐᓂᒃ ᐱᓕᕆᐊᖑᔪᒪᔪᓂᑦ ᑮᓇᐅᔭᖃᖅᑎᑦᑎᓂᐊᕐᒪᖔᑦ. ᐊᑐᓂ ᐊᑐᖅᐸᓪᓕᐊᔪᖅ 
ᕿᒥᕐᕈᓂᕐᒧᑦ ᓇᓗᓇᐃᔭᖅᓯᒪᔪᖅ ᐊᑖᓂ.

ᕿᒥᕐᕈᔭᐅᕐᖓᖅᑎᓪᓗᒋᑦ
ᕿᒥᕐᕈᓂᖅ ᐊᖏᖅᑕᐅᓇᓱᖕᓂᕐᒧᓪᓗ ᐱᕙᓪᓕᐊᓃᑦ ᐱᒋᐊᖃᑦᑕᖅᑐᑦ ᐱᔭᐅᓪᓗᑎᒃ ᑐᓂᔭᐅᔪᑦ. ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᒧᑦ ᑲᒪᔨ ᐱᓕᕆᐊᖃᓲᖅ 
ᕿᒥᕐᕈᔭᐅᕐᖓᕐᓂᖏᓐᓂᒃ ᓇᓗᓇᐃᖅᑕᐅᖁᓪᓗᒋᑦ ᐅᑯᐊ:

•	ᑎᒥᐅᔪᖁᑏᑦ ᑎᑭᐅᒪᓗᓂ ᐊᑕᖏᕐᓗᒋᑦ ᐱᔪᓐᓇᖅᑎᑕᐅᓂᕐᒧᑦ ᒪᓕᒃᑕᐅᔭᕆᐊᓕᓗᒃᑖᓂᒃ, 

•	ᐊᑕᖏᖅᖢᒋᑦ ᑕᑕᑎᖅᑕᐅᓯᒪᔭᕆᐊᓖᑦ ᐱᔭᕇᖅᑕᐅᓯᒪᓗᑎᒃ ᐱᓇᔫᑎᓂ ᑕᑕᑎᕆᐊᓕᖕᓂ, ᐊᒻᒪᓗ 

•	ᐊᑕᖏᕐᓗᒋᑦ ᐃᑲᔪᖅᑑᑕᐅᔭᕆᐊᓖᑦ ᑎᑎᖅᑲᖁᑏᑦ ᐃᓚᓕᐅᑎᓯᒪᓗᒋᑦ ᑐᓂᔭᕐᓂ. 

ᖃᐅᔨᒪᑦᑎᐊᕆᐊᕐᓂᕐᒥᑦ ᑐᒃᓯᕋᐅᑏᑦ ᐱᔭᕇᖅᓯᒪᓗᓂ ᐊᒻᒪᓗ ᐱᔭᐅᔪᓐᓇᕐᓗᓂ, ᐃᓱᒪᒋᐊᕐᓗᑎᑦ ᑐᓂᓯᓂᕐᒥᑦ ᑐᒃᓯᕋᐅᑎᓐᓂᑦ 
ᓯᕗᓂᐊᒍᑦ ᐃᓱᓕᒡᕕᒃᓴᐅᑖ.

ᕿᒥᕐᕈᓂᕐᒥᑦ ᒪᓕᒐᖅᑎᒍᑦ ᐱᓕᒻᒪᒃᓴᐃᓂᕐᒥᑦ ᐊᑦᑕᕐᓇᔾᔭᐃᖅᓯᒪᔪᓕᕆᔨᒻᒪᕆᖕᒧᑦ
ᑖᓐᓇ WSCC ᐊᑦᑕᕐᓇᔾᔭᐃᖅᓯᒪᔪᓕᕆᔨᒻᒪᕆᖓ ᕿᒥᕐᕈᐊᕋᔭᖅᑐᖅ ᑐᒃᓯᕋᐅᑎᓂᑦ ᐃᓚᖃᖅᑐᓂᑦ ᐱᓕᒻᒪᒃᓴᐃᑎᑦᑎᓂᕐᒥᑦ 
ᐱᒋᐊᓕᖕᓂᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᑎᑭᐅᒪᖕᒪᖔᑦ ᓴᓇᔨᕐᔪᐊᓄᑦ 
ᒪᓕᒃᑕᐅᔭᕆᐊᓕᖕᓂᑦ, ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᖅᓯᒪᑦᑎᐊᕐᓗᑎ ᐱᓕᒻᒪᒃᓴᐃᑎᑦᑎᓂᕐᒧᑦ. ᐊᑦᑕᕐᓇᔾᔭᐃᖅᓯᒪᔪᓕᕆᔨᒻᒪᕆᒃ 
ᐊᑐᓕᖁᔨᓕᕋᔭᖅᑐᖅ ᑐᙵᕕᒋᓗᓂᐅᒃ ᑖᓐᓇ ᖃᐅᔨᓴᕐᓂᖅ.

mailto:funding%40wscc.nt.ca?subject=

ᕿᒥᕐᕈᓂᐊᒥᑦ ᑎᒥᐅᔫᑉ ᑮᓇᐅᔭᐃᑦ ᒥᒃᓵᓅᖓᔪᑦ
ᑎᒥᐅᔪᑦ ᑐᒃᓯᕋᖅᑐᑦ ᑮᓇᐅᔭᕐᓂᒃ $50,001 ᐅᖓᑖᓄᓘᓐᓃᑦ, ᐅᕝᕙᓘᓐᓃᑦ ᑐᒃᓯᕋᖅᑐᑦ ᐊᕐᕌᒍᓄᑦ ᐅᓄᖅᑐᓄᑦ ᑮᓇᐅᔭᕐᓂᒃ, 
ᐅᕝᕙᓘᓐᓃᑦ ᓯᕗᓂᐊᒍᑦ ᑮᓇᐅᔭᕐᓂᒃ ᑐᒃᓯᕋᖅᑐᑦ, ᑐᓂᓯᔭᕆᐊᓖᑦ ᐊᕐᕌᓂᓕᓴᕐᓂᑦ ᑎᒥᐅᔫᑉ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᑦ 
ᑮᓇᐅᔭᐃᑦ ᒥᒃᓵᓅᖓᔪᓂᑦ. ᑖᒃᑯᐊ WSCC ᑮᓇᐅᔭᓕᕆᔨᖏᑦ ᕿᒥᕐᕈᒐᔭᖅᑐᑦ ᑖᒃᑯᓂᖓ ᒥᒃᓵᓅᖓᔪᓂᑦ ᐊᑐᓕᖁᔭᐅᔪᓂᑦ 
ᐱᔾᔪᑎᒋᓪᓗᒍ ᑎᒥᖁᑎᑉᐱᑦ ᑮᓇᐅᔭᓕᕆᔾᔪᓯᖓᓂ.

ᖃᐅᔨᒪᒋᑦ: ᑎᒥᖁᑏᑦ ᐱᒋᐊᓕᓵᕈᓂ ᓯᕗᓪᓕᖅᐹᒥᒃ ᐊᕐᕌᒍᒥ ᐊᐅᓚᓂᖃᓕᕐᓗᓂ ᐊᒻᒪ/ᐅᕝᕙᓘᓐᓃᑦ ᐱᓯᒪᙱᒃᑯᕕᑦ 
ᖃᖓᓂᓴᑐᐃᓐᓇᕐᓂᒃ ᑕᒻᒪᖅᓯᒪᔪᖅᓯᐅᖅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᑐᓂᖃᓯᐅᑎᓗᒋᑦ ᐱᓇᔫᑎᖕᓄᑦ, ᑖᒃᑯᐊ WSCC 
ᐱᓕᕆᐊᖃᑐᐃᓐᓇᕆᐊᓖᑦ ᐊᑭᓕᒃᓴᖃᐅᑎᖕᓂᒃ ᖃᐅᔨᓴᕐᓗᑎᒃ. ᐊᑭᓕᒃᓴᖃᐅᑎᖕᓂᒃ ᖃᐅᔨᓴᕐᓃᒥᑦ ᐱᓕᕆᐊᖑᔾᔮᙱᑦᑐᑦ 
ᐊᖏᓯᒪᙱᑎᓪᓗᒋᑦ ᐱᓇᔪᒃᑐᑦ, ᑭᓯᐊᓂᓕ, ᐊᖏᙱᓐᓂᖅ ᐊᑭᓕᒃᓴᖃᐅᑎᒧᑦ ᖃᐅᔨᓴᖅᑕᐅᓂᕐᒧᑦ ᑐᒃᓯᕋᐅᑎᓂᒃ 
ᑲᒪᒋᔭᐅᙱᑎᑦᑎᑐᐃᓐᓇᕆᐊᓖᑦ ᐱᓇᔫᑎᓂᒃ.

ᑮᓇᐅᔭᖃᖅᑎᑕᐅᔾᔪᑎᓄᑦ ᕿᒥᕐᕈᓂᕐᒧᑦ ᑲᑎᒪᔨᐊᓛᓂᑦ ᕿᒥᕐᕈᔭᐅᓗᑎᒃ 
ᐊᑕᖏᖅᖢᑎᒃ ᐱᔪᓐᓇᖅᑎᑕᐅᓂᕐᒧᑦ ᐱᓇᔫᑏᑦ ᕿᒥᕐᕈᔭᐅᓂᐊᖅᑐᑦ ᑖᒃᑯᓇᙵᑦ WSCC ᑮᓇᐅᔭᖃᖅᑎᑕᐅᓂᕐᒧᑦ 
ᕿᒥᕐᕈᓂᕐᒧᑦ ᑲᑎᒪᔨᐊᓛᓂᑦ.

ᑲᑎᒪᔨᐊᓛᑦ ᐃᓱᒪᖃᓯᐅᑎᓂᐊᖅᑐᑦ ᐊᑐᓕᖁᔭᐅᔪᓂᑦ ᑖᔅᓱᒧᖓ WSCC ᐊᑦᑕᕐᓇᑦᑕᐃᓕᒪᔪᓕᕆᔨᒻᒪᕆᖓᓂ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᐊᑐᖃᑦᑕᕐᓂᐊᖅᑐᑦ ᒪᓕᒃᑕᐅᔭᕆᐊᓕᖕᓂᒃ-ᑐᙵᕕᖃᖅᑐᓂᒃ ᓈᓴᐅᓯᖅᑐᖅᑕᐅᓗᑎᒃ ᐱᕙᓪᓕᐊᓗᑎᒃ 
ᑖᒃᑯᐊ ᐊᑕᖏᖅᖢᒋᑦ ᐱᓇᔫᑏᑦ ᕿᒥᕐᕈᔭᐅᓗᑎᒃ ᑎᑭᑕᐅᓇᓱᐊᖅᑐᖁᑎᖃᕐᓗᑎᒃ ᐊᒻᒪ ᐊᔾᔨᒌᒃᑎᑕᐅᓗᑎᒃ. 

ᑲᑎᒪᔨᕋᓛᑦ ᕿᒥᕐᕈᐊᕋᔭᖅᑐᑦ ᑐᒃᓯᕋᐅᑎᓂᑦ ᒪᓕᒃᑕᐅᔭᕆᐊᓕᖕᓄᑦ ᓲᕐᓗ, ᑭᓯᐊᓂᓕ ᑭᒡᓕᐅᙱᑦᑐᑦ ᐅᑯᐊ:

•	ᒪᓕᒡᓗᑎᒃ ᑐᕌᒐᐅᔪᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ: ᐅᓄᖅᓯᒋᐊᕐᓗᒋᑦ ᐊᑐᐃᓐᓇᐅᓂᖏᑦ ᑖᒃᑯᓇᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒋᐱᐊᖅᑕᐅᔪᒪᔪᑦ ᓄᓇᓕᖕᓂ ᔭᓗᓇᐃᕝ ᐊᒻᒪᓗ 
ᐃᖃᓗᐃᑦ ᓯᓚᑖᓂ, ᐊᒻᒪ ᐊᑐᖅᑕᐅᔪᓐᓇᕐᓂᖅᓴᐅᓕᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᒋᐊᖅᑕᐅᔪᒪᔪᑦ ᓄᖅᑲᖓᕈᑎᑕᖃᙱᓐᓂᖅᓴᐅᓗᓂ ᓲᕐᓗ ᐊᑭᖏᑦ, ᑲᓲᒪᓂᕐᒧᑦ 
ᐊᑲᐅᙱᓕᐅᕈᑕᐅᔪᑦ, ᐊᒻᒪᓗ ᐅᖃᐅᓰᑦ ᐊᔾᔨᒌᙱᑦᑐᓄᑦ. 

•	ᒪᓕᒡᓗᑎᒃ ᑖᒃᑯᓄᖓ WSCC-ᑯᑦ ᓯᕗᓪᓕᐅᑎᓯᒪᔭᖏᓐᓄᑦ, ᑕᐅᑐᙳᐊᖅᑕᖏᓐᓄᑦ, ᐱᓂᐊᒐᒃᓴᖏᓐᓄᑦ, ᐊᒻᒪ 
ᐱᒻᒪᕆᐅᒋᔭᖏᓐᓄᑦ.

•	ᑎᒥᐅᔫᑉ ᓇᒦᓐᓂᖏᑦ ᐊᒡᓚᒡᕕᖓ(ᖏᑦ). ᓯᕗᓪᓕᐅᔾᔭᐅᒐᔭᖅᑐᑦ ᑎᒥᐅᔪᑦ ᐊᖓᔪᖅᑳᖃᕐᕕᖃᖅᑐᑦ ᐊᒡᓚᒡᕕᖕᓂ 
ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐊᒡᓚᒡᕕᖃᖅᑐᑦ ᓄᓇᑦᓯᐊᕐᒥ/ᓄᓇᕗᒻᒥ.

•	ᑮᓇᐅᔭᓕᕆᓂᕐᒧᑦ ᐊᔪᙱᓐᓂᖓ ᑎᒥᐅᔫᑦ ᐃᑲᔪᖅᑐᖅᑕᐅᖁᓪᓗᒋᑦ ᐊᒻᒪ ᐱᔭᕇᖅᑕᐅᖁᓪᓗᒋᑦ ᐱᒋᐊᖅᑕᐅᔪᒪᔪᑦ.

•	ᐱᔪᓐᓇᕐᓂᖓ ᐊᒻᒪ ᐊᔪᙱᓐᓂᖓ ᑎᒥᐅᔫᑦ ᐃᑲᔪᖅᑐᖅᑕᐅᖁᓪᓗᒋᑦ ᐊᒻᒪ ᐱᔭᕇᖅᑕᐅᖁᓪᓗᒋᑦ 
ᐱᒋᐊᖅᑕᐅᔪᒪᔪᑦ.

•	ᓱᖅᑯᐃᓇᑦᑎᐊᕐᓗᑎᒃ ᐱᒋᐊᖅᑕᐅᔪᒪᔫᑦ ᓇᓗᓇᐃᔭᐅᑎᖏᑦ ᐊᒻᒪ ᐱᔾᔪᑎᖏᑦ.

•	ᓴᖅᑭᔮᖅᑎᑦᑎᓗᑎᒃ ᑭᙴᒪᒋᔭᐅᔪᓂᒃ ᑕᒪᑐᒧᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᔨᑦᑎᕋᐅᑎᒧᑦ(ᓄᑦ) ᐊᑐᐃᓐᓇᐅᑎᑕᐅᔪᑦ ᐊᑐᖅᑕᐅᓪᓗᓂ ᑖᓐᓇ 
ᐱᒋᐊᖅᑕᐅᔪᒪᔪᖅ.

•	ᓇᓗᓇᙱᑦᑎᐊᕐᓗᑎᒃ, ᐋᖅᑭᑦᑎᐊᖅᓯᒪᓗᑎᒃ ᐊᒻᒪ ᐱᓕᕆᐊᖑᔪᓐᓇᕐᓗᑎᒃ ᐸᕐᓇᐅᑏᑦ ᐊᒻᒪᓗ ᖃᖓᒃᑰᓂᖓ 
ᐱᕙᒌᔭᐃᓂᕐᒧᑦ ᐱᔪᒥᓴᐃᓂᕐᒧᑦ, ᓴᖅᑭᑦᑎᓂᕐᒧᑦ, ᐊᒻᒪ ᐆᒃᑐᕋᖅᑕᐅᓗᑎᒃ ᑲᔪᓯᓂᖃᑦᑎᐊᕐᓂᖓ ᐱᒋᐊᖅᑕᐅᔪᒪᔪᖅ

•	ᐊᑐᐃᓐᓇᐅᓂᖏᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔨᑦᑎᕋᐅᑏᑦ 
ᑐᕌᖓᖃᓯᐅᑎᔪᓕᒫᓄᑦ ᐱᓕᕆᖃᑕᐅᔪᓂ (ᐃᖅᑲᓇᐃᔭᖅᑎᖁᑎᓖᑦ, ᓄᓇᓕᖕᒥᐅᑦ, ᒪᒃᑯᒃᑐᑦ, ᐊᓯᖏᓪᓗ)

•	ᐱᓕᕆᓕᒪᓂᖏᑦ ᐊᒻᒪ ᖃᐅᔨᒪᔨᑕᑦ ᐱᓕᕆᓃᑦ ᑲᒪᒋᔭᖃᕐᓂᐊᖅᑐᑦ ᓴᖅᑭᑕᐅᓂᖓᓄᑦ ᐱᒋᐊᖅᑕᐅᔪᒪᔪᖅ.

•	ᐱᓕᕆᖃᑎᒌᑦ ᐃᓕᖅᑯᓯᕐᒧᑦ ᐅᔾᔨᖅᓱᕐᓂᖏᑦ.

•	ᓱᖅᑯᐃᓇᕐᓗᑎᒃ ᐊᒻᒪ ᓈᒻᒪᖕᓂᖓ ᑐᒃᓯᕋᖅᑕᐅᔪᖅ ᑮᓇᐅᔭᖅᑑᑎᒃᓴᖅ.

ᓈᓴᐅᓯᕆᓂᕐᒧᑦ ᐱᓕᕆᓂᐅᔪᖅ ᐱᔭᕇᖅᐸᑦ, ᑮᓇᐅᔭᖃᖅᑎᑦᑎᓂᕐᒧᑦ ᖃᐅᔨᓴᖅᑏᑦ ᑲᑎᒪᔨᕋᓛᑦ ᐊᑐᓕᖁᔨᒐᔭᖅᑐᑦ 
ᓇᓕᐊᓐᓂᒃ ᖃᓄᐃᓕᐅᕈᑎᒃᓴᓂᑦ ᑮᓇᐅᔭᖅᑖᖁᔨᖕᒪᖔᑦ.

ᐊᐅᓚᑦᑎᓂᕐᒧᑦ ᑲᑎᒪᔩᑦ ᕿᒥᕐᕈᓂᖏᑦ ᐊᒻᒪ ᐃᓱᓕᐅᕈᑎᓪᓚᑦᑖᖅ
ᕿᒥᕐᕈᓂᕐᒧᑦ ᑲᑎᒪᔨᐊᓛᑦ ᓇᒃᓯᐅᔾᔨᓂᐊᖅᑐᑦ ᑖᔅᓱᒥᖓ ᐊᑐᓕᖁᔭᐅᔪᒥᑦ, ᑖᔅᓱᒥᖓᓗ ᓈᓴᐅᓯᖅᑐᖅᑕᐅᓯᒪᔪᓂᒃ 
ᐱᓇᔫᑎᓂᒃ ᑖᒃᑯᓄᖓ WSCC ᐊᐅᓚᑦᑎᓂᕐᒧᑦ ᑲᑎᒪᔨᓄᑦ. ᐊᐅᓚᑦᑎᓂᕐᒧᑦ ᑲᑎᒪᔩᑦ ᕿᒥᕐᕈᐊᒐᔭᖅᑐᑦ ᐊᑐᓕᖁᔭᐅᔪᒥᑦ 
ᐊᒻᒪᓗ ᑭᖑᓪᓕᖅᐹᒥᑦ ᐃᓱᒪᓕᐅᕐᓗᑎ ᓇᓕᐊᑦ ᖃᓄᐃᓕᐅᕈᑎᒃᓴᑦ ᑮᓇᐅᔭᖅᑖᖅᑎᑕᐅᒐᔭᕐᒪᖔᑦ.

ᑖᒃᑯᐊ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐃᓱᒪᓕᐅᑐᐃᓐᓇᕆᐊᓖᑦ ᐊᖏᖅᓯᓂᕐᒧᑦ ᐃᓚᐃᓐᓇᖓᓂ ᖃᓄᑎᒋᐅᓂᖓᓂᒃ 
ᑐᒃᓯᕋᖅᑕᐅᔫᑉ, ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᓗᑎᒃ ᐃᓚᐃᓐᓇᖓᓂᒃ ᐱᒋᐊᖅᑕᐅᔪᒪᔪᒧᑦ ᐱᓕᕆᓂᕐᓄᑦ ᑐᒃᓯᕋᖅᑕᐅᔪᑦ 
ᐱᓇᔫᑎᕐᖓᕐᒥ.

ᖃᐅᔨᒃᑲᐃᔾᔪᑎ ᐃᓱᒪᓕᐅᕈᑎᓄᑦ 
ᐊᕐᕌᒍᑕᒫᑦ, ᐊᑕᖏᖅᖢᒋᑦ ᐱᓇᔪᒃᑐᑦ ᑐᓂᔭᐅᖃᑦᑕᕐᓂᐊᖅᑐᑦ ᖃᐅᔨᒃᑲᐃᔾᔪᑎᒥᒃ ᐃᓱᒪᓕᐅᕈᑎᒥᒃ ᑖᒃᑯᓇᙵᑦ WSCC 
ᓄᕕᐱᕆ 30-ᒥ, ᐅᕝᕙᓘᓐᓃᑦ ᑭᖑᓪᓕᕐᒥ ᐃᖅᑲᓇᐃᔭᕐᓇᐅᑉ ᐅᓪᓗᐊᓂ ᖄᖏᓚᐅᖅᑎᓪᓗᒍ ᓄᕕᐱᕆ 30 ᐱᓇᓱᐊᕈᓯᐅᑉ 
ᓄᙳᒋᒍᓂᐅᒃ. 

ᖃᐃᔨᒃᑲᐃᔾᔪᑎ ᐅᒡᒍᐊᕐᓂᕐᒧᑦ: ᑕᑕᑎᖅᓯᒪᔭᑦ ᑲᔪᓯᓂᖃᑦᑎᐊᙱᒃᑯᓂ, ᑐᓂᔭᐅᓂᐊᖅᑐᑎᑦ ᖃᐅᔨᒃᑲᐃᔾᔪᑎᒥᒃ 
ᐅᒡᒍᐊᕐᓂᕐᒧᑦ. ᐅᖃᖃᑎᒋᔪᓐᓇᑐᐃᓐᓇᕆᐊᓖᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ ᑲᒪᔨ ᐊᐱᖅᓱᕐᓗᒍ ᓈᓴᐅᓯᖅᑐᖅᑕᐅᔾᔪᑎᖕᓄᑦ ᐊᒻᒪ 
ᖃᐅᔨᒃᑲᓐᓂᕈᒪᒍᕕᑦ ᖃᓄᐃᒻᒪᑦ ᐱᓇᔫᑏᑦ ᐊᖏᖅᑕᐅᙱᒻᒪᖔᑦ. 

ᖃᐅᔨᒃᑲᐃᔾᔪᑎ ᑐᓂᔭᐅᓂᕐᒧᑦ: ᐱᓇᔫᑏᑦ ᐊᔪᓯᓂᖃᑦᑎᐊᕈᓂ, ᑐᓂᔭᐅᓇᔭᖅᑐᑎᑦ ᖃᐅᔨᒃᑲᐃᔾᔪᑎᒥᒃ ᑐᓂᔭᐅᓂᕐᒧᑦ. 
ᐱᔭᕇᓚᐅᖅᑎᓪᓗᒍ ᑕᒪᓐᓇ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ ᑲᒪᔨ ᐱᓕᕆᖃᑎᖃᕐᓂᐊᖅᑐᑦ ᐃᓕᖕᓂᒃ ᐱᔭᕇᖅᑕᐅᖁᓪᓗᒋᑦ ᐃᑲᔪᖅᑕᐅᓂᕐᒧᑦ 
ᐊᖏᕈᒻᒥᒃ.



ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᔾᔪᑏᑦ ᐱᓕᕆᐊᓄᑦ 18

ᖃᓄᖅ ᑐᓂᔭᐅᓂᐊᖅᐸᑦ 
ᑮᓇᐅᔭᖃᖅᑎᑕᐅᔾᔪᑏᑦ?
ᑲᔪᓯᓂᖃᑦᑎᐊᖅᑐᑦ ᐃᓇᔪᒃᑐᑦ ᑐᓂᔭᐅᓂᐊᖅᑐᑦ ᑮᓇᐅᔭᖃᖅᑎᑕᐅᔾᔪᑎᒥᒃ ᐱᔾᔪᑎᒋᓪᓗᒋᑦ ᒪᓕᒃᑕᐅᔭᕆᐊᓖᑦ 
ᓇᓗᓇᐃᔭᖅᑕᐅᓯᒪᔪᑦ ᐱᓇᔪᒃᑑᑉ ᐃᑲᔪᖅᑕᐅᓂᕐᒧᑦ ᐊᖏᕈᑎᖓᒍᑦ ᑖᒃᑯᓄᖓ WSCC. ᑭᖑᓂᐊᒍᑦ ᑎᓴᒪᑦ 
ᐱᓕᕆᐊᖑᓕᕋᔭᖅᑐᑦ ᐱᔭᕇᖅᑕᐅᔭᕆᐊᓖᑦ ᑎᒥᐅᔪᖅ ᑐᓂᔭᐅᔪᓐᓇᖁᓪᓗᒍ ᐊᑭᓕᐅᑎᓂᒃ:

ᐱᓕᕆᐊᖅ 1: WSCC ᓂᐅᕕᖅᑎᑦᑎᔨᐅᑉ ᓇᓕᖅᑲᖓ ᐋᖅᑭᒃᑕᐅᓂᖓ

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᒧᑦ ᑲᒪᔨ 
ᖃᐅᔨᒪᑦᑎᐊᕆᐊᕋᔭᖅᑐᖅ ᐱᖃᕋᓗᐊᕐᒪᖔᖅᐱᑦ WSCC ᑮᓇᐅᔭᖅᑖᕈᑎᒥᑦ.

ᑖᓐᓇ WSCC ᑐᓂᓯᓲᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑭᓕᐅᑎᓂᒃ ᑮᓇᐅᔭᒃᑯᕕᖕᒧᐊᖅᓯᑲᐅᑎᒋᓪᓗᑎᒃ. ᑐᓂᔭᐅᓂᐊᖅᑐᑎᑦ 
ᑮᓴᐅᔭᒃᑯᕕᖕᒧᐊᖅᓯᑲᐅᑎᒋᔾᔪᑎᒥᒃ ᑕᑕᑎᕆᐊᓕᖕᒥᒃ ᐱᔭᕇᕆᐊᖃᕐᓂᐊᖅᑕᕐᓂᒃ.

ᑮᓇᐅᔭᒃᑯᕕᖕᒧᐊᖅᓯᑲᐅᑎᒋᔾᔪᑎ ᐊᑐᖔᕈᓐᓇᙱᒃᑯᖕᓂ, ᐊᑏ ᐅᖃᖃᑎᒋᒍᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨ 
ᐅᖃᖃᑎᒌᒍᑎᖃᖁᓪᓗᓯ ᐊᓯᐊᒍᖔᖅ ᐊᑭᓕᐅᑎᓄᑦ ᐊᑐᖅᑕᐅᖔᕈᓐᓇᖅᑐᓂᒃ.

ᐱᓕᕆᐊᖅ 2: ᐃᑲᔫᑎᓄᑦ ᐊᖏᖃᑎᒌᒍᑎ ᐊᒻᒪᓗ ᐊᑭᓕᖅᑕᐅᔪᒪᔾᔪᑎ ᓯᕗᓂᐊᒍᑦ ᑮᓇᐅᔭᕐᓄᑦ (ᐊᑐᕈᓂ)

ᑲᔪᓯᓂᖃᑦᑎᐊᖅᑐᑦ ᐱᓇᔪᒃᑐᑦ ᐱᔭᕇᑦᑎᐊᕆᐊᓖᑦ ᐊᒻᒪᓗ ᐊᑎᓕᐅᕆᐊᓖᑦ ᐃᑲᔪᖅᑕᐅᓂᕐᒧᑦ ᐊᖏᕈᒻᒥᒃ ᑖᒃᑯᓄᖓ 
WSCC ᖃᓄᑐᐃᓐᓇᖅ ᑮᓇᐅᔭᑦ ᑐᓂᔭᐅᖅᑳᖅᑎᓐᓇᒋᑦ. ᐃᑲᔪᖅᑕᐃᓂᕐᒧᑦ ᐊᖏᕈᑦ ᐃᓗᓕᓪᓗᐊᑕᖓ ᑲᔪᓯᓂᖃᑦᑎᐊᖅᑐᑦ 
ᐱᓇᔪᒃᑐᑦ ᐱᒋᐊᕈᒪᔭᖓᓄᑦ(ᖏᓐᓄᑦ), ᓇᓗᓇᐃᔭᐃᓯᒪᓂᐊᕐᓂᖓᓄᑦ ᐊᑕᖏᖅᖢᒋᑦ ᐱᒻᒪᕆᐅᔪᓂᑦ ᑐᑭᓯᒋᐊᕈᑎᒃᓴᓂᑦ 
ᐃᓚᖃᖅᑐᖅ, ᑭᓯᐊᓂ ᑖᒃᑯᐊᑐᐊᖑᖏᑦᑐᑦ, ᐅᓂᒃᑳᕆᐊᖃᕐᓂᕐᒥᑦ ᒪᓕᒋᐊᓖᑦ, ᐊᑭᓖᓂᕐᒧᑦ ᐅᓪᓗᖅᓯᐅᑏᑦ, ᐊᒻᒪᓗ 
ᓇᓪᓕᐅᒃᑯᒫᓄᑦ ᒪᓕᒋᐊᓖᑦ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ 
ᑲᒪᔨ ᐱᓕᕆᖃᑎᖃᕐᓂᐊᖅᑐᖅ ᑐᓂᔭᐅᓂᐊᖅᑐᓄᑦ ᐋᖅᑭᒃᑕᐅᖁᓪᓗᒋᑦ ᐃᑲᔪᖅᑕᐅᓂᕐᒧᑦ ᐊᖏᕈᑎᒥ, ᐃᓚᒋᓗᓂᐅᒃ 
ᐱᓕᕆᓂᕐᒧᑦ ᐸᕐᓇᐅᑎ, ᐱᓕᕆᐊᖑᔭᕆᐊᓖᑦ ᐊᒻᒪᓗ ᐱᓕᕆᓂᕐᒧᑦ ᓇᓗᓇᐃᒃᑯᑕᑦ, ᐊᒻᒪᓗ ᖃᓄᐃᓕᐅᕈᑎᒃᓴᒧᑦ 
ᑮᓇᐅᔭᓂ ᐊᑐᖅᑐᒃᓴᓂ.

ᑮᓇᐅᔭᖅᑖᖅᑎᑕᐅᔪᑦ ᐊᖏᖅᓯᒪᔭᕆᐊᓖᑦ, ᐊᑎᓕᐅᕐᓂᕐᒧᑦ, ᐊᒻᒪᓗ ᑐᓂᓯᓂᕐᒥᑦ ᐊᖏᕈᑎᒥᑦ ᑎᓯᐱᕆᐅᑉ ᕿᑎᐊᓂ.

ᖃᐅᔨᒪᒋᑦ: ᑖᒃᑯᐊ WSCC ᓄᖅᑲᖓᑎᑦᑎᑐᐃᓐᓇᕆᐊᓖᑦ ᐅᕝᕙᓘᓐᓃᒃ ᐅᓄᕈᓐᓃᕆᐊᖅᑎᑦᑎᓗᑎᒃ 
ᓇᓕᐊᖕᓂᑐᐃᓐᓇᖅ ᐊᑭᓕᐅᑎᓂᒃ ᑲᔪᓯᓂᖃᑦᑎᐊᖅᑐᑦ ᐱᓇᔪᒃᑐᑦ ᐊᐅᓚᓂᖃᕈᑎᒃ ᓯᓚᑖᒍᑦ ᒪᓕᒃᑕᐅᔭᕆᐊᓖᑦ 
ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎᒥ.

ᐊᖏᖅᑕᐅᔪᑦ ᑐᒃᓯᕋᐅᑎᓕᐅᖅᓯᒪᔪᑦ ᐊᖏᖅᑕᐅᓯᒪᔪᑦ ᓯᕗᓂᐊᒍᑦ ᑮᓇᐅᔭᖅᑖᖅᑎᑕᐅᓂᕐᒥᑦ ᑐᓂᓯᒐᔭᖅᑐᑦ 
ᐊᑭᓕᖅᑕᐅᔪᒪᔾᔪᑎᒥᑦ ᓯᕗᓂᐊᒍᑦ ᑮᓇᐅᔭᖅᑖᖅᑎᑕᐅᓂᕐᒥᑦ ᐅᓪᓗᖓᓂ ᔮᓐᓄᐊᕆ 1 (ᐅᕝᕙᓘᓐᓃᑦ ᐅᖓᑖᓂ) ᐱᓕᕆᐊᑉ 
ᐃᖏᕐᕋᓂᖓ ᐅᓪᓗᖅᓯᐅᑎᐅᑉ ᐊᕐᕌᒍᖓ ᒪᓕᒃᖢᒍ ᑖᔅᓱᒥᖓᓗ ᐊᑎᓕᐅᖅᓯᒪᔪᒥᑦ ᐃᑲᔫᑎᓄᑦ ᐊᖏᖃᑎᒌᒍᑎ.

ᐱᓕᕆᐊᖅ 3: ᐱᔭᕇᖅᑕᐅᓯᒪᔪᑦ ᓴᖅᑭᑦᑕᕆᐊᓖᑦ, ᑐᓂᓗᒋᑦ ᐅᓂᒃᑳᖅ

ᑮᓇᐅᔭᖃᖅᑎᑕᐅᓂᕐᒧᑦ ᑐᓂᔭᐅᓂᐊᖅᑐᑦ ᓂᒃᑳᓕᐅᕆᐊᖃᖅᑎᑕᐅᔪᑦ ᐱᒋᐊᕈᒪᔭᖓᓄᑦ(ᖏᓐᓄᑦ) ᒪᕐᕈᐊᖅᑎᖅ ᐊᑐᓂ 
ᐱᓕᕆᐊᓄᑦ ᐊᕐᕌᒎᔪᓄᑦ ᑮᓇᐅᔭᖃᖅᑎᑕᐅᔾᔪᑎ ᐃᓱᓕᓐᓇᓱᖕᓂᖓᓂ: ᐊᑕᐅᓯᖅ ᕿᑎᕋᓕᖅᑎᓪᓗᒍ, ᐊᒻᒪ ᐊᑕᐅᓯᖅ 
ᓄᙳᐊᓂ ᐊᕐᕌᒎᑉ. ᑐᓴᐅᒪᔾᔪᑎᒃᑲᓐᓃᑦ ᑭᓱᓂᒃ ᐱᓇᔪᒃᑐᑦ ᐅᓂᒃᑳᓕᐅᕆᐊᖃᕐᒪᖔᑕ ᓇᓂᔭᐅᔪᓐᓇᖅᑐᑦ ᐊᑖᓂ ᑕᐃᑲᓂ 
“ᐅᓂᒃᑳᓕᐅᕆᐊᖃᕐᓃᑦ” ᐊᕕᒃᑐᖅᓯᒪᔪᖅ ᑕᕝᕙᓂ ᖃᐅᔨᒪᔾᔪᑕᐅᔪᒥ.

ᐱᓕᕆᐊᖅ 4: ᑐᓂᔭᐅᔪᑦ ᑐᓂᓯᖃᑦᑕᕐᓗᑎᒃ ᐊᑭᓕᒐᒃᓴᒥ(ᓂᒃ) ᑖᒃᑯᓄᖓ WSCC

ᒪᕐᕈᐊᖅᑎᑦ ᐊᕐᕌᒍᑕᒫᑦ, ᑐᓂᔭᐅᔪᑦ ᑐᓂᓯᒐᔭᖅᑐᑦ ᐊᑭᓕᖅᑕᐅᔪᒪᔾᔪᑎᓂᑦ ᑖᒃᑯᓄᖓ WSCC ᐊᑭᓕᕆᐊᓕᖕᓄᑦ, ᑎᑭᓪᓗᒍ 
ᖁᑦᑎᖕᓂᖅᐹᒃᑯᑦ ᑮᓇᐅᔭᖅᑖᖅᑎᑕᐅᓂᖓ ᐃᑲᔫᓯᐊᒥᑦ. ᐊᑭᓕᖅᑕᐅᔪᒪᔾᔪᑏᑦ ᑐᓂᔭᐅᖃᓯᐅᑎᒐᔭᖅᑐᑦ ᐊᑐᓚᐅᑲᒃᑐᒥᑦ 
ᐊᒻᒪᓗ ᐊᕐᕌᒍ ᐃᓱᐊᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᑦ. 

ᓲᕐᓗ: ᐱᓇᔪᒃᑐᑦ ᐆᒃᑐᕈᓂ ᒫᓐᓇᐅᔪᖅ ᐊᕐᕌᒍᒥ ᐱᓇᔪᕐᓇᒥ ᐊᒻᒪ ᑲᔪᓯᓂᖃᑦᑎᐊᕈᓂ, ᑮᓇᐅᔭᖃᖅᑎᑕᐅᔾᔪᑏᑦ 
ᑐᓂᔭᐅᓂᐊᖅᑐᑦ ᑭᓯᐊᓂᓕ ᓯᕗᓪᓕᖅᐹᒥ ᐱᓕᕆᓂᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᑐᔭᐅᓯᒪᔪᑦ ᐊᒻᒪᓗ 
ᕿᒥᕐᕈᔭᐅᓯᒪᔪᑦ ᐊᕐᕌᒎᓛᖅᑐᒥ, ᐊᒻᒪᓗᒃᑲᓐᓂᖅ ᐊᕐᕌᒍ ᐃᓱᐊᓂ ᐅᓂᒃᑳᓕᐊᑦ ᑐᓂᔭᐅᓚᐅᖅᑎᓪᓗᒋᑦ ᕿᒥᕐᕈᔭᐅᓗᑎᒡᓗ.

ᑖᒃᑯᐊ WSCC ᐊᑭᓖᒐᔭᖅᑐᑦ ᐊᑐᓂ ᐊᑭᓕᖅᑕᐅᔪᒪᔾᔪᑎᓂ ᑮᓇᐅᔭᒃᑯᕕᖕᒧᑦ ᐃᓕᔭᐅᑲᐅᑎᒋᓂᐅᔪᓂ ᑐᖔᓂ 30 
ᐅᓪᓗᖅᓯᐅᑏᑦ ᐅᓪᓗᖏᓐᓂ ᑐᓂᔭᐅᓯᒪᓕᖅᑎᓪᓗᒍ, ᐅᓂᒃᑳᓂᕐᒧᑦ ᒪᓕᒋᐊᓖᑦ ᐱᔭᕇᖅᓯᒪᑉᐸᑕ ᐊᒻᒪᓗ ᓈᒻᒪᒋᔭᐅᒃᐸᑕ 
ᑖᒃᑯᓄᖓ WSCC.

ᐊᓯᐊᓅᖔᖅᑎᑦᑎᒍᓐᓇᖅᐳᖔ ᑮᓇᐅᔭᕐᓂᒃ ᐊᓯᖔᖓᓄᑦ ᑮᓇᐅᔭᖅᑐᕈᑎᐅᑉ 
ᐊᕕᒃᓯᒪᔭᖓᓄᑦ?
ᐱᔾᔪᑎᖃᕐᓗᓂ ᓯᕗᓂᐊᓂ ᐊᖏᖅᑕᐅᓗᓂ ᑖᒃᑯᓄᖓ WSCC-ᓄᑦ, ᓅᑎᕆᓂᕐᒥᑦ ᑮᓇᐅᔭᕐᓂᒃ ᐊᑕᐅᓯᕐᒥᑦ 
ᐊᑭᓕᕆᐊᓕᖕᒥᑦ ᐊᓯᐊᓄᑦ ᑕᐃᒪᐃᒍᓐᓇᑐᐃᓐᓇᕆᐊᓖᒃ 10 ᐳᓴᖓᓄᑦ ᑲᑎᓪᓗᒍ ᐊᑭᖓᓄᑦ ᐊᑭᓕᕆᐊᖃᙵᖅᓯᒪᔪᒧᑦ 
ᐊᕕᒃᓯᒪᔪᒥᑦ. ᓯᕗᓂᐊᓂ ᐊᖏᖅᑕᐅᓯᒪᒋᐊᑐᙱᑦᑐᑦ ᑖᒃᑯᓄᖓ WSCC ᐊᑭᖓ ᐊᓯᐊᓅᖅᑕᐅᒧᖅ ᐊᓯᖓᓄᑦ 
ᑐᖔᓃᑉᐸᑦ $5,000.

ᓯᕗᕙᕆᐊᖅᓯᒪᔪᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑭᓕᐅᑏᑦ
ᑎᒥᐅᔪᑦ ᐊᖏᖅᑕᐅᓯᒪᔪᑦ ᐊᑐᖅᖢᒋᑦ ᐱᓇᓲᑏᑦ ᐱᕙᓪᓕᐊᓂᕆᕙᒃᑕᖏᑦᑎᒍᑦ ᑐᓂᔭᐅᖁᓪᓗᒋᑦ ᐃᓚᐃᓐᓇᖓᓂ 
ᑮᓇᐅᔭᖃᖅᑎᑕᐅᓂᕐᒧᑦ ᓯᕗᕙᓯᒃᑐᒃᑯᑦ ᐊᑎᓕᐅᖅᓯᒪᔭᕆᐊᓖᑦ ᐃᑲᔫᓯᐊᓂᕐᒧᑦ ᐊᖏᕈᒻᒥᒃ ᐊᒻᒪᓗ ᓂᐅᕕᖅᑎᑦᑎᔨᐅᑉ 
ᓈᓴᐅᑖ. ᑐᓂᓯᔪᓐᓇᖅᑐᑦ ᐊᑭᓕᒐᒃᓴᒥᒃ (ᐅᓪᓗᖓ ᓯᕗᓂᐊᓃᖏᓪᓗᓂ ᔮᓐᓄᐊᕆ 1 ᐱᓕᕆᐊᖑᔫᑉ ᐊᕐᕌᒍᖓᓂ) ᑖᒃᑯᓄᖓ 
WSCC ᐱᒋᐊᖅᑎᑕᐅᖁᓪᓗᒋᑦ ᑐᓂᔭᐅᕙᓪᓕᐊᓂᖏᑦ ᓯᕗᕙᓯᒃᑐᑦ ᑮᓇᐅᔭᖃᖅᑎᑕᐅᔾᔪᑏᑦ.

ᖃᐅᔨᒪᒋᑦ ᓯᕗᕙᕆᐊᖅᓯᒪᔪᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᑐᒃᓯᕋᐅᑎ ᐅᖓᑕᐅᔾᔨᓯᒪᔭᕆᐊᖃᙱᑦᑐᑦ 50% ᑲᑎᖢᒋᑦ 
ᐊᑭᖓᓂ ᑐᓂᔭᐅᔪᑦ ᐊᒻᒪᓗ ᐅᓄᖅᑐᓄᑦ ᐊᕐᕌᒍᓄᑦ, ᑐᓂᔭᐅᒐᔭᖅᑐᖅ ᑮᓇᐅᔭᖃᖅᑎᑕᐅᓂᖓᓂ. 

ᓲᕐᓗ: ᐱᓇᔪᒃᑐᖅ ᐊᖏᖅᑕᐅᓯᒪᒍᓂ $30,000 ᐱᒋᐊᖅᑕᐅᔪᒪᔪᓄᑦ ᐊᒻᒪ $15,000 ᓯᕗᕙᓯᒃᑐᓄᑦ 
ᑮᓇᐅᔭᖃᖅᑎᑕᐅᔾᔪᑎᓄᑦ ᐊᑭᓕᖅᑕᐅᖁᓪᓗᒋᑦ ᐊᑭᓕᑲᐅᑎᒋᔭᕆᐊᓖᑦ, ᐊᑭᓕᒐᒃᓴᓕᐅᕈᓐᓇᖅᑐᑦ WSCC $15,000-ᓄᑦ, 
ᓇᓗᓇᐃᕐᓗᒍ ᐃᑲᔫᑎᓄᑦ ᐊᖏᖃᑎᒌᒍᑎ ᓈᓴᐅᑖ. 

ᐱᒻᒪᕆᐅᔪᖅ ᓇᓗᓇᐃᕐᓗᒍ ᓯᕗᕙᕆᐊᖅᓯᒪᔪᓂᒃ ᑐᓂᔭᐅᓂᖏᑦ ᑮᓇᐅᔭᖃᖅᑎᑕᐅᔾᔪᑏᑦ ᐊᒥᐊᒃᑯᖏᑦ 
ᑮᓇᐅᔭᖃᖅᑎᑕᐅᔾᔪᑏᑦ ᐅᕝᕙᓘᓐᓃᑦ ᐊᒥᐊᒃᑯᖏᑦ ᑐᓂᔭᐅᔭᕆᐊᖃᖅᑐᑦ ᑐᓂᔭᐅᑲᐅᑎᒋᓇᔭᙱᑦᑐᒃᓴᐅᔪᑦ. ᑐᓂᔭᐅᔪᑦ 
ᑎᒥᐅᔪᑦ ᑐᓂᓯᔭᕆᐊᖃᕐᓂᐊᖅᑐᑦ ᓱᓕ ᐊᑕᖏᖅᖢᒋᑦ ᐱᑕᖃᕆᐊᓖᑦ ᐱᓕᕆᓂᖏᓐᓄᑦ ᐊᒻᒪ ᑮᓇᐅᔭᕆᓂᕐᒧᑦ ᐅᓂᒃᑳᓂᒃ 
ᒪᓕᒃᖢᒋᑦ ᒪᓕᒃᑕᐅᔭᕆᐊᓖᑦ ᐃᑲᔫᓯᐊᓂᕐᒧᑦ ᐊᖏᕈᑏᑦ.

ᐊᑕᖏᕐᓗᒋᑦ ᐊᑐᖅᑕᐅᓐᓇᕆᙱᒃᑯᕕᒋᑦ ᑮᓇᐅᔭᖃᖅᑎᑕᐅᔾᔪᑏᑦ ᐃᓕᓐᓄᑦ ᑐᓂᔭᐅᕙᒌᖅᑐᑦ, ᐊᒥᐊᒃᑯᑦ ᑮᓇᐅᔭᑦ 
ᐅᑎᖅᑎᑕᐅᔭᕆᐊᓖᑦ ᑖᒃᑯᓄᖓ WSCC ᐃᓗᐊᓂ 60 ᐅᓪᓗᑦ ᑐᓂᔭᐅᓚᐅᖅᑎᓪᓗᒋᑦ ᑭᖑᓪᓕᖅᐹᖅᓯᐅᑏᑦ 
ᑮᓇᐃᔭᓕᕆᓂᕐᒧᑦ ᐅᓂᒃᑳᓕᐊᒥᑦ. 

ᐊᓯᖏᑦ ᐱᑕᖃᕆᐊᓖᑦ ᑲᔪᓯᓂᖃᑦᑎᐊᖅᑐᓄᑦ 
ᐱᓇᔪᒃᑐᓂᑦ
ᓇᓪᓕᐅᒃᑯᒫᓄᑦ ᐱᑕᖃᕆᐊᓖᑦ
ᑮᓇᐅᔭᖃᖅᑎᑕᐅᓂᕐᒥᒃ ᑐᓂᔭᐅᔪᑦ ᐱᔭᕆᐊᖃᖅᑎᑕᐅᔪᑦ, ᐋᖅᑭᐅᒪᑎᑦᑎᔭᕆᐊᓖᑦ, ᐊᒻᒪ ᐊᑭᓖᓗᑎᒃ ᐊᑐᖅᑐᓂᒃ 
ᓇᓪᓕᐅᒃᑯᒫᓂᒃ. ᐃᔾᔪᐊᖅᑕᐅᔪᓐᓇᖅᑐᑦ ᖃᓄᐃᑦᑑᓂᖏᑦ ᓇᓪᓕᐅᒃᑯᒫᓄᑦ ᐱᖃᓯᐅᔾᔨᓯᒪᑐᐃᓐᓇᕆᐊᓖᑦ ᐃᒪᐃᑦᑐᓂᒃ: 

•	ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ 

•	ᐃᖅᑲᓇᐃᔭᖅᑎᖁᑎᓕᐅᑉ ᓇᓪᓕᐅᒃᑯᒫᖏᑦ 

•	ᓄᓇᓯᐅᑎᓄᑦ, ᐅᒥᐊᓄᑦ, ᐊᒻᒪ ᐊᐳᑎᒃᑰᕈᓐᓇᖅᑐᑦ ᐃᖏᕐᕋᔾᔪᑎᑐᐃᓐᓇᑦ ᓇᓪᓕᐅᒃᑯᒫᑦ

•	ᓂᐅᕐᕈᑎᖃᖃᑦᑕᕐᓂᕐᒧᑦ ᓇᓪᓕᐅᒃᑰᒪᑦ

•	ᐃᖅᑲᓇᐃᔭᖅᑎᒻᒪᕆᖕᓄᑦ ᓇᓪᓕᐅᒃᑯᒫᑦ

ᓇᓗᓇᐃᔭᐅᑎᒃᑲᓐᓃᑦ ᖃᓄᐃᑦᑐᓪᓚᑦᑖᓄᑦ ᐊᒻᒪ ᐊᑭᖏᓐᓄᑦ ᓇᓪᓕᐅᒃᑯᒫᑦ ᐊᒻᒪ ᑭᓱᓂᒃ WSCC ᐱᔭᕆᐊᖃᕐᒪᖔᑕ 
ᓇᓗᓇᒃᑯᑕᐅᓗᑎᒃ ᓇᓪᓕᐅᒃᑯᒫᓄᑦ ᓇᓗᓇᐃᔭᖅᑕᐅᓯᒪᓂᐊᖅᑐᑦ ᐃᑲᔪᖅᑕᐅᓂᕐᒧᑦ ᐊᖏᕈᑎᒥ. 

ᐅᓂᒃᑳᓕᐅᕆᐊᖃᕐᓂᖅ
ᑐᓂᔭᐅᖁᓪᓗᒋᑦ ᑮᓇᐅᔭᖃᖅᑎᑕᐅᔾᔪᑏᑦ, ᑎᒥᐅᔪᑦ ᑐᓂᓯᔭᕆᐊᓖᑦ ᐊᑯᓐᓂᖓᒍᑦ (ᔮᓐᓄᐊᕆ 1 – ᔫᓂ 30) ᐊᒻᒪᓗ ᐊᕐᕌᒍ 
ᐃᓱᐊᓂ (ᔮᓐᓄᐊᕆ 1 – ᑎᓯᐱᕆ 31) ᐱᓕᕆᓂᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓂᒃ ᒪᓕᒃᖢᒋᑦ ᐅᓪᓗᒃᓴᐃᑦ 
ᑎᑎᕋᖅᑕᐅᓯᒪᔪᑦ ᐃᑲᔫᓯᐊᕐᓂᕐᒧᑦ ᐊᖏᕈᒻᒥ. ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒧᑦ ᑲᒪᔨ ᑐᓂᓯᓂᐊᖅᑐᑦ ᐱᓕᕆᓂᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐅᓂᒃᑳᓄᑦ 
ᑕᑕᑎᑦᑕᐅᔭᕆᐊᓕᖕᒥᒃ ᑮᓇᐅᔭᖃᖅᑎᑕᐅᓂᕐᒧᑦ ᑐᓂᔭᐅᓂᐊᖅᑐᓄᑦ, ᐊᒻᒪ ᐊᑐᐃᓐᓇᐅᓂᐊᖅᖢᓂ ᐃᑲᔪᕈᓐᓇᕐᓗᓂ 
ᐅᓂᒃᑳᓕᐅᕐᓂᕐᒧᑦ ᐱᕙᓪᓕᐊᓂᐅᔪᓄᑦ. 

•	ᐱᓕᕆᓂᖏᓐᓄᑦ ᐅᓂᒃᑳᑦ: ᑖᒃᑯᐊ ᐅᓂᒃᑳᑦ ᐱᖃᓯᐅᔾᔨᓯᒪᓂᐊᖅᑐᑦ ᖃᐅᔨᔭᐅᔪᓂᒃ ᐱᒋᐊᖅᑕᐅᔪᒪᔫᑉ(ᔪᐃᑦ) 
ᑐᙵᕕᖃᕐᓗᑎᒃ ᐸᕐᓇᐅᑎᓂᒃ ᐆᒃᑐᕋᖅᑕᐅᔾᔪᑎᖏᓐᓄᑦ ᑲᔪᓯᓂᖃᑦᑎᐊᕐᓃᑦ ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ 
ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᑎᒥ.

•	ᑮᓇᐅᔭᓕᕆᓂᕐᒧᑦ ᐅᓂᒃᑳᑦ: ᑖᒃᑯᐊ ᐅᓂᒃᑳᑦ ᓇᓗᓇᐃᔭᐃᓂᐊᖅᑐᑦ ᐊᑕᖏᕐᓗᒋᑦ ᐊᑭᓕᒐᒃᓴᑦ ᐊᑭᓕᒐᒃᓴᓕᐊᖑᔪᑦ 
ᑎᑭᐅᒪᓇᓱᒃᑎᓪᓗᒋᑦ ᐊᖏᖃᑎᒌᒍᑕᐅᓯᒪᔪᓄᑦ ᑎᑭᑕᐅᓇᓱᐊᖅᑐᓄᑦ. ᑕᒪᒃᑯᐊ ᐊᑭᓕᖅᑕᐅᔭᕆᐊᓖᑦ 
ᒪᓕᒋᐊᓖᑦ ᑮᓇᐅᔭᖅᑑᑎᒃᓴᓂᒃ ᐊᒻᒪ ᐊᑭᓕᕆᐊᓕᖕᓄᑦ ᐊᕕᒃᑐᖅᓯᒪᔪᓄᑦ ᐊᖏᖅᑕᐅᓯᒪᔪᓄᑦ ᑐᓂᔭᕐᓄᑦ. 
ᐃᓚᓕᐅᑎᒋᐊᖃᕋᔭᖅᑐᑎᑦ ᑕᐅᖅᓰᓂᖅ ᑮᓇᐅᔭᑎᒍᑦ ᓇᓗᓇᐃᔭᖅᓯᒪᔪᒥᑦ ᐅᓂᒃᑳᓕᐊᒥᑦ ᐱᖃᓯᐅᑎᓗᒍ ᐊᕐᕌᒍ 
ᐃᓱᐊᓂ ᐅᓂᒃᑳᓕᐊᒥᑦ. ᓇᓗᓇᐃᔭᑦᑎᐊᖅᓯᒪᔪᑦ ᑭᓱᑦ ᐃᓚᓕᐅᔾᔭᐅᔭᕆᐊᖃᕐᒪᖔᑦ ᐃᑲᔫᑎᓄᑦ ᐊᖏᖃᑎᒌᒍᑎᒥ.

•	ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓅᖓᔪᑦ: ᑐᒃᓯᕋᕈᕕᑦ ᐅᓄᖅᑐᓄᑦ ᖃᓄᐃᓕᐅᕈᑎᒃᓴᓄᑦ ᑲᑎᓪᓗᒋᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᑲᔫᓯᐊᖅ $250,001 ᐅᕝᕙᓘᓐᓃᑦ ᐅᖓᑖᓄᑦ, ᐃᓚᓕᐅᑎᒋᐊᖃᖅᑐᑎᑦ 
ᑕᒻᒪᖅᓯᒪᔪᖅᓯᐅᖅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᑦ ᖃᓄᐃᓕᐅᕈᑎᒃᓴᒧᑦ ᐊᕐᕌᒍ ᐃᓱᐊᓂ.

ᖃᐅᔨᒪᒋᑦ: ᐱᓕᕆᐊᖃᖅᑎᓪᓗᒋᑦ ᑎᑭᑕᐅᓇᓱᐊᖅᑐᓂ ᓇᓗᓇᐃᔭᖅᑕᐅᓯᒪᔪᓂᒃ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᒻᒥᒃ, 
ᐱᒻᒪᕆᐅᔪᖅ ᖃᐅᔨᒪᔭᐃᓐᓇᕆᓗᒋᑦ ᐊᒻᒪ ᑎᑎᕋᖅᑕᐅᓐᓇᕆᓗᒋᑦ ᐊᑕᖏᕐᓗᒋᑦ ᐱᔪᓐᓇᖅᑎᑕᐅᔪᑦ ᐊᑭᓕᖅᓱᖅᑕᐅᔭᕆᐊᓖᑦ. 
ᑐᓂᔭᐃᓐᓇᕆᔭᕆᐊᖃᙱᒃᑲᓗᐊᖅᖢᒋᑦ ᓇᓕᖅᑲᓗᒃᑖᑦ ᑖᒃᑯᓄᖓ WSCC, ᐱᓯᒪᔭᕆᐊᖃᕐᓂᐊᖅᑕᑎᑦ ᓇᓕᖅᑲᐃᑦ ᐊᕐᕌᒍᓄᑦ 
7-ᓄᑦ ᑮᓇᐅᔭᖃᖅᑎᑕᐅᔾᔪᑎ ᐃᓱᓕᓚᐅᖅᑎᓪᓗᒍ, ᐊᖏᕈᑎᓗᒃᑖᑦ ᐱᔾᔪᑕᐅᑐᐃᓐᓇᕆᐊᓖᑦ ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ 
ᑖᒃᑯᓇᙵᑦ WSCC-ᑯᓐᓂᑦ.

ᐱᒻᒪᕆᐅᔪᖅ ᐅᔾᔨᕈᓗᒍ ᑖᒃᑯᐊ WSCC ᑐᓂᓯᓂᐊᖅᑐᑦ ᐊᑭᓕᐅᑎᓂᒃ ᑭᓯᐊᓂᓕ ᐱᔭᕇᖅᑕᐅᓚᐅᖅᑎᓪᓗᒋᑦ ᑐᓂᔭᐅᓂᖏᑦ ᐊᒻᒪ 
ᕿᒥᕐᕈᔭᐅᓪᓗᑎᒃ ᑖᒃᑯᐊ ᑎᑎᖅᑲᖁᑏᑦ. ᑐᓂᓯᙱᒃᑯᕕᑦ ᖃᓄᑐᐃᓐᓇᖅ ᐱᑕᖃᕆᐊᓕᖕᓂᒃ ᐅᓂᒃᑳᓂᒃ ᓴᖅᑮᑐᐃᓐᓇᕆᐊᓕᒃ 
ᓄᖅᑲᖓᑎᑕᐅᓗᑎᒃ ᐊᑭᓕᐅᑏᑦ ᑭᓯᐊᓂ ᑕᐃᒃᑯᐊ ᑐᓂᔭᐅᒍᑎᒃ. ᓴᖅᑭᔮᖅᑎᑦᑎᔪᓐᓇᙱᒃᑯᕕᑦ ᐱᓕᕆᓂᕐᓂᒃ ᐅᓂᒃᑳᓂᒃ 
ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᑎᑭᓯᒪᔭᕐᓄᑦ ᐊᖏᖃᑎᒌᒍᑕᐅᓯᒪᔪᓄᑦ ᑎᑭᑕᐅᓇᓱᐊᖅᑐᓄᑦ ᓇᓗᓇᐃᔭᖅᑕᐅᓯᒪᔪᓂ 
ᐃᑲᔪᖅᑕᐅᓂᕐᒧᑦ ᐊᖏᕈᒻᒥ, ᐅᕝᕙᓘᓐᓃᑦ ᑐᓂᓯᓯᒪᙱᒃᑯᕕᑦ ᐊᓯᔾᔨᐅᑎᓄᑦ ᑐᒃᓯᕋᐅᒻᒥᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᑲᒪᔨᓄᑦ ᓯᕗᓂᐊᒍᑦ, ᑖᒃᑯᐊ 
WSCC ᑐᓂᓯᙱᑐᐃᓐᓇᕆᐊᓖᑦ ᑮᓇᐅᔭᖃᖅᑎᑕᐅᔾᔪᑎᓂᒃ.

ᑎᑭᐅᒪᙱᓪᓗᑎᒃ ᐅᓂᒃᑳᓕᐅᕆᐊᖃᕐᓂᕐᒧᑦ ᓴᖅᑮᑐᐃᓐᓇᕆᐊᓕᒃ ᐊᔪᓕᖅᑎᑕᐅᓂᕐᒧᑦ ᐱᓇᔪᖕᓂᕐᒧᑦ ᓯᕗᓂᒃᓴᒥ 
ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓂᒃ ᐊᒻᒪ ᐱᓯᒪᔭᐅᖏᓐᓇᕐᓗᑎᒃ ᑎᑎᖅᑲᖁᑏᑦ ᕿᒥᕐᕈᔭᐅᓕᕌᖓᑕ ᓯᕗᓂᒃᓴᒥ 
ᑐᓂᓯᓂᐅᓇᔭᖅᑐᑦ.

ᑮᓇᐅᔭᖃᖅᑎᑕᐅᔾᔪᑏᑦ ᐱᔭᐅᓂᖏᓐᓄᑦ ᓇᓗᓇᐃᖅᓯᓂᕐᒧᑦ ᐱᑕᖃᕆᐊᓖᑦ
ᐱᔭᐅᓂᖏᓐᓂᒃ ᓇᓗᓇᐃᖅᓯᓂᖅ ᐃᓕᖕᓂᒃ ᑭᒃᑯᓕᒫᑎᒍᑦ ᐃᓕᓴᕆᔭᐅᓯᒪᔾᔪᑕᐅᔪᖅ ᐱᒋᐊᕈᑕᐅᔪᖅ ᐃᑲᔪᖅᑕᐅᓯᒪᓂᖓᓄᑦ 
WSCC-ᑯᓐᓂᑦ ᑮᓇᐅᔭᖃᖅᑎᑕᐅᔾᔪᑎᓂᒃ. 

ᐅᑯᐊ ᑐᓴᒐᒃᓴᑦ ᐃᓚᐅᑎᑕᐅᓪᓗᐊᖅᑐᑦ ᐊᑕᖏᕐᓗᒋᑦ ᓴᖅᑭᑕᐅᓂᓗᒃᑖᖏᑦ ᐊᒃᑐᐊᓂᓖᑦ ᑮᓇᐅᔭᖃᖅᑎᑕᐅᔾᔪᑎᒧᑦ ᐱᓕᕆᓂᕐᓂᑦ:

ᑖᓐᓇ ᐱᓕᕆᐊᖅ ᐊᔪᕐᓇᙱᑎᑕᐅᔪᖅ, ᐃᓚᖓᒍᑦ, ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ (WSCC).

ᐱᓕᕆᖃᑎᒌᑦ ᑕᖅᓴᖓ ᐊᒻᒪ ᖃᐅᔨᒪᔾᔪᑎᖏᑦ ᐊᑐᕐᓂᕐᒧᑦ ᓴᓂᓴᐅᑎᓄᑦ ᐱᖁᑎᓄᑦ ᑐᓂᔭᐅᓂᐊᖅᑐᑦ 
ᑲᔪᓯᓂᖃᑦᑎᐊᖅᑐᓗᒃᑖᓄᑦ ᐱᓇᔪᒃᑐᓄᑦ.

ᖃᓄᖅ ᐅᖃᐅᓯᒃᓴᖃᕐᕕᖃᕈᓐᓇᖅᐳᖓ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑕᐅᔾᔪᑏᑦ ᐱᓕᕆᐊᑦ ᒥᒃᓵᓄᑦ?
ᕿᓃᓐᓇᐅᔭᖅᑐᒍᑦ ᐱᐅᓯᒋᐊᕈᑎᒃᓴᓂᒃ ᐱᓕᕆᐊᑦᑎᓐᓄᑦ. ᐃᓱᓕᑉᐸᑦ ᑮᓇᐅᔭᖃᖅᑎᑕᐅᔾᔪᑏᑦ, ᑮᓇᐅᔭᖃᖅᑎᑕᐅᓂᕐᒧᑦ 
ᑐᓂᔭᐅᓯᒪᔪᖅ ᓇᒃᓯᐅᔾᔨᓇᔭᖅᑐᖅ ᐊᐱᖅᓲᑎᒥᒃ ᐋᖅᑭᒃᓱᖅᑕᐅᓯᒪᒧᖅ ᖃᐅᔨᖁᓪᓗᒋᑦ ᖃᓄᖅ WSCC ᐱᐅᓯᒋᐊᕆᔪᓐᓇᕐᒪᖔᑕ 
ᐊᑑᑎᖃᑦᑎᐊᕐᓂᕐᒧᑦ ᐊᒻᒪ ᐊᑐᑦᑎᐊᖅᑕᐅᓗᑎᒃ ᑖᒃᑯᐊ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒥ.

ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᕕᒋᓪᓚᑦᑖᕈᓐᓇᕐᒥᔭᑎᑦ ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓄᑦ ᑲᒪᔨ ᐃᓱᒫᓘᑎᖕᓂᒃ, ᐅᖃᐅᓯᒃᓴᕐᓂᒃ ᐊᒻᒪ 
ᐃᒪᓐᓈᖅᑑᑎᖕᓂᒃ ᐅᕘᓇ funding@wscc.nt.ca ᐅᕝᕙᓘᓐᓃᑦ funding@wscc.nu.ca ᐅᕝᕙᓘᓐᓃᑦ ᐅᖄᓚᓗᑎᑦ 

ᐅᕗᖓ (867) 920-3843.

ᖃᓄᖅ ᑐᓴᐅᒪᔾᔪᑏᑦ ᑐᓂᔭᒃᑲ ᐊᑐᖅᑕᐅᓂᐊᖅᐸᑦ ᑐᓴᖃᑎᒌᒍᑕᐅᓗᑎᒡᓘᓐᓃᑦ?
ᐃᒻᒥᒧᑦ ᑐᓴᐅᒪᔾᔪᑏᑦ ᑲᑎᑕᐅᔪᑦ ᑕᒪᑐᒧᖓ ᐱᕙᓪᓕᐊᓂᐅᔪᒧᑦ ᐱᑕᖃᕆᐊᖃᖅᑎᑦᑎᔪᑦ ᑐᓴᐅᒪᑎᑦᑎᓗᑎᒃ 
ᑮᓇᐅᔭᖃᖅᑎᑕᐅᓂᕐᒧᑦ ᐱᓇᔪᒃᑐᓂᒃ ᐃᑲᔪᖅᑕᐅᖁᓪᓗᒋᑦ ᓇᓗᓇᐃᖅᑕᐅᓗᑎᒃ ᐱᔪᓐᓇᕐᓂᖏᓐᓂᒃ ᑕᒪᑐᒧᖓ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑕᐅᔾᔪᑎᓄᑦ 
ᐱᓕᕆᐊᓄᑦ. ᐊᑕᖏᖅᖢᒋᑦ ᐃᒻᒥᒧᑦ ᑐᓴᐅᒪᔾᔪᑏᑦ ᑲᑎᑕᐅᔪᑦ ᓴᐳᔾᔭᐅᓯᒪᔪᑦ ᐊᒻᒪ ᐊᐅᓚᑕᐅᓪᓗᑎᒃ ᒪᓕᒃᖢᑎᒃ 
ᐊᒃᑐᐊᔪᓄᑦ ᓄᓇᑦᓯᐊᒥ ᐅᕝᕙᓘᓐᓃᑦ ᓄᓇᕗᒻᒥ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᙳᓇᖅᑐᓕᕆᓂᕐᒧᑦ ᐱᖁᔭᖅ (ATIPP). 

ᐱᒻᒪᕆᐅᔪᖅ ᐅᔾᔨᕈᓱᒡᓗᑎᑦ ᑖᒃᑯᐊ WSCC-ᑯᑦ, ᐱᔾᔪᑎᖃᕐᓗᑎᒃ ᓵᑕᐅᔪᓐᓇᕐᓂᕐᒧᑦ ᐊᒻᒪ ᐊᔾᔨᒌᒃᑎᑦᑎᓂᕐᒧᑦ, 
ᓴᖅᑮᓂᐊᖅᑐᑦ ᐊᑎᕐᓂᒃ, ᐃᑲᔫᑎᒋᔭᕕᑦ ᐊᑭᖓᓂᒃ ᐊᒻᒪ ᑐᓴᐅᒪᔾᔪᑎᓂᒃ ᐱᒋᐊᖅᑕᐅᔪᒪᔪᓄᑦ ᐊᒃᑐᐊᔪᓄᑦ ᐊᕕᒃᑐᖅᓯᒪᔪᒧᑦ 
ᐃᑭᐊᖅᑭᕕᖓᓂ. 

ᐱᔪᓐᓇᐅᑎᖃᖅᑐᑎᑦ ᐋᖅᑭᒋᐊᕐᓗᒋᑦ, ᑕᑯᔪᓐᓇᕐᓗᒋᑦ, ᐊᒻᒪ ᓴᐳᔾᔭᐅᓯᒪᓗᑎᒃ ᐃᒻᒥᒧᑦ ᑐᓴᐅᒪᔾᔪᑏᑦ ᐊᑐᕐᓗᒍ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ (ATIPP), ᐊᒻᒪᓗᑦᑕᐅᖅ 
ᐱᔪᓐᓇᐅᑎᖃᖅᑐᑎᑦ ᑐᓂᓯᓗᑎᑦ ᐅᓐᓂᕐᓗᒍᑎᒥᒃ ᑖᔅᓱᒧᖓ ᑐᓴᖅᑕᐅᔭᕆᐊᖃᙱᑦᑐᓄᑦ ᑲᒥᓯᓇᒧᑦ(ᓄᑦ) ᓄᓇᑦᓯᐊᒥ 
ᐅᕝᕙᓘᓐᓃᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ ᑲᒪᒋᔭᐅᓂᖏᑦ ᐃᒻᒥᒧᑦ ᑐᓴᐅᒪᔾᔪᑎᑎᑦ.

ᐊᑎᓕᐅᕐᓂᒃᑯᑦ ᐱᓇᔫᑎᒧᑦ ᑕᑕᑎᕆᐊᓕᖕᒥᒃ, ᐱᓇᔪᒃᑐᖅ ᐱᔪᓐᓇᖅᑎᑦᑎᔪᖅ WSCC ᑐᓴᖅᑕᐅᑎᑦᑎᓗᑎᒃ ᖃᓄᑐᐃᓐᓇᖅ 
ᑐᓴᐅᒪᔾᔪᑎᓂᒃ ᑐᓂᔭᐅᔪᓂᒃ ᐱᓇᔫᑎᓂ ᐃᓗᐊᓃᑦᑐᓂᒃ WSCC ᐅᕝᕙᓘᓐᓃᑦ ᓯᓚᑖᒍᑦ ᑎᒥᐅᔪᑦ ᐅᑯᓂᖓ 
ᐱᔾᔪᑎᖃᕐᓗᑎᒃ: 

•	ᐃᓱᒪᓕᐅᕈᓐᓇᖁᓪᓗᖏᑦ ᐱᓇᔫᑎᒧᑦ, 

•	ᑲᒪᒋᔭᐅᖁᓪᓗᒋᑦ ᐊᒻᒪ ᖃᐅᔨᓴᖅᐸᓪᓕᐊᔭᐅᓗᑎᒃ ᐊᑐᓕᖅᑎᑦᑎᓂᕐᒧᑦ ᐱᒋᐊᖅᑕᐅᔪᒪᔪᒥᑦ, 

•	ᐱᓕᕆᐊᖃᕐᓗᑎᒃ ᑕᒻᒪᖅᓯᒪᔪᖅᓯᐅᓂᕐᒥᒃ ᐱᑕᖃᕐᓂᕈᓂ ᑲᔪᓯᓂᖃᑦᑎᐊᖅᑐᓂᒃ ᐱᓇᔫᑎᓂᒃ, ᐅᕝᕙᓘᓐᓃᑦ 

•	ᕿᒥᕐᕈᔭᐅᓗᑎᒃ ᖃᐅᔨᔭᐅᔪᑦ ᐱᒋᐊᖅᑕᐅᔪᒪᔪᒥ ᐱᔭᕇᖅᑕᐅᒍᑎᒃ. 

WSCC-ᑯᑦ ᑎᑎᖅᑲᖁᑎᖏᑦ ᓴᖅᑭᑕᐅᔪᓐᓇᑐᐃᓐᓇᕆᐊᓖᑦ ᒪᓕᒃᖢᒋᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᙳᓇᖅᑐᓕᕆᓂᕐᒧᑦ ᐱᖁᔭᖅ (ATIPP). ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ 
ᐱᖁᔭᖅ (ATIPP) ᐊᑐᐃᓐᓇᕈᐃᔪᖅ ᑭᒃᑯᓕᒫᓄᑦ ᐱᔪᓐᓇᐅᑎᖃᕐᓂᕐᒥᒃ ᐊᑐᖅᑕᐅᖁᓪᓗᒋᑦ ᑎᑎᖅᑲᖁᑏᑦ ᐱᓯᒪᔭᐅᔪᑦ 
ᐅᕝᕙᓘᓐᓃᑦ ᐊᐅᓚᑕᐅᔪᑦ ᑭᒃᑯᓕᒫᓄᑦ ᑎᒥᐅᔪᓄᑦ ᐃᓚᐅᓪᓗᑎᒃ ᑖᒃᑯᐊ WSCC. ᑖᓐᓇ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ (ATIPP) ᓴᐳᔾᔭᐅᓯᒪᑎᑦᑎᔪᖅ ᐃᒻᒥᒧᑦ ᑐᓴᐅᒪᔾᔪᑎᓂᒃ, ᐊᒻᒪ 
ᖃᓄᑐᐃᓐᓇᖅ ᑐᓴᐅᒪᔾᔪᑏᑦ ᑲᑎᑕᐅᔪᑦ ᑐᓴᖅᑕᐅᑎᑕᐅᔪᓐᓇᖅᑐᑦ ᒪᓕᒃᖢᑎᒃ ᐱᑕᖃᕆᐊᓕᖕᓂᒃ ᑕᕝᕙᓂ ᒪᓕᒐᕐᒥ. 

ᐊᐱᖅᑯᑎᒃᓴᖃᕈᕕᑦ ᐱᔾᔪᑎᒋᓗᒋᑦ ᑐᓴᖅᑕᐅᔭᕆᐊᖃᙱᑦᑐᑦ ᐃᒻᒥᒧᑦ ᑐᓴᐅᒪᔾᔪᑏᑦ ᐊᑏ ᐅᖃᖃᑎᒋᒍᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓄᑦ ᑲᒪᔨ. 

ᒪᓕᒃᑕᐅᔪᒃᓴᑦ ᑐᓂᔭᐅᓂᕐᒧᑦ Safe Workplace 
ᐅᕝᕙᓘᓐᓃᑦ ᓯᕗᕙᕆᐊᖅᓯᒪᔪᓂᒃ Safe 
Workplace ᓇᓗᓇᐃᒃᑯᑕᕐᓂᒃ:
ᑕᑯᓗᒍ ᑖᓐᓇ Safe Workplace ᒪᑉᐱᖅᑐᒐᖅ ᐅᕙᓂ WSCC Connect ᐊᑎᓕᐅᕈᓐᓇᖅᑐᑎᑦ ᑎᒥᖁᑎᑉᐱᑦ 
ᐃᓯᕈᑎᖓᓂ. ᐃᓯᕈᓐᓇᙱᒃᑯᕕᑦ, ᑐᒃᓯᕋᕈᓐᓇᖅᑐᑎᑦ ᐃᓯᕈᓐᓇᐅᑎᒥᒃ ᑎᒥᐅᔪᖁᑎᕕᑦ WSCC-ᑯᓐᓄᑦ ᐃᓯᕈᓐᓇᐅᑎᓄᑦ 
ᑲᒪᔨᖓᓐᓂᑦ. 

ᑭᖑᓪᓕᖅ, ᓇᕿᓪᓗᒍ Safe Workplace ᐋᖅᑭᒃᓱᐃᓯᒪᔪᒥᑦ. ᑕᕝᕙᓂ ᑕᑯᔪᓐᓇᕐᓂᐊᖅᑐᑎᑦ ᓇᓕᐊᒃ ᒪᓕᒃᑕᐅᔪᒃᓴᑦ 
ᑎᒥᖁᑎᕕᑦ ᑎᑭᐅᒪᖕᒪᖔᒋᑦ ᐊᒻᒪ ᓇᓕᐊᒃ ᑎᑭᐅᒪᙱᒻᒪᖔᒋᑦ. ᑎᑭᑕᐅᓯᒪᖏᑦᑐᑦ ᐋᖅᑭᔅᓯᒪᓂᖏᑦ 
ᐊᐅᐸᖅᑐᖃᓂᐊᖅᑐᑦ ᖃᔾᔪᓐᖑᐊᒥ ᐊᒻᒧᐊᖓᔪᒥᑦ ᓴᓂᐊᓂ. ᖃᓄᑐᐃᓐᓇᖅ ᒪᓕᒃᑕᐅᔪᒃᓴᓄᑦ ᑎᑭᐅᒪᓂᖅᑕᖃᙱᒃᑯᓂ, 
ᒪᓕᒐᓐᓇᖅᑕᑎᑦ ᒪᓕᒃᑕᐅᔪᒃᓴᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᖕᒥ ᑎᑭᐅᒪᓕᖁᓪᓗᑎᑦ ᒪᓕᒃᑕᐅᔪᒃᓴᓄᑦ. 

ᑎᑭᐅᑎᓯᒪᓕᕈᕕᑦ Safe Workplace ᐅᕝᕙᓘᓐᓃᑦ ᓯᕗᕙᕆᐊᖅᓯᒪᓕᕈᕕᑦ Safe Workplace ᖃᓄᐃᓕᖓᓂᐅᔪᓄᑦ, 
ᑕᑯᓂᐊᖅᑐᓂᑦ ᓂᕈᐊᕈᓐᓇᖅᑕᕐᓂᒃ ᐅᓄᖅᑐᓕᐅᕐᓗᒍ ᖃᕆᓴᐅᔭᒧᐊᕐᓗᒍᓘᓐᓃᑦ ᑖᓐᓇ Safe Workplace 
ᐃᓕᐃᓴᕆᔭᐅᔾᔪᑎ.

ᐃᑲᔪᖅᑕᐅᔪᒪᒍᕕᑦ ᑕᒪᑐᒧᖓ, ᐅᕝᕙᓘᓐᓃᑦ ᑎᑎᕋᖅᑕᐅᓯᒪᙱᒃᑯᕕᑦ ᑖᒃᑯᓄᖓ WSCC, ᑖᓐᓇ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᑮᓇᐅᔭᖃᖅᑎᑦᑕᐅᓂᕐᒧᑦ ᐱᓕᕆᐊᓄᑦ ᑲᒪᔨ ᐃᑲᔪᕈᓐᓇᖅᑐᖅ. 
ᐅᖃᖃᑎᒋᔪᓐᓇᖅᑕᑦ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᕕᒋᓗᒍ ᐅᕗᖓ funding@wscc.nt.ca ᐅᕝᕙᓘᓐᓃᑦ 
funding@wscc.nu.ca ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ (867) 920-3843.

https://connect.wscc.nt.ca/OH-S-e-Services/Safe-Workplace-Program

ᑭᓇᒧᑦ ᐅᖃᖃᑎᖃᕈᓐᓇᖅᐳᖓ 
ᐊᐱᖅᑯᑎᒃᓴᖃᕈᒪ ᐱᓕᕆᐊᑉ ᒥᒃᓵᓄᑦ?
ᖃᐅᔨᒋᐊᕐᕕᐅᔪᓐᓇᖅᑐᑦ: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓕᕆᐊᓄᑦ ᑲᒪᔨ

ᐅᖄᓚᐅᑎᖓ: (867) 920-3843

ᐊᑭᖃᙱᑦᑐᖅ: (800) 661-0792

ᐃᕐᖐᓐᓈᖅᑕᐅᑖ: funding@wscc.nt.ca ᐅᕝᕙᓘᓐᓃᑦ funding@wscc.nu.ca

ᑎᑎᖃᑎᒍᑦ:  
Attention: �OHS Funding Program Administrator 

Centre Square Tower, 5th Floor 
5022 49 Street 
Box 8888, Yellowknife, NT X1A 2R3 
Canada

ᐅᕗᖓ: �ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 
ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓕᕆᐊᓄᑦ ᑲᒪᔨ 
ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ 
5022 49 ᐊᖅᑯᑎᖓ 
ᑎᑎᖅᑲᒃᑯᕕᒃ 8888, ᔭᓗᓇᐃᕝ, ᓄᓇᑦᓯᐊᖅ X1A 2R3 
ᑲᓇᑕ

